
ግንዛቤ የሚሻው 
ጤናማ ያልሆነ 

የአመጋገብ ስርዓት

ፎ
ቶ

፡-
 ሃ

ዱ
ሽ

 አ
ብ

ርሃ

«ለሰላም ቅድመ ሁኔታ በመደርደር ይሄ እና 
ያኛው ካልሆነ የሚባል ነገር በጣም አሳዛኝ ነው»

- ፕሮፌሰር አታላይ ዓለም
 የአዕምሮ ሐኪም፣ መምህርና ተመራማሪ

«ዓለም አቀፍ ተቋማት ሕወሓት 
እየፈጸመ ያለውን  የሽብር 
ድርጊት ሊያጋልጡ ይገባል»

አሸባሪው ሕወሓት የአማራን ሕዝብ 
ከጎኑ እንዲሰለፍ የሚያደርገው  የሴራ 

እንቅስቃሴ ቀቢጸ ተስፋ ነው

ሕወሓት ከጦርነት   ... ወደ ገጽ 4 ዞሯል አሸባሪው ሕወሓት   ... ወደ ገጽ 4 ዞሯል

«ዓለም አቀፍ   ... ወደ ገጽ 4 ዞሯል

አዲሱ ገረመው

አዲስ አበባ፡- ከአማራ ሕዝብ ሂሳብ አወራርዳለሁ 
ያለው የአሸባሪው ሕወሓት ቡድን ዛሬ ላይ ደግሞ 
የአማራን ሕዝብ ከጎኑ ለማሰለፍ የሚያደርገው የሴራ 
እንቅስቃሴ ቀቢጸ ተስፋ መሆኑን በደቡብ ብሔሮች 
ብሔረሰቦችና ሕዝቦች ክልል የፖሊሲ ጥናት ምርምር 
ኢንስቲትዩት ምክትል ዋና ዳይሬክተር ገለጹ።

ምክትል ዋና ዳይሬክተሩ አቶ አንተነህ መሉ በተለይ 
ለኢትዮጵያ ፕሬስ ድርጅት እንደገለጹት፤ አሸባሪው 
ሕወሓት አማራ ክልል አካባቢ ያሉ የፖለቲካ ሁነቶችን 
በራሱ ዓላማ ለመጠምዘዝና ወደ ራሱ ሁኔታ ውስጥ 
ለመውሰድ የሚፈልግባቸው አማራጮችን እየሳየ ነው። 
ቡድኑ ሕዝቡ  ከእሱ ጋር እንዲሰለፍና በራሱ መንገድ 
እንዲሄድ የሚያደርጋቸውን ጥረቶችም እያሳየ ይገኛል። 
ይህ ቀቢጸ ተስፋና የትም የማያደርሰው  ሴራ ነው። 

እንደ ረዳት ፕሮፌሰሩ ገለጻ፤ ቡድኑ ከዚህ ቀደም 
በሕዝብ ላይ እያደረሰ የነበረው ግፍ የሚታወቅ ነው። 

አሁንም  ጦርነት እያካሄደ ባለባቸው አካባቢዎች 
ተመሳሳይ ግፍ እየፈጸመ ይገኛል። ለሕዝብ አዛኝ ያልሆነ 

ሕወሓት ከጦርነት ውጪ 
መኖር የማይችለው 

ለምንድነው?
ዘላለም ግዛው  

ሕወሓት ከተመሠረተበት ጊዜ ጀምሮ በኢትዮጵያ 
ላይ ተጣብቆ የተለያዩ በደሎችን ሲፈጽም የኖረና ዛሬም 
በተደጋጋሚ የእናቱን ጡት እየነከሰ ያለ የሽብር ቡድን 
ነው። ቡድኑ ከምስረታው ጀምሮ የትግራይን እናቶች 
ልጆች ለጦርነት ሲማግድ ኖሯል፤ በችግራቸው ወቅት 

ዘላለም ግዛው 

አዲስ አበባ:- ጉዳዩ የሚመለከታቸው ዓለም አቀፍ 
ተቋማት በአሸባሪው ሕወሓት እየተፈጸሙ ያሉ ከፍተኛ 
የመብት ጥሰት እና ዓለም አቀፍ ወንጀሎችን በተመለከተ 
ተገቢ ምርመራ አካሂደው ሊያጋልጡት እንደሚገባ 
የቀድሞ የሰብአዊ መብት ኮሚሽነር አምባሳደር ጥሩነህ 
ዜና ገለጹ።       

አምባሳደር ጥሩነህ ለኢትዮጵያ ፕሬስ ድርጅት 
እንደገለጹት፤ አሸባሪ ቡድኑ ሕፃናትን በጦርነት 
በመማገድ፣ ለትግራይ ሕዝብም የቀረበን ሰብአዊ ድጋፍ 
ከጉሮሮ በመንጠቅ እየፈጸማቸው ያሉ ወንጀሎች ጭካኔ 
የተሞላባቸውና የሚወገዙ ናቸው። 

ሕወሓት አሁን እያደረጋቸው የሚገኙት ወንጀሎች 
ፍላጎቱን ለመረዳት የሚያስቸግር ነው። ለትግራይ ሕዝብ 
ነፃነትና መብት እየተዋጋሁ ነው ይበል እንጂ የያዘው 
መንገድ የትግራይን ሕዝብ ወደ ከፋ ችግር የሚያስገባ 
ነው።  

- አምባሳደር ጥሩነህ ዜና
 የቀድሞ የሰብአዊ መብት ኮሚሽነር

የትግራይ ወጣት 
አፈሙዙን ወደ ሕወሓት 

ሊያዞር ይገባል

አቶ አንተነህ መሉ

አቶ ጌታቸው ንጉሴ

ዜና

በጎ አድራጊዋ የቤት ሠራተኛ
ዳግማዊት ግርማ

የ35 ዓመት ወጣት ናት፤ ሮጣ በማለፊያ ነግዳ 
በማትረፍያ ዕድሜ ላይ የምትገኝ  ሴት ናት።  በመኖሯ 
ለራሷ ብቻ ሳይሆን ለብዙዎች መኖር ምክንያት የሆነች። 
ለፍቶ አዳሪ በላቧ ተዳዳሪ ናት፤ የሕይወትን ክቡድ 
ሸከም ለብቻዋ የተሸከመች። ብርቱ ናት፤ ለእርሷና 
ለሦስት ልጆቿ እናትም አባትም መሆን    የቻለች። እንደ 
ማንኛውም ስጋ ለባሽ ብዙ ቢያምራትም የሆዷን በሆዷ 
ይዛ በነገ የተሻለ ይሆናል፣ በይቻላል ተስፋ ኗሪ ናት፤ 
የኔነሽ ዳኜ። 

የኔነሽ ያገኛት ሁሉ የሚወዳት በሰፈሯ ተወዳጅ 
በአካባቢዋ ተከባሪ ናት።  ድርጅታችን የኢትዮጵያ 
ፕሬስ ድርጅትን በመወከል ለሥራ ጉዳይ ወደ ቂርቆስ 
ክፍለከተማ ወረዳ ዘጠኝ ጎራ ባልንበት ወቅት ነበር 
የተዋወቅናት። የኔነሽ ፈገግታ የማይለያት በዚያውም 
ልክ ቁምነገር ለማውጋትም የታደለች እንስት ናት።

የኔነሽ ብዙውን የሕይወቷን ክፍል ደልቷት 
አልኖረችም፤ ሕይወት በብርቱ ዱላዋ በተደጋጋሚ 
ገርፋታለች። የሕይወትን ክፉ ጎኖች በደምብ 
ታውቃቸዋለች። ለዚህም ነው እንዴት ክፉ አለመሆን 
እንዳለባት በማወቅ የበጎነትን ዋጋ ጥሩ የመሆንን 
ጥልቅ ትርጉም የተረዳችው። በዚህ በአፍላ የወጣትነት 
ዕድሜያዋ የሦስት ልጆች እናት ነች። 

ሕይወት የኔነሽን ቢመቷት የማትዝልበት ብትገፋ 
የማይከፋት ሆና ለመኖር በቂ ምክንያት ሰጥታታለች። 
ልጆቿ ትልቅ ተስፋዎቿ ናቸው። የከፋ ሰው ቢመጣባት 
ጎሽ ለልጆቿ ስትል እንደምትወጋው የየኔነሽም አፏ ክፉ 
ቃል ትንፍሽ አይልም፤ አንገቷን ዝቅ አድርጋ ታልፋለች። 

ክብር ከማይጠብቅ አሰሪ፣ ከሚጎዳ ኑሮ እንዲሁም  
ከወጪ ወራጅ ግልምጫ ግርፋት የምትተርፈው የልጆቿ 
ምስኪንና ትንሽዬ ፊት ፊቷ  ድቅን ሲልባት ነው።

ሥራ እመርጣለሁ አትል ነገር የሦስት ልጆቿ ጉሮሮ 
ጦሙን ማደሩ ነው። ጉልበቷ እስኪዝል ሠርታ አንጀቷ 
እስኪርስ ትበላለች። ሥራ አትንቅም፤ ብቻ ምንም 
ይሁን ምን ብቻ ሥራ ከተባለ ትሠራለች። የየሰዉን 
የቆሸሸ ልብስ ማጠብ፣ ምግብ ማብሰል፣ ጉልት መሸጥ፣ 
ምንም ነገር ቢሆን በሷ ፊት ሥራ ለመሆንና ለመሠራት 
አያንሱም። 

ከትዳር አጋሯ ጋር በከባድ ሁኔታዎች ምክንያት 

የተፋታችው የኔነሽ ራሷን በራሷ ታስተዳድራለች፣ 
ቤቷን ትመራለች። ከሥራ ውጪ ባላት ጊዜዋ መልካም 
ትሠራበታለች። ለራሷ ብዙ ጎዶሎ እልፍ የኑሮ ጥያቄዎች 
ያሉባት የኔነሽ በኑሮ ደረጃቸው ከሷ ደክመዋል  እኔ 
እሻላቸዋለሁ ብላ ላሰበቻቸው ሰዎች መልካም አድራጊ 
ልብ ታድላለች።

ተመላልሳ ከምትሠራበት ቤት አስፈቅዳ ቆይ ምሳ 
ሰዓቴን በጎ ሠርቼበት በምስኪኖች ተመርቄ ልምጣ 
ብላ በጎ ፍቃዷን ለበጎነት ሰጥታ ትኖራለች፤ ገንዘብ 
መስጠት ባትችል እንኳን ጊዜና የወጣትነት ጉልበቷን 
ለመልካምነት ለሰዎች ለመሆን ጥሩ ለማድረግ 

በጋዜጣው ሪፖርተር

አዲስ አበባ፡- የኢትዮጵያ ኤሌክትሪክ 
አገልግሎት በመጪው የ2015 አዲስ ዓመት 
የኤሌክትሪክ ኃይል መቆራረጥ ለመቀነስ የሚያስችሉ 
የቅድመ ዝግጅት ሥራዎች እያከናወነ መሆኑን 
በተቋሙ የዋና ሥራ አስፈፃሚ ከፍተኛ የቴክኒክ 
አማካሪ አቶ አስናቀ ታምሩ ገልፀዋል።      

እንደ አቶ አስናቀ ገለፃ ተቋሙ በበዓሉ ዋዜማና 
በዕለቱ ሊከሰት የሚችለውን የኃይል መቆራረጥ 
ችግር ለመከላከልና ለመቀነስ፣ ሲከሰትም አፋጣኝ 
ምላሽ የሚሰጥ የአስቸኳይ ጥገናና ቅደመ-መከላከል 
ግብረ ኃይል በማቋቋም ወደ ሥራ ገብቷል። 

ግብረ ኃይሉ ከኮርፖሬት ጀምሮ በሁሉም 

ሪጅኖች፣ ዲስትሪክቶችና አገልግሎት መስጫ 
ማዕከላት መቋቋሙንም ከፍተኛ አማካሪውና 
የግብረ ኃይሉ ሰብሳቢው ተናግረዋል።   

በቅድመ ዝግጅቱም የኤሌክትሪክ ስርጭት 
መስመሮችንና ትራንስፎርመሮችን የመፈተሽ፣ የኃይል 
ጭነት የማመጣጠን፣ ችግር ያለባቸውን የመለየትና 
የመጠገን፣ የዘመሙ ምሰሶዎችን የማቃናት፣ የረገቡ 
ሽቦዎችን የማስተካከል እና ለኃይል መቆራረጥ 
መንስዔ የሆኑ የዛፍ ቅርንጫፎችን የማፅዳት ሥራ 
በሰፊው እየተሠራ ነው ብለዋል።  

ይህንንም በአግባቡ እንዲከናወን ከኮርፖሬት 
ጀምሮ እስከታችኛው መዋቅር ድረስ ተከታታይነት 
ያለው የክትትልና ቁጥጥር ሥራ በመከናወን ላይ 
መሆኑንም አስታውቀዋል። 

ሆኖም መሰል ዝግጅት ቢደረግም ኤሌክትሪክ 
በባህሪው በተለያዩ ምክንያቶች አልፎ አልፎ ሊቋረጥ 
እንደሚችል በመገመት የተቋቋመው ግብረ ኃይል 
በበዓሉ ዋዜማና ዕለት ድንገት ኤሌክትሪክ ቢቋረጥ 
ወዲያው በፍጥነት ለማገናኘት እንደሚሠራም 
ጠቁመዋል።

ለዚህም አስፈላጊ የሆኑ የዲስትሪቢዩሽን 
ዕቃዎች፣ ተሽከርካሪዎችና ሌሎች ተጓዳኝ ግብዓቶች 
እንዲሟሉ አቅጣጫ ተቀምጧል ብለዋል።

በመጨረሻም አማካሪው በበዓል ወቅት 
ከኃይል አቅርቦት ጋር የተያያዙ ሌሎች ችግሮች 
እንዳያጋጥሙ ከኢትዮጵያ ኤሌክትሪክ ኃይል ጋር 
በቅንጅት እየተሠራ እንደሆነ የኢትዮጵያ ኤሌክትሪክ 
አገልግሎት አስታውቋል።

በአዲሱ ዓመት የኃይል መቆራረጥን ለመቀነስ 
እየተሠራ ነው

በጋዜጣው ሪፖርተር

አዲስ አበባ፡- ኢትዮጵያን ለማፈራረስ በሙሉ አቅሙ ቆርጦ 
የተነሳው አሸባሪው ሕወሓት በወልቃይት ግንባር በከፈተው 
ማጥቃት ከፍተኛ ሰብዓዊና ቁሳዊ ኪሳራ እንደደረሰበት የሽብር 
ቡድኑ ምርኮኞች ተናገሩ።

ምርኮኞቹ፣ አሸባሪው ሕወሓት ያለንን አቅም ሁሉ ተጠቅመን 
ወልቃይትና ራያን አስመልሰን ታላቋን ትግራይ እንመሠርታለን 
ብሎ ጦርነት ውስጥ እንዳስገባቸው ገልጸዋል።

ይሁን እንጂ የሽብር ቡድኑ ሕወሓት ኃይል የቅዠት 
ህልሙን ሳያሳካ ሙት፣ ቁስለኛ እና ምርኮኛ ለመሆን መገደዱን 
ነው ምርኮኞቹ  የተናገሩት። የሽብር ቡድኑ ሕወሓት የትግራይ 
ወጣቶችና ታዳጊዎችን አስገድዶ በየግንባሩ ለጦርነት በመማገድ 
ላይ እንደሚገኝ መግለጻቸውንም ከመከላከያ ሠራዊት ያገኘነው 
መረጃ ያመላክታል።

በሌላ በኩል ጀግናው የመከላከያ ሠራዊታችን ባለፉት ዓመታት 
በተቋሙ በተሠሩ የሪፎርም ሥራዎች  በሁለንተናዊ መልኩ  
የተሟላ ወታደራዊ ቁመና ላይ ይገኛል ሲሉ የኢፌዴሪ የመከላከያ 
ሚኒስቴር ሚኒስትር ዶክተር አብርሀም በላይ    ተናግረዋል። 

ሠራዊቱ በሰው ኃይል፤ በአደረጃጀትና በትጥቅ የተሟላ ቁመና 
እንዲይዝ ከመደረጉም በላይ ኢትዮጵያን የሚመስል ሠራዊት 
መገንባት መቻሉንም ሚኒስትሩ ገልፀዋል።

ጀግናው የመከላከያ ሠራዊት በጠንካራ ዲሲፒሊን አክባሪነቱ፤ 
ሕዝባዊነቱና ጀግንነቱ ዓለም የመሰከረለት ሠራዊት በመሆኑ 
በተግባር የአገሩን ሉአላዊነትና ክብር በማስጠበቅ ያስመሰከረ 
መሆኑንም ተናግረዋል።

በቀጣይም ሠራዊቱ የሚሰጡትን ማንኛውንም ግዳጆች 
በብቃት ለመወጣት በተሟላ ቁመና ላይ እንደሚገኝ አረጋግጠዋል 
ሲል የሀገር መከላከያ ሠራዊት በማህበራዊ ትስስር ገጹ ዘግቧል።

መንግሥት ለሰላም አማራጭ ዕድል ለመስጠት ሲል የሕዝብ 
ማዕበል አስነሥቶ ሕፃናትን፣ ወጣቶችንና አረጋውያንን ለመማገድ 
የመጣውን የሕወሓት ታጣቂ፣ በምሥራቅ አማራ በኩል በጀግንነት 
ሲከላከል መቆየቱን የመንግሥት ኮሙኒኬሽን አገልግሎት 
በወቅታዊ ጉዳይ ላይ ከትናንት ወዲያ በሰጠው መግለጫ 
ማስታወቁ ይታወሳል።

ሕወሓት በወልቃይት 
ግንባር በከፈተው 

ጥቃት ከፍተኛ ኪሳራ 
ደርሶበታል

ታውለዋለች።
የኔነሽ በክረምት በጎፍቃድ አገልግሎትም ላይ 

ተሳታፊ ናት። ቤት የማደስና አቅመ ደካሞችን 
ከባለሀብቶች የማሰባሰብ  ተግባርን ከውናለች። 
ለመጪው የአዲስ ዓመት በዓልም ከሷ ለባሱ 
የሚረዳቸው ለሌለ ሰዎች እርዳታ የማሰባሰብ 
ተግባርንም እንደምትከውንም ነው የነገረችን።

ወጣት የኔነሽ ከሥራ ውጪ ያለውን ሥራዋን 
ሰውን በመርዳት ነው የምታሳልፈው፤ ተርፎኝ በገንዘብ 
መርዳት ቢያቅተኝ በጉልበቴ ለማገዝ አላንስም ብላ 
ሰዎችን ትረዳለች። ከእኛም ጋር የተገናኘነው ከሰዎች 
ከመዋል መልካም ለማድረግ ስትንቀሳቀስ ነው።

የበጎ ፍቃድ ከድሮም ትሠራ እንደነበር የገለጸችልን 
ወጣት የኔነሽ፤ ከኮቪድ 19 ወረርሽኝ በአገራችንም 
ሆነ በዓለማችን መከሰት በኋላ ግን ሰውን የመደገፍ 
ተግባሯን ሙሉ በሙሉ አጠናክራ መቀጠሏንም 
ነግራናለች። ሰዎች ርቀታቸውን እንዲጠብቁና 
ንፅህናቸውን እንዲጠብቁ ነግራለች። ሌሎች በሽታውን 
የሚመለከቱ እውቀቶቿን መረጃው ለሌላቸው ሰዎች 
በየመንገዱ ስታስተምርም ከርማለች። 

ወርሀዊ ገቢዋ ሁለት አንድ ሺህ ብር የሆነው የኔነሽ 
የልጆቿን ፍላጎት ለማሟላት ረዕቡና ቅዳሜ በሰፈሯ 
ውስጥ ባለ የጉልት መሸጫ ላይ ተቀምጣ አትክልት 
ትቸረችራለች።

ከመልካምነት የማይገታት ምኞቷ በክፋት 
እንዳይመራት ትጠነቀቃለች፤ ነገር ግን የመልካም ፍቃድ 
አገልግሎቷን እየሰጠች የምትገኘው ሰዓቷን አጣባ ነው፤ 
በግሏ የራሷ የሆነ ተማምና  የበጎ ፍቃድ ሥራዋንም 
በሙሉ ልቧ የምትሠራበት ሥራ ትፈልጋለች።



ገጽ 3

ዜና

         አዲስ ዘመን    ቅዳሜ ነሐሴ 28 ቀን 2014 ዓ.ም

የትግራይ ወጣት አፈሙዙን ወደ ሕወሓት 
ሊያዞር ይገባል

ውብሸት ሰንደቁ

አዲስ አበባ፡- ለግለሰቦች የሥልጣንና የጥቅም ፍላጎት 
እንዲታጠቅ የተገደደውና በማለቅ ላይ ያለው የትግራይ 
ወጣት ለወላጆቹ ሰላም፣ ለራሱም ነፃነት፣ ጥቅምና ዕድገት 
በማሰብ በተመቸው መንገድ አፈሙዙን ወደ ጨቋኞቹ 
የሕወሓት አመራሮች እንዲያዞር ወይም በሰላም እጁን 
ለኢትዮጵያ መከላከያ ኃይል እንዲሰጥ ትዴፓ ጥሪ አቀረበ። 

ትዴፓ በትናንትናው ዕለት ባወጣው መግለጫ፤ 
መንግሥት ለሕወሓት የደቀቀ አቅም እጁን ባላጠፈበት 
ሁኔታ ቡድኑ ሦስተኛ ዙር ጦርነት መጀመሩን አውግዞ 
የአገርንና የሕዝብን ደህንነት ለማረጋገጥ የሚወስደውን 
እርምጃ ሁሉ እንደሚደግፍ እና የሚጠበቅበትን ሁሉ 
እንደሚያደርግ አስታውቋል። 

ቡድኑ ተቀባይነት የማይኖራቸው ቅድመ ሁኔታዎችን 
በመደርደር ሰላም እንዳይሳካ ከማድረጉ በላይ ጦርነትን 
በመለኮስም የሰላምን በር ፈፅሞ እንዲዘጋ ለማድረግ 
መሞከሩን ጠቅሶ በተቀሰቀሰው ጦርነት ለሚደርሰው 
ጥፋት ሁሉ ተጠያቂው ሕወሓት እንደሆነ ያምናል ሲል 
ገልጿል። 

የኢትዮጵያ መንግሥት የሰላም እጅ በደቀቀው 
የሕወሓት አቅም ፊትም አልታጠፈም ያለው መግለጫው፤ 
በአንፃሩ አሸባሪው ሕወሓት አሁንም ከ500 ሺህ በላይ 
ወጣት ጨርሶ፤ የቀረው ተዳክሞና ተሰድዶ ባለበት ሁኔታ 
እና ሕዝቡ በረሃብ፣ በመድኃኒት እጦት እያለቀ እያለ 
የሰላም ጥሪዎችን ገፍቶ በሰላም ጠል ባህሪው በመቀጠል 
ለሦስተኛ ዙር ጦርነት በስፋት ሲዘጋጅ መቆየቱን አይተናል 
ሲል አስታውቋል። 

መላው የኢትዮጵያ ሕዝብ በዚህ አገርን የማስከበርና 

የሕዝብን ደህንነት የማረጋገጥ እርምጃ ከመንግሥት 
ጎን እንዲሰለፍ ጥሪውን ያቀረበው ትዴፓ፤ በተለይም 
የትግራይ ሕዝብ ሕወሓት ጦርነትን እንዲያቆምና 
የሰላም ጥሪውን ተቀብሎ ከመንግሥት ጋር እንዲደራደር 
በማድረግ የልጆቹን ደም ይገታ ዘንድ በሕወሓት ላይ 
ተፅዕኖ የሚያሳርፍ እምቢታ እንዲቀሰቅስ ጥሪያችንን 
እናቀርባለን ብሏል። 

ሕወሓት የትግራይን ሕዝብ አሁንም በከፍተኛ 
የማስገደድ ጫና እንዲዘምት፣ እንዲዋጋ ለማድረግ 
በሚተጋበት ጊዜ መንግሥት ግን ለሕዝቡ የተገኘውን 
ያህል ሰላም በመመኘት ያለቅድመ ሁኔታ ለመደራደር 
እንደሚፈልግ ለመላው ዓለም ገልጧል ያለው መግለጫው፤ 
መንግሥት ብዙ ርቀት ተጉዞ ከድርሻው በላይ ቢቀርብም 
አሸባሪ ቡድኑ የሰላም ጥሪዎችን በደካማነት ቆጥሯቸዋል 
ብሏል።

በጋዜጣው ሪፖርተር

አዲስ አበባ፡- የዓለም ጤና ድርጅት ሥራ አስፈፃሚ 
ቦርድ የድርጅቱ ዋና ዳይሬክተር ዶክተር ቴድሮስ አድሃኖም 
ከተቋሙ ሠራተኞች ሥነ ምግባር በተፃረረ መንገድ 
ኢትዮጵያን በተመለከተ የሀሰት መረጃ የማሰራጨት 
ድርጊትን እንዲያስቆም በጄኔቫ  የኢትዮጵያን ቋሚ 
መልዕክተኛ ጽሕፈት ቤት ጠየቀ።

ቋሚ መልዕክተኛ ጽሕፈት ቤቱ፥ ዶክተር ቴድሮስ 
አድኃኖም ኢትዮጵያን በተመለከተ በሚያሰራጫቸው 
የሐሰት መረጃዎች እና ፕሮፖጋንዳዎች ላይ ጋዜጣዊ 
መግለጫ አውጥቷል።

ጽሕፈት ቤቱ በጋዜጣዊ መግለጫው፥ በፈረንጆቹ 
ኅዳር 3 ቀን 2020 አሸባሪው የሕወሓት ቡድን የመከላከያ 
ሠራዊት ሰሜን ዕዝ ጦር ላይ ጥቃት መፈጸሙን 
አስታውሷል። 

ጥቃቱ ከተፈፀመ ጀምሮም ከሕወሓት ጉምቱ 
አመራሮች መካከል ሥሙ የሚጠቀሰው ዶክተር ቴድሮስ፥ 
በተናበበ እና በሕወሓት የዕዝ እና የቁጥጥር ሰንሰለት ሥር 
ሆኖ ትዕዛዝ በመፈፀም የሽብር ቡድኑን የሐሰት ፕሮፖጋንዳ 
ሲያሠራጭ መቆየቱን አመላክቷል።

መግለጫው አመቺ ናቸው ባሏቸው አጋጣሚዎች ሁሉ 
ዶክተር ቴድሮስ አድኃኖም ሕወሓት የሚፈፅማቸውን ሕገ-
ወጥ ተግባራት ሲደግፍ ተስተውሏልም ነው ያለው።

ዶክተር ቴድሮስ፥ ሕወሓት በአማራና በአፋር 
ክልሎች ትምህርት ቤቶችን፣ ጤና ተቋማትን፣ የሕዝብ 
አገልግሎት ተቋማትን እና መሠረተ-ልማቶች ሲያወድም 
በፍፁም ሲኮንን እና ሲያጋልጥም ታይቶም ተሰምቶም 
እንደማይታወቅም አስታውሷል።

ዶክተር ቴድሮስ አብዝቶ የሚደግፈው ይህ ቡድን 
አሁንም በአጎራባች ክልሎች ላይ የፀብ-ጫሪ ተግባሩን 
መቀጠሉን አመላክቷል።

ባለፈው ወረራ የፈጸማቸውን የሕዝብ ተቋማት 
የማውደም፣ ኢ-ሰብዓዊ ድርጊቶችን የመፈጸም  እና 
የመጨፍጨፍ ተግባራት አሁንም በክልሎቹ መቀጠሉንም 
አውስቷል።

ዋና ዳይሬክተሩ የሰብዓዊ እና ቤተሰብ ጉዳይ 
በማስመሰል በዓለም ጤና ድርጅት ውስጥ ያለውን ስልጣን 
የኢትዮጵያን መንግሥት ስም ለማጥፋት እየተጠቀመ 
መሆኑን አስረድቷል።

በዚህም ተግባሩ የዓለም ጤና ድርጅት መልካም 
ስምን፣ ገለልተኝነት እና ተዓማኒነት ክፉኛ መጉዳቱን ነው 
ያስገነዘበው።

ለሌሎች አርዓያ መሆን የሚገባው ዋና ዳይሬክተር 
በአንድ አባል አገር ላይ  በደል  በመፈፀም ከፍተኛ የሥነ 
ምግባር ጥሰት መፈፀሙን አመልክቷል።

ይህ የዓለም ጤና ድርጅት የሠራተኞች ሥነ ምግባር 
ደንብን የጣሰ የዋና ዳይሬክተሩ ድርጊትን የድርጅቱ ሥራ 
አስፈፃሚ ቦርድ በፍጥነት እንዲመረምር  ጠይቋል።

ጽሕፈት ቤቱ በመግለጫው ይህን የኢትዮጵያ ቅሬታን 
በተመለከተ ዶክተር ቴድሮስ በድርጅቱ ያለውን ኃላፊነት 
ለግል የፖለቲካ ዓላማው እየተጠቀመው መሆኑን በመግለፅ 
ለቦርዱ በይፋ ማስገባቱን ነው ያስታወቀው።

በመግለጫው የዓለም ጤና ድርጅት ይህን በአባል 
አገር ላይ እየተፈፀመ ያለን በደል ማስቆም አለበት ብሏል።

በዶክተር ቴድሮስ አድሃኖም ላይም ሳይዘገይ ተገቢውን 
እርምጃ እንዲወስድ ማሳሰቡን ኤፍቢሲ ዘግቧል።

ድርጅቱ የዶክተር 
ቴድሮስን ከሥነ ምግባር 

ያፈነገጠ ድርጊት 
እንዲያስቆም ተጠየቀ

ዋቅሹም ፍቃዱ 

ሐረር:-  በየመንግሥት ተቋማት ለኦዲት የነበረው 
አመለካከት በመዳበሩ በቢሊዮን የሚቆጠር የአገርና 
የሕዝብ ሀብት ከብክነት ለማዳን መቻሉን የፌዴራል ዋና 
ኦዲተር አስታወቀ። ለቀጣይም በበለጠ ውጤታማ ሥራ 
የዓለም አቀፍ የኦዲት ስልቶች ከአገሪቱ ነባራዊ ሁኔታ 
ጋር በማዛመድ ተግባራዊ ለማድረግ ሰፊ እንቅስቃሴ 
እየተደረገ ይገኛል ተብሏል። 

ሰሞኑን 21ኛው የዋና ኦዲተር መሥሪያ ቤቶችና 
የባለድርሻ አካላት የምክክር መድረክ በሐረር ከተማ 
በተካሄደበት ወቅት ዋና ኦዲተሯ ወይዘሮ መሠረት 
ዳምጤ እንደተናገሩት፤ ውስን የአገሪቱ ሀብት ከብክነት 
በጸዳ መልኩ ለታለመለት ዓላማ እንዲውል የኦዲት ሚና 
ከፍተኛ ነው።  

ነገር ግን በተለያዩ ተቋማት አሁንም ቢሆን በርካታ 
የኦዲት ግኝቶች እንዳሉ የጠቆሙት ዋና ኦዲተሯ፤ 
የሚስተዋሉ ሕገወጥና ብልሹ አሠራሮች ለመግታት 
የኦዲት ሥራው ተጠናክሮ እንደሚቀጥል ተናግረዋል። 

በአገሪቱ ፍትሐዊ የሀብት አጠቃቀም ሥርዓት 
እንዲሰፍን ብሎም ጤናማ የኢኮኖሚ እድገት እውን 
እንዲሆን በሚደረገው ርብርብ መሥሪያ ቤቱ ከኦዲት 
ሥራ ጎን ለጎን የአቅም ክፍተት ለመሙላት ሰፋፊ 
ሥልጠና መስጠቱን አመልክተዋል። 

የኦዲት ሥራውን ውጤታማ ለማድረግ በየደረጃው 
ያሉ የባለድርሻ አካላት ትብብር ወሳኝ መሆኑን የተናገሩት 
ወ/ሮ መሠረት፣ የተሟላና ተጨባጭ መረጃ መቀመርና 
የኦዲተሮች ስብዕና መቅረጽ የሁሉም ቢሆንም የመሥሪያ 
ቤቶቹ ኃላፊዎች ግን ድርብ ኃላፊነት አለባቸው ብለዋል።

እንደ ዋና ኦዲተሯ ማብራሪያ፣ ሕዝቡ ስለ ኦዲት 
ያለው ግንዛቤም ከጊዜ ወደ ጊዜ እየተሻሻለ መጥቷል። 
በየመንግሥት ተቋማት ለኦዲት የነበረው አመለካከት 
በመዳበሩ በቢሊዮን የሚቆጠር የአገርና የሕዝብ 
ሀብት ከብክነት ለማዳን ተችሏል። ለቀጣይም በበለጠ 
ውጤታማ ሥራ የዓለም አቀፍ የኦዲት ስልቶች ከአገሪቱ 
ነባራዊ ሁኔታ ጋር በማዛመድ ተግባራዊ ለማድረግ ሰፊ 

የኦዲት ግንዛቤ በመዳበሩ በቢሊዮን የሚቆጠር 
ሀብት ማዳን ተችሏል

እንቅስቃሴ እየተደረገ ይገኛል። 
የኦዲት መሥሪያ ቤቱ የተሰጠውን ሕዝባዊና አገራዊ 

ኃላፊነት ዳር ለማድረስ በአገሪቱ ግልጽነት፣ ተጠያቂነትና 
ኢ-ፍትሐዊነት እንዲሰፍን ያላሰለሰ ጥረት እያደረገ 
ቢሆንም ጉዳዩ ለአንድ ወገን ብቻ የሚተው ባለመሆኑ 
ሁሉም የበኩሉን እንዲወጣ ጠይቀዋል። 

እስካሁን በተደረገው ጥረት በግለሰቦች እጅ 
ከነበረው ከ2 ነጥብ 4 ቢሊዮን ብር በላይ የሕዝብ ገንዘብ 
ከ 1 ነጥብ 1 ቢሊዮን ብር ማስመለስ መቻሉን የጠቀሱት 
ዋና ኦዲተሯ፣  ጉዳዩ እየተጣራ ቢሆንም በየመንግሥት  
ተቋማት  ግምታቸው 4 ነጥብ 9 ቢሊዮን ብር የሆኑ  
ግዥዎች ከደንብና መመሪያ ውጪ ተፈጽመዋል 
ብለዋል። 

የጸጥታ ችግር የነበረባቸው አካባቢዎች የኦዲት 
ሥራ ማከናወን አዳጋች ቢሆንም ከእቅዱ አንጻር ከፍተኛ 
አፈጻጸም መመዝገቡን ያነሱት ወ/ሮ መሠረት፣ ምንም 

እንኳ መሥሪያ ቤቱ  ከፍተኛ የኦዲት ችግር የታየባቸው 
ተቋማትን ለይቶ ለሚመለከተው አካል ቢያቀርብም 
ተጠያቂነት ሥርዓት ማስፈን ላይ መቀዛቀዝ መኖሩን 
ገልጸዋል። 

የሐረሪ ክልል ርዕሰ መስተዳድር አቶ ኦርዲን በድሪ 
በበኩላቸው፣ በፈታኝ ሁኔታ ውስጥ እድገት እያስመዘገበ 
ላለው  ለአገሪቱ ኢኮኖሚ የኦዲት ሚና የላቀ መሆን 
ገልጸው፣ እድገቱ ቀጣይነት እንዲኖር የመንግሥትና 
የሕዝብ ሀብት እንዳይመዘበር ክልሉ በቁርጠኝነት 
እንደሚሠራ አስታውቀዋል። 

ሌብነትና ለብልሹ አሠራሮች በር የሚከፈቱ 
ክፍተቶች በመለየት እንዲታረሙ ሙሉ ድጋፍ 
እንደሚያደርጉ የተናገሩት ርዕሰ መስተዳድሩ፣ ከእውቀት 
ማነስ የሚመነጩ ችግሮች በተከታታይ ሥልጠና 
ከመቅረፍ ጎን ለጎን የተጠያቂነት ሥርዓት እንዲሰፍን 
በትኩረት እንሠራለን ብለዋል።

ሕወሓት ፀረ ሰላም መሆኑን፣ ለሕዝብም ደንታ 
እንደሌለው እንዲሁም ዘራፊና አሸባሪ ስለመሆኑም 
መላው ዓለም ተገንዝቦታል ያለው የትዴፓ መግለጫ፤ 
ጦርነቱን በጀመረ ዋዜማ ከዓለም ማኅበረሰብ የተሰጠውን 
ከግማሽ ሚሊዮን ሊትር በላይ የሆነ ነዳጅ ከሚያጣጥሩት 
ረሃብተኞች አፍ በመንጠቁ ከፍተኛ ውግዘት እንደደረሰበት 
አትቷል። 

ትዴፓ፣ ሕወሓት ይሰብከው የነበረን ጦርነት 
እንዲያቆም፣ ጦርነት ሊያስከትለው የሚችለውን ቀውስና 
እልቂት እየጠቆመ ሲያስጠነቅቀው መቆየቱን በመግለጫው 
የተጠቀሰ ሲሆን፤ ሆኖም ይህ እብሪተኛ ቡድን በተለይም 
የሰሜኑን ዕዝ ወግቶ ከፍተኛ መጠን ያለው ትጥቅ ከታጠቀ 
በኋላ በከፍተኛ ትዕቢት ተሞልቶ ከመላው የአገር 
መከላከያ ኃይላችን፣        ከአማራና መላው የአገራችን ልዩ 
ኃይሎች ጋር ውጊያውን ቀጥሎበታል ብሏል። ሕወሓት 
ከማዕከላዊው መንግሥት ሥልጣኑ በሕዝብ ዓመፅ 
ተወግዶ ወደ ትግራይ ከሸሸ በኋላ እንደገና በኃይል ወደ 
ሥልጣን ለመመለስ ያልቆፈረው ጉድጓድ የለም ያለው 
ትዴፓ፤ የሃሰት ትርክቶችን በመፍጠር የትግራይን ሕዝብ 
ከአጎራባች ክልል ወንድምና እህት ሕዝቦችና ከመንግሥት 
ጋር ቅራኔ ውስጥ ለማስገባት የጦርነት ነጋሪት ሲጎስም 
መኖሩን አትቷል። 

ቡድኑ ልዩ ኃይልን በከፍተኛ ቁጥር በማሠልጠንና 
የእብሪት ወታደራዊ ትርክቶችን በማሳየት ጦርነትን 
አበክሮ ቀስቅሷል ያለው የትዴፓ መግለጫ፤ በመንግሥት 
ይቀርብለት የነበረውን ተደጋጋሚ የሰላም ጥሪ በመግፋትና 
የአገራችንን መከላከያ ኃይል ከጀርባ በመውጋት ፀረ 
ሰላምነቱን ብቻ ሳይሆን የአገር ከሃዲነቱንም ጭምር 
ለመላው ዓለም ግልፅ በሆነ ሁኔታ አሳይቷል ብሏል። 



ገጽ 4

ዜና

ከ1ኛው ገጽ የዞረ

ከ1ኛው ገጽ የዞረ ከ1ኛው ገጽ የዞረ

         አዲስ ዘመን    ቅዳሜ ነሐሴ 28 ቀን 2014 ዓ.ም

እንደርሳቸው ገለጻ፤ የኢትዮጵያ መንግሥት የትግራይ 
ሕዝብን ከሕወሓት የሽብር ቡድን ለማላቀቅ መሥራት 
አለበት። ፌዴራል መንግሥቱ በሕዝቦች ላይ የሚፈጸሙ 
ማናቸውም ኢ-ሰብአዊ ድርጊቶችን ክትትል በማድረግ 
የማስወገድ ግዴታ አለበት። 

በጦርነት ውስጥ ግጭት ቢኖርም ሕፃናትን በጦርነት 
ማሰለፍ ተገቢ አይደለም ያሉት አምባሳደር ጥሩነህ፤ ድርጊቱ 
በዓለም አቀፍ ሕግም የሚያስጠይቅ እና ከፍተኛ ወንጀል 
ነው። የቡድኑ ተግባርም የሚወገዝ ነው ብለዋል። 

የዓለም አቀፉ ማኅበረሰብ የአሸባሪ ቡድኑን ድርጊት 
ሊያወግዘው እንደሚገባም ነው የጠቆሙት።   

የሰብአዊ ድጋፉ የተባበሩት መንግሥታት ችግር ውስጥ 
ለሚገኘው የትግራይ ሕዝብ ለማከፋፈል የቀረበ ነው። 
ሆኖም ሕዝብን አስተዳደራለሁ የሚለው ድርጅት ከጉሮሮ 

በመንጠቅ ኃላፊነት የማይሰማው መሆኑን በድርጊቱ 
እያንጸባረቀ መሆኑንም አመልክተዋል። 

የተባበሩት መንግሥታት ይህ ድርጊት መፈጸሙን 
በግልጽ ማውገዝ አለበት። አሸባሪ ቡድኑ እንዲህ ዓይነት 
ችግር እየፈጸመ ቢሆንም፤ ከድርጊቱ ተመጣጣኝ በሆነ 
መልኩ እያወገዘ አይደለም ነው ያሉት።  

ከቅርብ ጊዜ ወዲህ በኢትዮጵያ ውስጥ በሚፈጸሙ 
ነገሮች ላይ የተባበሩት መንግሥታት ትክክለኛ ያልሆነ 
አቀራረብ ይስተዋልበታል። ኢትዮጵያ አባል አገር 
እንደመሆኗ የሚፈጸመው ማንኛውም ድርጊት በእኩልነት 
ላይ የተመሠረተ መሆን እንዳለበትም መክረዋል። 

ኢትዮጵያ የድርጅቱ መሥራች አባል ናት። አሠራሩ 
አድሏዊ ሊሆን አይገባም። መለሳለስም የለበትም። 
ግዴታውን ባግባቡ መወጣት ይኖርበታል። 

ግጭቱ በሰላም እንዳይቋጭ የሚፈልጉ ኃይሎች የሽብር 
ቡድኑን እንደሚደግፉ እገነዘባለሁ። በኢትዮጵያ መንግሥት 
ላይም የሚያደርጉት ግፊት አለ ይህንን ጉዳይ ለዓለም አቀፍ 
ኅብረተሰብ ማጋለጥ ያስፈልጋል። ድርጊቱን የሚፈጽመውም 
ከድርጊቱ እንዲቆጠብ ማድረግ ያስፈልጋል።

ጉዳዩን በሰላም ለመጨረስ መንግሥት የሰላም እጅ 
መዘርጋቱ ተገቢ ነው። ሰላም የመጨረሻ መንገድ ነው። 
ነገር ግን ሕወሓት ለሰላም የተዘረጋውን እጅ አልቀበልም 
ብሎ ውጊያ መጀመሩ ለትግራይ ሕዝብ፣ ለኢትዮጵያ ሕዝብ 
የማይበጅ ነው። 

ለትግራይ ሕዝብ ቆመናል የሚሉ ወገኖችም ችግሩን 
በመረዳት ለሰላም መንገድ በራቸውን መክፈት አለባቸው። 
ካልሆነ ግን መንግሥት የትግራይን ሕዝብ ከችግር የማላቀቅ 
ግዴታ አለበት ብለዋል።  

«ዓለም አቀፍ...

ቡድን ሕዝብን የትግል አጋር ለማድረግ መሞከሩ 
ተስፋ የለሽ ያደርገዋል። 

ከዚህ ቀደም ከአማራ ሕዝብ ጋር ሂሳብ 
እናወራርዳለን ባሉበት አንደበት ዛሬ ደግሞ   ከአማራ 
ጋር ጸብ የለንም ሲሉ ይደመጣል። ነገር ግን 
በተጨባጭ ከዚህ ቀደም በደረሱባቸው አማራና 
የአፋር አካባቢዎች ያደረሱት ሰብአዊና ቁሳዊ ኪሳራ 
እጅግ ዘግናኝ መሆኑ የቅርብ ጊዜ ትውስታ ነው። 
ይህ ቁስል ሳይሽር ሌላ ጥፋት ለመፈፀም  ሦስተኛ 
ዙር ወረራ በመፈጸም ይህንኑ የግፍ ሥራቸውን 
ተያይዘውታል። ይህ በሆነበት ሁኔታ ጸብ የለንም 
የሚለው ፕሮፓጋንዳ «ዓይናችሁን ጨፍኑ ላሞኛችሁ» 
ዓይነት ቀልድ ነው። 

ሕወሓት ወደዓላማው የሚያሻግረውን መንገድ 
አሊያም አንድ ግብ ላይ ሊያደርስ የሚችለውን ዕድል 
የመጠቀም ሁኔታን በሰፊው የለመደ ነው፤ ገና በትጥቅ 
ትግል በነበረበት ወቅት እንኳን ለሰላማዊ ውይይት 
የጠራቸውን የሌሎች የፖለቲካ ድርጅት መሪዎችን 
በጅምላ በመጨፍጨፍ ጭካኔውን በተግባር ያሳየ፣ 
በሰላማዊ መንገድ ችግሮችን የመፍታት ልምድ 
የሌለው ቡድን ነው።

አሁንም በዚህ ደረጃ መምጣቱ የሚጠበቅ ነው 
ያሉት ረዳት ፕሮፌሰሩ፤  የሚደረጉ የሰላም ጥሪዎችን 
ሲያበላሽ የከረመና አሁንም ትግራይ ውስጥ ያለውን 
ቆይታ ለማራዘም በሕዝቡ ዘንድ የተጠላ መሆኑ 
እየታወቀ  ሕዝብን ከጎኑ ለማሰለፍ መሞከሩ ተስፋ 
መቁረጡን ያሳያል ብለዋል።

አሸባሪው ሕወሓት በማጭበርበር በኩል 
በመጥፎም ይሁን በጥሩ ይጠቅመኛል ያለውን 
ለመጠቀም መሞከሩ  የተለመደ ባህሪው ነው ያሉት 
ረዳት ፕሮፌሰሩ፤ ይህ  የራሱን ፍላጎት ሊያሳካለት 
የሚችለውን ማንኛውንም ቀዳዳ የመጠቀም ባህሪው 
ከበፊት ጀምሮ የመጣ እንደሆነ አመላክተዋል። ሆኖም 
ግን ይህ አካሄድ እንደማይሳካለት ተናግረዋል።  

ለትግራይ ሕዝብ ትልቅ ዋስትና ሊሆን 
የሚችልና በአካባቢውም ሠላማዊ የሆነ መረጋጋትን 
ለማምጣት በተከታታይ የቀረበለትን የሰላም ጥሪ 
ወደ ጎን በመተው አሁንም ተጨማሪ ጥፋቶችን 
እየፈጸመ የሚገኘው አሸባሪው ሕወሓት፤ አሁን 
እየተከተለ ያለው አካሄድም መላ የጠፋበት ስለመሆኑ 
እንደሚያሳይ ነው ረዳት ፕሮፌሰሩ ያብራሩት።

የአማራና የትግራይ ሕዝብ ካላቸው ሃይማኖታዊ፣ 
ባህላዊና ማህበራዊ ግንኙነት አንጻር የሕወሓት 
አካሄድ ጠቀሜታ የሌለው ነው ያሉት ረዳት ፕሮፌሰር 
አንተነህ፤  አካሄዱ ሁሉ የዜሮ ድምር የጥፋት አካሄድ 
ነው። ይህም ቡድኑን የትም አያደርሰውም ብለዋል።

የሽብር ቡድኑ በሁለቱም ሕዝቦች ዘንድ 
በወጣቶችና ሕፃናት ላይ የሚያደርሰው ችግር ከፍተኛ 
መሆኑን በመጥቀስ፤  እንደ አገርም ሆነ  ለሕዝብ 
ቢያስብ ኖሮ ብዙ የሰላም አማራጮችና መንገዶች 
ይከትል እንደነበር ጠቅሰዋል፤  በሰጥቶ መቀበል 
መርህም ሆነ በሠላማዊ መልኩ የተጀመሩ የድርድር 
ጥረቶችን ተቀብሎ ገፍቶ መሄድ የሚቻልበት  
ሁኔታ ከፍተኛ  እንደነበርም ጠቁመዋል። ነገር ግን  
ሕወሓት ለአገርና ለሕዝብ ደንታ የሌለው ድርጅት 
መሆኑን የሚፈጽማቸው ግፎች ማሳያ መሆናቸውን 
ጠቅሰዋል።

ረዳት ፕሮፌሰሩ፤ ሕወሓት እያደረገ ያለው 
ሕዝባዊ ማዕበል የውጊያ ስልት ከፍተኛ የሆነ 
ማህበራዊ እንዲሁም ኢኮኖሚያዊ ተጽዕኖ የሚያሳድር 
ነው ብለዋል። ሕፃናትን በአጠቃላይ ትግራይ ውስጥ 
ያለውን ወጣት ሲያሰለጥንና ሲያስታጠቅ ነው 
የከረመው። ይህ አገር ተረካቢ ትውልድ እያሳጣ 
እንዳለ የሚያሳይ ነው ብለዋል። 

ገና በአፍላ ዕድሜ የሚገኙ የነገ አገር ተረካቢ 
የሆኑ  በርካታ ሥራዎችን መሥራት የሚችሉ 
ትውልዶችን በእንዲህ ዓይነት የሕዝባዊ ማዕበል 
ጦርነት ማሳተፍ አስነዋሪና ተቀባይነት የሌለው 
ድርጊት ነው ያሉት ረዳት ፕሮፌሰሩ፤  ይህ በዓለም 
አቀፍ ደረጃም የተኮነነ ድርጊት እንደሆነ በመጥቀስ፤ 
ይህ ነገር እንዲወገዝና ተጽዕኖ ማሳደር እንደሚገባም 
ተናግረዋል። በዚህ ዙሪያ በዓለም አቀፍ ደረጃም ሆነ 
አገር ቤት ባሉ የዲፕሎማሲ ማኅበረሰብ ዘንድ ተገቢ 
ሥራ መሥራት ያስፈልጋል ብለዋል። 

አሸባሪው ሕወሓት...

የመጣላቸውን እርዳታ እህል እየዘረፈ ለጦርነት አውሏል። 
ስልጣን ከያዘ በኋላ ግን የሚፈልጋቸውን ጥቂት አጋሮቹን 
ኪስ ከማደለብ የዘለለ ለትግራይ ሕዝብ አንዳችም በጎ ነገር 
አልሠራም።

ቡድኑ ይባስ ብሎ ከለውጡ ወዲህ በአገሪቱ አዲስ 
የለውጥ ብርሃን ሲፈነጥቅ ይህንን ተስፋ ለማጨለም 
ዘርፈብዙ ጥፋቶችን ሲፈጽም ቆየ። በአገሪቱ የተለያዩ 
አካባቢዎች ግጭቶችን ስፖንሰር በማድረግ ሲያበጣብጥ 
ከቆየ በኋላ በመጨረሻ የሰሜን ዕዝን በማጥቃት 
ሽብርተኝነቱን በተግባር አሳይቷል። 

ከዚያ በኋላ ግን  በኢትዮጵያ መከላከያ ሰራዊትና 
ሌሎች የፀጥታ አካላት ተመትቶ ቢወጣም ለሰላም 
ሲባል የተሰጠውን የተኩስ አቁም እንደ ምቹ አጋጣሚ 
በመጠቀም ከአንድም ሁለት ጊዜ ዳግም ጦርነት 
በመቀስቀስ ከፍተኛ ሰብአዊና ቁሳዊ ጥፋት ፈጽሟል። 
አሁንም ለሦስተኛ ጊዜ ጦርነት ከፍቷል።

ወቅቱን የሚመጥነው ሰላማዊ አማራጭን መከተል 
መሆኑን በማመን የኢትዮጵያ መንግሥት የተለያዩ 
ጥረቶችን ቢያደርግም በሕወሓት በኩል  ግን ተቀባይነት 
አላገኘም። ቡድኑ ነፍጥን በማንገብ ለአገርና ለሕዝብ 
ደህንነት ደንታ እንደሌለው በተደጋጋሚ እያስመሰከረም 
ይገኛል። ለመሆኑ ሕወሓት ያለጦርነት መኖር ይችላል?  

የብልጽግና ፓርቲ የትግራይ ቅርንጫፍ ጽሕፈት 
ቤት የሚዲያና ሕዝብ ግንኙነት ኃላፊው አቶ ጌታቸው 
ንጉሴ፤ ሕወሓት የሰላም ፍላጎቱን አፍርሶ ወደ ጦርነት 
መግባቱ ለሰው ልጅ ሕይወት እና አካል መጉደል ክብር 
እንደማይሰጥ ከማሳየቱም በላይ ቡድኑ ያለጦርነት 
ህልውና እንደሌለው ስለሚያውቅ ነው ይላሉ።

አቶ ጌታቸው፤ ቡድኑ ለሰላም ፍላጎት እንደሌለው፣ 
ለድርድር እና ለውይይት የሚመጥን አቅም፣ ብቃት፣ ስነ 
ልቦናም አለመላበሱን የሚያመለክትም አካሄድ መሆኑንም 
ነው የሚጠቅሱት። ድርጅቱ ስለሰላም ውይይቱ በቃል 
አቀባዮቹ አማካኝነት ለይስሙላ ‹‹ሰላም እፈልጋለሁ፣ 
ውይይት ይሻላል›› ይበል እንጂ እንደፌዴራል መንግሥቱ 
በተግባር ለድርድሩም ለውይይቱም ዝግጁ ሆኖ 
አለመታየቱንም ይናገራሉ። 

ባለፉት አምስትና ስድስት ወራት የትግራይ ሕዝብ 
ከጦርነቱ አርፎ መቆየቱን የሚያስታውሱት አቶ ጌታቸው፤ 
ሰላም ከሰፈነ ጫና እንደሚፈጠርበት ስለሚያውቅ ሰላማዊ 
ሂደቱ እንዲቀጥል እንደማይፈልግ ነው የሚገልጹት።   

‹‹የትግራይ ሕዝብ ሰላም አግኝቶ ሲያርፍ ሕወሓት 
አይፈልገውም፤ ሕዝቡ ሰላም ሲያገኝ ጥያቄ ማንሳቱ 
ስለማይቀር ከጦርነት ወደ ጦርነት ምዕራፍ መሸጋገር 
አሸባሪ ቡድኑ በመፍትሄነት የያዘው ስልት ነው›› ሲሉም 
ነው የሚገልጹት።  

በራሳቸው ወገን የሰላም ተደራዳሪ ኃይል ለማዘጋጀት 
እንኳን ፍላጎት አልነበራቸውም። ሰላም እንፈልጋለን 
ከሚለው ወሬ ባሻገር በተግባር ሰላም እንደማይፈልጉ 
ያንጸባረቁበት ሁኔታ አንዱ ችግር ነው። 

ጦርነቱን የጀመሩት የራሳቸውን ፍላጎት ለማሳካት 
እና የስልጣን ቆይታቸውን ለማራዘም እንጂ የትግራይ 
ሕዝብን ፍላጎት ለማሳካት አይደለም። የትግራይ ሕዝብ 
ችግር የሚፈታው፣ መብቱም የሚከበረው በጦርነት 
አይደለም ይላሉ አቶ ጌታቸው። 

በሕወሓት አመራሮች በኩል ሂደቱን በዲፕሎማሲና 

በሰላማዊ መንገድ ለመፍታት የሚያስችል አካሄድ 
እየተከተለ አለመሆኑን የጠቆሙት አቶ ጌታቸው፤ 
በሰላም፣ በዲፕሎማሲ፣ በውይይት የማመን፣ ለአገር 
አንድነትና ለሕዝብ ደህንነት በጋራ ለመቆም ፍላጎት 
ስለሌላቸው የሰላም ዕድሉን መጣሳቸውንም ነው 
የሚገልጹት።  

አሸባሪ ቡድኑ ለመደራደር የሚሆን ነጥብም 
የለውም። የተቀመጡ ቅድመ ሁኔታዎችና የትግራይ 
ሕዝብ ያለበት ችግር ይታወቃል። ሆኖም ግን የትግራይ 
ሕዝብ ከችግር እንዲወጣ መደራደሪያ አደረጋቸው እንጂ፤ 
ለሕዝብ እንደሚደራደር አመራር ወይም ቡድን ሌላው 
ወገን ለሰላም ዝግጁ ነኝ ሲል ቅድመ ሁኔታ ማስቀመጡም 
ተገቢ አይደለም። 

ለትግራይ ሕዝብ በእርዳታ የሚገባውን ሰብአዊ 
ድጋፍ እና ነዳጅ እየዘረፈ ለግል ጥቅሙ በማዋል ላይ 
መጠመዱንም ነው የሚናገሩት።             

የጦርነት ትሩፋት ውድመት ነው። ሕወሓት ደግሞ 
ጦርነትን በየምዕራፉ በመክፈት ዕድሜውን እያራዘመ 
ይገኛል። ከጦርነት ወደጦርነት የመሸጋገር የሕወሓት 
ሂደቱ ከቀጠለ ሞት፣ አካል መጉደልና የንብረት ውድመት 
የትግራይ ሕዝብ ትርፍ ይሆናል። 

ሕወሓት በጦርቱ ድል እንደማያገኝ ያውቀዋል። 
ከኢትዮጵያውያን ጋር ተጣልቶ፣ እመራዋለሁ የሚለውን 
የትግራይ ሕዝብ ችግር ውስጥ ከትቶ ዳግም ወደ ስልጣን 
የሚመጣበት ዕድል የለውም። በሰላማዊ መንገድም 
ቢሆን ከዚህ በኋላ ትግራይን የሚመራበት ዕድል 
እንደሌለው ያውቃል። ለዚህም ነው የሰላም አማራጮችን 
በተደጋጋሚ የሚዘጋው ይላሉ።

የፌዴራል መንግሥት ጦርነት ጥፋት እንጂ ምንም 
እንደማይጠቅም ስለሚገነዘብ በምክትል ጠቅላይ 
ሚኒስትርና የውጭ ጉዳይ ሚኒስትር አቶ ደመቀ መኮንን 
የሚመራ ሰላማዊ ውይይት ለማካሄድ ዝግጁ የሆነ አካል 
ሰይሟል። ተግባሩ ለሰላም ራሱን ዝግጁ ማድረጉ ማሳያ 
እንደሚሆን ነው የሚጠቅሱት።

ቡድኑ በአፍሪካ ኅብረት ለመዳኘት ፍቃደኛ 
አለመሆኑና አፍሪካዊ መፍትሄውን አለመቀበሉም ሌላው 
ሰላም አለመፈለጉን የሚያሳይ ነው። የሰላም ግንኙነት 
ለመፍጠር ፍላጎት አለማሳየቱም እንደችግር የሚታይ 
ነው። 

ነገር ግን ገና ከጅምሩ ሂደቱን ሳይመለከት በኅብረቱ 
አማካይነት ለመነጋገር ፍቃደኛ አለመሆኑ እና ሌላ 
አደራዳሪ ኃይል እንዲመጣ መፈለጉ ለሰላም ፍላጎት 
እንደሌለው ግልጽ ማሳያ መሆኑንም ነው የሚናገሩት። 

የፌዴራል መንግሥት ሕግ ማስከበር ርምጃ 
ለመውሰድ የሚገደደው የሕግ የበላይነትን ለማስከበር 
መሆኑን የትግራይ ሕዝብ መገንዘብ አለበት። ሕግ 
ማስከበር የተጀመረው በትግራይ ክልል እንዳልሆነ 
መታወቅ አለበት። በሱማሌ ክልል ተወስዶ የነበረውን 
የሕግ ማስከበር ሥራ እና በሌሎችም ክልሎች 
የሚደረገውን ሕግ የማስከበር እንቅስቃሴ ማስታወስ 
ይቻላል።  

የሕግ ማስከበር ርምጃ ሲወሰድ የትግራይ ሕዝብን 
ለማጥፋት ነው የሚለውን የተሳሳተ ፕሮፖጋንዳ መገንዘብ 
ያስፈልጋል። ለትግራይ ሕዝብ ስነልቦና፣ ለኢትዮጵያ 
ሕዝብ ክብር እና ስብዕና ሲባል ጠላት የሆኑትን የሕወሓት 

አመራሮችን በወንጀል እንዲጠየቁ ማድረግ ይገባል። 
ሂደቱም ሰላምን ለማስፈን ነው፣ የትግራይ ሕዝብን 

ለማጥፋት ወይም ችግር ለመፍጠር አለመሆኑን መገንዘብ 
አይደለም። በጦርነቱ እየተማገዱ ያሉት የትግራይ ልጆች 
እንደመሆናቸው ጦርነቱን በማቆም ወደሰላም እንዲመለስ 
የትግራይ ሕዝብ የሕወሓት አመራሮችን ሊመክር፣ 
ከድርጊታቸው እንዲቆጠቡ ሊያደርግ ይገባል ሲሉም 
ተናግረዋል።

የትግራይ ሕዝብ ነፃ መውጣት አለበት። የሕወሓት 
አመራሮች አገር የሚመሩበት ሂደት አብቅቷል። 
ራሳቸውን በስነ ልቦና በማዘጋጀት  ዘመኑን ለሚመጥን 
ወጣት ስልጣናቸውን በማስረከብ ራሳቸውንም ሆነ 
ወጣቱን ማዳን ይጠበቅባቸዋል።

የሕወሓት አመራሮች በኢትዮጵያም በትግራይ 
ሕዝብም በታሪክ ተወቃሽ ከመሆን አልዳኑም። አሁን 
ራሳቸውን ለማትረፍ ጦርነቱን አቁመው ለሰላሙ 
ውይይት ተገዢ ሊሆኑ ይገባል። 

የትግራይ ወጣቶችና ሕወሓትን የሚደግፉ ሁሉ ልቦና 
መግዛት አለባቸው። ዘመን ባለፈበት ድርጅት ፉከራና 
ቅስቀሳ በመታለል የሕይወትና የአካል ዋጋ መክፈል 
እንደሌለባቸው በመምከርም፤ የጦርነት አካሄዱን 
በመቃወም በውይይትና በሰላም እንዲፈታ መጎትጎት 
ይኖርባቸዋል። 

እንደርሳቸው ማብራሪያ፤ ሕወሓት ሰላማዊ 
አማራጩን ካልተቀበለ ለትግራይ ሕዝብ ሲባል ቢቻል 
ወጣቶች የመሣሪያ ቃታውን ወደ ሕወሓት ማዞር 
አለባቸው። ከአቅም በላይ ከሆነ የፌዴራል መንግሥቱ 
አስፈላጊውን ኃይል ተጠቅሞ የትግራይን ሕዝብ ከገባበት 
ችግር ነፃ ማውጣት ግዴታ ይኖርበታል። 

አሸባሪው በአማራና በአፋር ክልሎች ወረራ 
በፈጸመበት ወቅት ዓለምአቀፍ ድንጋጌዎችን በተጻረረ 
መልኩ መልከ ብዙ ወንጀሎችን ፈጽሟል። በመከላከያ 
ሰራዊት ላይ ከፈጸመው ኢ-ሰብዓዊ ድርጊት ባሻገር 
ሕፃናትን በአደንዛዥ ዕጽ አስክሮ ለጦርነት እያሰለፈ 
የወንጀል ድርጊት መፈጸሙ ይታወቃል።  

ዕድሜያቸው ለጦርነት ያልደረሱ ሕፃናትን 
ወደጦርነት በማስገባት ኢትዮጵያ ከፈረመቻቸው 
አህጉራዊና ዓለም አቀፍ ስምምነቶች የተጻረረ ድርጊት 
የፈጸመ ቢሆንም ዓለም አቀፍ ተቋማት የውጭ ኃይሎች 
ድርጊቱን ሊያወግዙት ሲገባቸው እየታየ ያለው በተቃራኒ 
ነው። 

ወደ ሰላም እንዲመለስ በትግራይ ባለሀብቶች፣ በአገር 
ሽማግሌዎች፣ በእናቶች፣ በታዋቂ ግለሰቦች ቢለመንም 
እያዘዘ መኖር የለመደው አሸባሪው ሕወሓት የሰላም 
አማራጩን እንደማይፈልግ፣ የንጹሃን ዜጎች ሕልውናም 
ግድ እንደማይለው በተደጋጋሚ በሰነዘራቸው ጥቃቶቹ 
አሳይቷል።   

አቶ ጌታቸው እንደሚሉት፤ የፌዴራል መንግሥቱ 
ፈጣን ርምጃ በመውሰድ ሕግ ሊያስከብር ይገባል። 
ካልሆነ ግን አሸባሪው ሕወሓት የጀመረው ጦርነት አርሶ 
አደሩ ሰብሉን እንዳይሰበስብ ያግደዋል። ለትግራይ 
ሕዝብ የተጀመረውን ሰብአዊ ድጋፍም በአግባቡ 
እንዳይደርስ ያደርጋል፤ ይህ ደግሞ በክልሉ ሕዝብ ላይ 
ከፍተኛ ሰብአዊና ቁሳዊ ኪሳራ ያስከትላል። ከዚህም 
አልፎ የአገርን ኢኮኖሚ በከፍተኛ ሁኔታ ይጎዳል።

ሕወሓት ከጦርነት...



14ገጽ

በው
ስጥ

 
ገጾ

ች

16ገጽ

11ገጽ9ገጽ

አገልግል 17ገጽ

ኢትዮጵያ  
አትደክምም አትወድቅም!

የቅዳሜ መጽሄት

የትራፊክ መጨናነቅን 
እንዲቀርፍ ተስፋ የተጣለበት 

የጂግጂጋ ባይፓስ

መከራ ቢበዛም በአዲስ 
ተስፋ ይኖራል

በመንፈስ ጥንካሬ 
የተዋጀው የነጋሽ 

ህይወት

“አንቂነት” እና “አጥቂነት” 
በዘመነ ማህበራዊ ሚዲያ 

«ለሰላም ቅድመ ሁኔታ በመደርደር ይሄ እና ያኛው 
ካልሆነ የሚባል ነገር በጣም አሳዛኝ ነው»

- ፕሮፌሰር አታላይ ዓለም
  የአዕምሮ ሐኪም፣ መምህርና ተመራማሪ

ገጽ

ወቅታዊ እና ቃለ ምልልሶች

አዲስ ዘመን፡- አዲስ አበባ ከመጡ በኋላ 
አማኑኤል ሆስፒታል ቢመደቡም ትንሽ አንገራግረው 
እንደነበር ይነገራል፤ ያለመፈልግዎ ምክንያትዎ 
ምን ይሆን? እስኪ ስለሱ ያጫውቱን? 

 ፕሮፌሰር አታላይ፡- አዲስ አበባ ከመጣሁ በኋላ 
ክፍት ቦታ ያለንና የሐኪም እጥረት ያለው  አማኑኤል 
ሆስፒታል ነው ፣  የምትመደበው እዛ ነው አሉኝ።  
እምብዛም የዘርፉ ፍላጎት ስላልነበረኝ የተወሰነ ጊዜ 
አንገራገርኩ። ይሁንና ገብቼ መስራት ጀምርኩ። እዛ 
ሆስፒታል ወደሶስት ዓመት ሰራሁ። እዛ እያለሁ እንግሊዝ 
አገር የትምህርት እድል አግቼ በአዕምሮ ሕክምና 
በማንቺስተር ዩኒቨርሲቲ  ስፔሻላይዜሽን አድርጌ  ወደአገሬ 
ተመልሼ እዛው አማኤል ሆስፒታል  ተመደብኩ። በዚሁ 
ሆስፒታል በዳይሬክተርነት ወደ  ስድስት ዓመት ያህል 
ሰራሁ። 

በኋላም  ወደሲወድን   አገር ሌላ የትምህርት እድል 
ስላገኘሁ  ወደዛው አቀናሁ። በዚያው ዘርፍ ሶስተኛ 
ዲግሪዬን ተምሬ ተመልሼም ወደአገሬ በመምጣት እዘዛው  
አማኑኤል ሆስፒታል መስራት ቀጠልኩ ።   በወቅቱም  
በአዲስ አበባ ዩኒቨርስቲ በተባባሪ መምህርነት   የአዕምሮ 
ሕክምና ነርሶችን አሰለጥን ነበር።   ብዙ የምርምር ስራዎችን   
ከሌሎች ጓደኞቼ ጋር ሆኜ መስራት የጀመርኩት   እዛው 
ነው። ጥቂት ዓመት በዚህ መልኩ ከሰራሁ ቦሃላ  ወደአዲስ 
አበባ ዩኒቨርስቲ በረዳት ፕሮፌሰርነት ተዛወርኩ።

አዲስ አበባ ዩኒቨርሲቲ ከመጣሁ  በኋላም  በአዕምሮ 
ሕክምና ክፍል ውስጥ የድህረ ምረቃ ትምህርት ክፍል 
ውስጥ የመጀመሪያው አስተባባሪ ሆኜ ትምህርት 
እንዲጀመር አስተዋጽኦ ማድረግ ችያለሁ። የድረ 
ምረቃውን ትምህርት የጀመርነው ጓደኛቼ ከሆኑት 
ፕሮፌሰር መስፍን አርዓያ እንዲሁም አሁን በሕይወት 
ከሌሉ ከዶክተር አብዱረሺድ ጋር ሶስት ሆነን ነው።  

‹‹ለሰላም ቅድመ ሁኔታ በመደርደር ይሄ እና ያኛው ካልሆነ 
የሚባል ነገር በጣም አሳዛኝ ነው››

-ፕሮፌሰር አታላይ ዓለም
 የአዕምሮ ሐኪም፣ መምህርና ተመራማሪ

በአዲስ አበባ ዩኒቨርሲቲ ቆይታዬምበተለያዩ ኃላፊነቶች   
አገልግያለሁ።

 አዲስ ዩኒቨርሰቲ በተለየ መንገድ ሪፎርም ሲደረግ   
የጤና ሳይንስ ኮሌጅ እንዳዋቅር ኃላፊነት ተሰጥቶኝ እሱን 
በመምራት ኮሌጁን አቋቋምኩ።  ኮሌጁን በዋና ስራ 
አስፈጻሚነት ከመሩት ሰዎች መካከል ግንባር ቀደሙና 
የመጀመሪያው ነኝ። 

ቀደም ባለው ጊዜ  የአዕምሮ ህክምና በውጭ አገር 
ተምረው የመጡት ሐኪሞች ጥቂቶች ነበሩ። ስልጠናውን 
ሲጀምሩ ለጠቅላላ አገሪቷ የነበሩ ሐኪሞች 11 ነበሩ። አሁን 
ስልጠናውን ከጀመሩ ወዲያ እኛ ያሰለጠናቸው ሐኪሞች 
የተለያየ ዩኒቨርሲቲ ውስጥ ሆነው ይህንኑ ትምህርት 
ማስተማር ጀምረዋል ።በአሁኑ ሰዓትም  ቁጥራቸው ወደ 
113 እና ከዚያ በላይ መድረስ ችሏል። በቅርቡ ወደ 130 
እና 140 እናደርሳለን ብዬ ተስፋ አደርጋለሁ። 

በአሁኑ ወቅት  በዘርፉ   የሶስተኛ ዲግሪ ትምህርት  
ጀምረዋል። ብዙ ምርምሮች ሰርተናል። ኢትዮጵያ 
ውስጥ እዕምሮ ሕመምን በተመለከተ ብዙ ምርምሮች 
ተሰርተዋል። በዚህም  ከአፍሪካ    ከናይጄሪያና ከደቡብ 
አፍሪካ ቀጥላ ኢትዮጵያ  በሶስተኛ ደረጃ ላይ  ትገኛለች። 

አዲስ ዘመን፡- በአዕምሮ ህመም ዙሪያ  
በምርምር  የተገኙ  ግኝቶች   ምን ይመስላሉ?

ፕሮፌሰር አታላይ፡- ምርምሩን ያደረግነው 
በገጠርና በከተማ ባሉ የህብረተሰብ ክፍሎች ላይ  
ነው። ትኩረትም ያደረግነው የአዕምሮ ሕመም ምን 
ይመስላል? ስርጭቱስ እንዴት ይገለጻል? መጨረሻውስ 
ምንድን ነው? የሚለውን በስፋት አጥንተናል። ከዚህ 
አኳያ ጥናቱን ያጠናነው ቡታጅራ አካባቢ ነው ፣ ቃለ 
መጠይቅ የደረግንላቸው የኅብረተሰብ ክፍሎች ከፍ ያለ 
ቁጥር የነበራቸው ናቸው፤ ይህም ቁጥር በወቅቱ በዓለም 
አንደኛ የሆነ ነበር። ያን ያህል ቁጥር ያለው ሕዝብ ላይ 

አስቴር ኤልያስ

የዛሬው የዘመን እንግዳችን ፕሮፌሰር አታላይ አለም ይባላሉ። የተወለዱት  ጎጃም  በድሮ አጠራሩ አገዎ 
ምድር አውራጃ አንቀሻ ወረዳ ጃውቡታ ጊዎርጊስ በምትባል ገጠር ውስጥ ነው። እድሜያቸው ለትምህርት 
እስኪደርስም የወላጆቻቸውን ከብቶች ጠብቀዋል። አንደኛ ደረጃ ትምህርታቸውን የተማሩት እንጂባራ ከተማ 
ሲሆን፣ የተማሩትም በየእለቱ  የአንድ ሰዓት ተኩል የእግር ጉዞ  በማድረግ ነው። ሁለተኛ ደረጃ ትምህርታቸውን 
የተከታተሉት በባህር ዳር አሁን ጣና ሐይቅ ሁለተኛ ደረጃ ትምህርት ቤት በመባል በሚታወቀው በአጼ ሰረጸድንግል 
ሁለተኛ ደረጃ ትምህርት ቤት ነው።   

በወቅቱ እርሳቸው ተውልደው የተማሩበት አካባቢ የተማረ ሰው ብዙም አልነበረም። በዛ አካባቢ በጣም 
የተማረ ነው የሚባለው የአንደኛ ደረጃ መምህር ነበር። የእርሳቸውም ምኞት እንደእሱ መሆን ነበር። ይሁንና 
ምኞታቸው ሊሳካ አልቻለም። ላለመሳካቱ ምክንያት የሆነው ደግሞ በወቅቱ ይፈለግ የነበረው የእድሜ መነሻ 
18 ዓመት ሲሆን፣ የእርሳቸው እድሜ ደግሞ 17 በመሆኑ  ነበር። በእድሜያቸው ማነስ ምክንያት መምህር 
መሆን  ሳይችሉ ቀርተው ሐኪም ለመሆን ተገደዱ። 

መምህር የመሆን እድል ስላመለጣቸው ትምህርታቸውን መቀጠልና ማትሪክ ለመፈተን ወሰኑ። ይሁንና 
በዛሬው አጠራሩ ጎንደር ዩኒቨርስቲ በወቅቱ ደግሞ ጎንደር ጤና ጥበቃ ኮሌጅ በዲፕሎማ  ከሚያስተምራቸው ሶስት 
የትምህርት አይነቶች መካከል አንዱ በሆነው የአካባቢ ጤና አጠባበቅ ተቆጣጣሪነት ኮርስ ተፈትነው እርሳቸው 
ብቻ ማለፍ ቻሉ፤ የመምህርነቱን ኮርስ በእድሜያቸው ማነስ ምክንያት አለማግኘታቸው ቢያስከፋቸውም 
ወደጎንደር አቅንተው ጎንደር ጤና ጥበቃ ኮሌጅ ለሶስት ዓመት ዲፕሎማ ተማሩ። ተመርቀውም ሞጣ ለአንድ 
ዓመት አገለገሉ። በወቅቱ የደርግ አገዛዝ ነበርና የፕሮቴስታንት እምነት ተከታይ በመሆናቸው ብቻ ባጋጠማቸው 
ነቀፌታ ምክንያት ከሞጣ ተቀይረው ሀረርጌ   ኤጀርሳ ጎሮ  ተዛወሩ። 

ትንሽ ቆይቶ ደግሞ እድገት በህብረት የሚባል ዘመቻ በመምጣቱ ወደ ጅግጅጋ ዘመቱ። ከዛ ሲመለሱ 
ቀደም ሲል አሰበ ተፈሪ የአሁኑ ጭሮ ከተማ የጤና ተቆጣጣሪ ሆነው ለአንድ ዓመት ሰሩ። ይህ ሲሆን፣ በግላቸው   
የ11ኛ እና የ12ኛ ክፍል ትምህርትን ያጠኑ ነበር፡ ኮሌጅ እያሉም የ11ኛን ክፍል ትምህርት በተወሰነ መልኩ 
ሲማሩም ነበር። ስለዚህም ብቁ በመሆናቸው ከትምህርት ሚኒስቴር ተፈቅዶላቸው ማትሪክ እንዲፈተኑ ምቹ 
ሁኔታ ተፈጠረላቸው። ተፈትነውም አለፉ። ከዚያም በ1970 ዓ.ም አዲስ አበባ ዩኒቨርስቲ ገቡ። በ1975 ዓ.ም 
መጨረሻ ላይ ሐኪም ሆኑ። በዚያው ዓመት ሐምሌ ላይ ተመረቁ። ከምረቃ በኋላ እጣ ሲያወጡ አዴግራት 
ሆስፒታል ስለደረሳቸው ወደዚያው ከአንድ ሌላ ጓደኛቸው ጋር አቀኑ። 

በወቅቱ አዴግራትን ጨምሮ ትግራይ ጦርነት ውስጥ ነበረች፤ ይህም ጦርነት በደርግ፣ ሻቢያና ወያኔ 
አማካይነት የሚደረግ ነው። በመሆኑም በየቀኑ ከመቀሌ አዲግራት መኪና አይሄድም ነበር። ከአዲስ አበባ 
መቀሌ በአውሮፕላን ይኬድና በአንድ ወርና በሁለት ወር ደግሞ ኮንቮይ በአጃቢነት ወደአዲግራት ይሄዳል። 
እናም ዛሬ ኮንቮይ አለ ከተባለ መኪና የሚያዩበት ቀናቸው በመሆኑ በጣም ትልቅ የደስታ ቀናቸው ይሆን 
ነበር፤ በዚህ ሁኔታ ለአንድ ዓመት እዛ ሰሩ። ከአንድ ዓመት በኋላ ቀደም ሲል በጤና ተቆጣጣሪነት የአራት 
ዓመት ልምድ ስለነበራቸው ያ ተቆጥሮላቸው በአንድ ዓመት ውስጥ አዲስ አበባ እንዲገቡ ተፈቀደላቸው። 
እኚህ የዛሬው የዘመን እንግዳችን ባለትዳርና የሁለት ልጆች አባት ሲሆኑ የአዕምሮ ሐኪም ናቸው፤ በአዲስ 
አበባ ዩኒቨርስቲ ደግሞ መምህርና ተመራማሪም ናቸው። ክእርሳቸው ጋር ያደረግነውን ጭውውት እነሆ ለንባብ 
ብለናል።

በዚህ ልክ የተሰራ ጥናት አልነበረም። በወቅቱ የአዕምሮ 
ሕመምተኞችን ለመለየት የሚያስችለውን ጥናት ለማካሄድ 
ቃለ መጠይቅ ያደረግንላቸው ሰዎች ቁጥር ከ68 ሺ በላይ 
ናቸው። 

አዲስ ዘመን፡- ቡታጅራን የመረጣችሁበት 
ምክንያት ምን ይሆን?

ፕሮፌሰር አታላይ፡- ቡታጅራን የመረጥነው 
ቀደም ብሎ የተሰራ የህብረተሰብ ምርምር ማዕከላችን 
እዛ ስላለ ነው እንጂ የተለየ ምክንያት ኖሮን አይደለም። 
በእርግጥ በዚህ ሰዓት ከዚያም በላይ በስፍራው ተሰርቶ 
ሊሆን ይችላል። በመሆኑም ያገኘነው ግኝት አንዳንድ 
የጥናት ግኝቶች እንደሚያመለክቱት በታዳጊ አገሮች ላይ 
አንዳንድ የአዕምሮ አይነቶች ዝቅተኛ ናቸው፤ በአዕምሮ 
ሕመም የተያዙ ሰዎች ደግሞ የመዳን እድላቸው ከሌላው 
ከሰለጠነው ዓለም ይልቅ ከፍተኛ ነው የሚሉ ነበሩ። ነገር 
ግን የጥናታችን ግኝት እሱን አላሳየም፤ በተቃራኒው ነበር። 

በቡታጅራ ደግሞ ለመጀመሪያ ጊዜ የአዕምሮ 
ሕክምና አገልግሎት እንዲጀመር አድርገናል። አዲስ 
ሰው አሰልጥነን ለ12 ዓመት በቡታጅራ ለመጀመሪያ 
ጊዜ የአዕምሮ ሕክምናው እንዲጀመር ያደረግን ሲሆን፣ 
በኢትዮጵያ ውስጥ በመጀመሪያው የጤና ጣቢያ ውስጥ 
የአዕምሮ ሕክምና አገልግሎት የተጀመረበት የቡታጅራው 
ነው። የተጀመረውም እኛ በወቅቱ እዛ ስለነበርን እዛ የነበሩ 
ነርሶችን አሰልጥነን ነው። 

በጥናታችን ላይ በምርምር ያገኘናቸው ነገሮች 

በአብዛኛው ሕክምና ወስደው የሚያውቁ ከአስር በመቶ 
በታች ነበሩ። ለብዙ ዓመት የታመሙ ቢሆኑም ለሕክምና 
ግን አልሄዱም። ይህ አንዱ ግኝታችን ነበር። አስር በመቶ 
የሚሆኑት ወደ አማኑኤል ሆስፒታል አንዴ ወይም 
ሁለቴ መጥተው ሕክምና የጀመሩ ቢሆንም የእነርሱም 
ክትትላቸው ብዙም አልነበረም። ከእነርሱ ውስጥ ክትትል 
የነበራቸው አንድ ነጥብ አምስት በመቶ የሚሆኑት 
ናቸው። ይህም አንደኛው ግኝታችን ነው።

ሌላው ደግሞ እያከምናቸው ለ12 ዓመት 
ከተከታልናቸው መካከል ብዙዎቹ የተሻለ ለውጥ 
አምጥተዋል፤ ትዳር የያዙ፤ ስራ የጀመሩ፤ ያቋረጡትን 
ስራ መልሰው መስራት የጀመሩ ነበሩ። ይህንን ለፖሊሲ 
አውጪዎችም ሆነ ለዓለም አቀፉም ማህበረሰብ 
አሳውቀናል።  

የአዕምሮ ሕመም የሚገድል በሽታ አይደለም። ነገር 
ግን የሚገባውን ያህል ትኩረት ያላገኘ፤ መንግስትም 
በትክክል ያልተረዳው ነው። ነገር ግን የአዕምሮ ሕመም 
ያለባቸው ሰዎች ከሌሎች ሰዎች ይልቅ ቀድሞ የመሞት 
እድላቸው ከፍተኛ ነው። ይህንንም አሳይተናል። 
እድሜያቸው ከ20 እስከ 25 ዓመት ያጠረ ይሆናል። 
ምክንያቱም አንድ ጤነኛ ሰው የሚያደርገውን አይነት 
ጥንቃቄ ለራሳቸው ለማድረግ ስለሚቸገሩ መሆኑንም 
በጥናታችን አመላክተናል።

ሌላው የአዕምሮ ሕመምን ለማከም የተለየ 
ስፔሻሊስት ሳያስፈልገው ለተወሰኑ ጤና ጣቢያ አካባቢ 
ለሚሰሩ ሙያኞች ስልጠና ሰጥቶ የአዕምሮ ሕመም 
ያለባቸውን ሰዎች ማከምና መርዳት እንደሚችሉም 
አሳይተናል። የአዕምሮ ሕመም ደግሞ እንደማንኛውም 
ሕመም በየትኛውም የጤና ተቋም ሊታከም የሚችል ነው 
እንጂ የግድ አማኑኤል ሆስፒታል ወይም የተለየ ተቋም 
መሄድ የግድ አለመሆኑን አመላክተናል። በጥናታችን 
ያሳየነው እነዚህንና መሰል ግኝቶችን ነው። 

አዲስ ዘመን፡- አብዛኛውን ጊዜ በማህበረሰቡ 
ዘንድ የአዕምሮ ሕመም ማለት አንድ ሰው ጨርቁን 
ጥሎ አሊያም ብቻውን እያወራ ሲሄድ ሲታይ ነው፤ 
የአዕምሮ ሕመም ማለት በዚህ የሚወሰን ነው?

የአዕምሮ ሕመም ደግሞ 
እንደማንኛውም ሕመም 
በየትኛውም የጤና ተቋም 

ሊታከም የሚችል ነው እንጂ የግድ 
አማኑኤል ሆስፒታል ወይም የተለየ 
ተቋም መሄድ የግድ አለመሆኑን 

አመላክተናል

ፎ
ቶ

፡ 
በፀ

ሐ
ይ

 ን
ጉ

ሤ

የዘመን እንግዳ 
ወቅታዊ እና ቃለ ምልልሶች

ፕሮፌሰር አታላይ፡- የአዕምሮ ሕመም ሲባል 
ለብዙ ሰው አንድ አይነት መገለጫ ያለው ይመስለዋል። 
በተለይ አንድ ሰው ቆሽሾና ጨርቁን ጥሎ እርቃኑ ሲሄድ 
ከታየና የሰውን ትኩረት በሚስብ መልኩ የሚሄድ ከሆነ 
አዕምሮውን አመመው ይባላል። ይህ አንድ አይነቱ ነው። 
ነገር ግን የአዕምሮ ሕመም ወደ 300 አይነት የሚጠጋ ነው። 
ደረጃውም አይነቱም መገለጫ መንገዱም ግን ለየቅል ነው። 
እንደዚያውም ሁሉ መነሻውም ለየቅል ነው። ለምሳሌ ስነ 
ሕይወታዊ ከሚባለው አንዱ አካላችን ላይ ከሚደርሱ ነገሮች 
የተነሳ የሚመጣ የአዕምሮ ሕመም አለ። ሌላው ማህበራዊ 
ሲሆን፣ ይኸውም ከሰው ጋር ባለን ግንኙነት፣ ከአሰተዳደግ፣ 
ከሰላም፣ ከስደትና መፈናቀል፣ ከጦርነትና መሰል ነገሮች 
ጋር ተያይዞ ሊነሳ የሚችል ነው። ልክ እንደሌላው የአካል 
ሕመም አይነት በላቦራቶሪ ምርመራ የሚገኝ አይነት ሕመም 
ሳይሆን በባህሪ ለውጥና በሚደረገው ንግግር እንዲሁም 
በሚኖር ግንኙነት ላይ ተመስርቶ በሚደረግ የምርመራ ዘዴ 
ነው። 

እኔና ፕሮፌሰር መስፍን አርዓያ ወደ አማኑኤል 
ሆስፒታል ስንመጣ (በእርግጥ እሱ እኔን አንድ ዓመት 
ይቀድመኛል) በአገሪቱ ያለው ብቸኛው የአዕምሮ ሕሙማን 
ሆስፒታል አማኑኤል ነበር።  አማኑኤል ሆስፒታል ውስጥ 
መስፍን ሲመጣ ያገኘው 500 ሕሙማንን ነበር። ነገር 
ግን በወቅቱ የነበረው አልጋ 360 ብቻ ነበር። 140 ያህል 
ሕመምተኛ ግን አልጋ አልነበረውም። ይህ ማለት በ1976 
ዓ.ም ላይ ነው። በእርግጥ አሁን ብዙ ነገር የተሻሻለ ሆኗል። 
ይሁን እንጂ የሚፈለገው ደረጃ ላይ ተደርሷል ማለት 
አያስደፍርም። 

አዲስ ዘመን፡- የእርስዎ ምኞት የነበረው 
በወቅቱ መምህርነት ነው፤ የሕይወት አቅጣጫዎ 
ባላሰቡት ዘርፍ ወደሕክምናው አምጥቶዎታልና በዚህ 
ይቆጫሉ? ወይስ የሚሰማዎት ሌላ ነገር አለ? 

ፕሮፌሰር አታላይ፡- በፍጹም አልቆጭም፤ 
እንዲያውም በጣም ደስ ነው የሚለኝ። እኔ የምረዳው ይህን 
መንገድ እግዚአብሔር እንደመረጠልኝ ነው። በመጨረሻም 
የሆንኩት ያው በዩኒቨርስቲ ውስጥ ነው እንጂ መምህር 
ነው። እኔ ደግሞ መምህር መሆን በጣም የምወደው ስራ 
ነው። 

በእርግጥ ሐኪም ከሆንኩ በኋላ በአማኑኤል ሆስፒታል 
ውስጥ ሐኪም ሆናለሁ ብዬም አላሰብኩም ነበር። እሱንም 
ቢሆን የገባሁት ተገድጄ ነው። አማኑኤል ላለመግባት 
አንገራግሬ የነበረ ቢሆንም አሁን ላይ ግን በመግባቴ 
እግዚአብሔርን የማመሰግንበት ነገር ሆኗል። ምክንያቱም 
ብዙ ሰዎችን ረድቻለሁ፤ ለብዙዎችም ምሳሌ ሆኛለሁ ብዬ 
እገምታለሁ። 

አዲስ ዘመን፡- በ1983 ዓ.ም አጋማሽ ላይ 
ወታደሮችን ለማከም ወደአስመራ እንደሄዱ ሰማሁ፤ 
ዛሬም ደግሞ ከብዙ ዓመታት በኋላ በኢትዮጵያ 
ጦርነቱ አልበረደም፤ የትናንቱም ሆነ የዛሬው 
ታሪካችን የሚያሳየው ያው ጦርነትን ነውና ጦርነት 
ከአዕምሮ ሰላም ጋር ያለውን መጣረስ ይንገሩን?

ፕሮፌሰር አታላይ፡- በጣም የሚያሳዝነው ነገር እኛ 
በጦርነት ያደግን፤ በጦርነት ያረጀን ትውልድ ነን። እኔ ሞጣ 
ጤና ጣቢያ ውስጥ የጤና አጠባበቅ ተቆጣጣሪ ሆኜ ነው 
በ1966 ዓ.ም አብዮት ፈነዳ የተባለው። ከዚያ በፊት ታሪክ 
የሚያወሳውን ትቼ ከዚያን ጊዜ ጀምሮ ግን በአገራችን ላይ 
ኑሯችንም ሕይወታችንም ጦርነት ሆነ። ከሞጣ ወደሐረርጌ 
ተቀይሬ በምሰራበት ጊዜ እኛ ኮሚኒስት አገሮች ስንሆን 
ከሱማሊያ ጋር በጣም ትልቅ ጦርነት ተከፈተ። በወቅቱ 
በሱማሊያ ጦርነት ጊዜ አሰበ ተፈሪ ነበርኩ (የአሁኗ ጭሮ)። 
በወቅቱ ከባድ ነውጥ ነበር። ከዚያ ወደ ዩኒቨርሲቲ ገባሁ። 

በዚያ አካባቢ  ወደዩኒቨርሲቲ የምንሄደው ቀይ ሽብር፣ 
ነጭ ሽብር እየተባለ ሰዎች ስለሚገደሉ በየጎዳናው አስክሬን 
እያየን ነበር። እኛም በተለያየ መንገድ እንጠረጠር ነበር። 
እኔ ለምሳሌ ምንም በማላውቀው ኢህአፓ ነህ ተብዬ 
በመጠርጠሬ አንድ ሁለቴ ታስሬያለሁ። በዚህ መልኩ 
እድሜያችንን የኖርነው በጦርነት ውስጥ ነው ማለት 
ይቻላል። 

ጦርነት በአዕምሮ ላይ ያለው ተጽዕኖ በጣም ከባድ 
ነው። የነገን እቅድ ለማቀድ ሰላም ወሳኝ ነው። ተስፋ 
የሚያስቆርጥ ነገር ካለ ሕይወት ትርጉም ያጣል። ያለተስፋ 
ደግሞ መኖር አይቻልም። ጦርነት ካለ ተስፋ ይቀጭጫል፤ 
ኑሮም የስጋት ይሆናል። መፈናቀሉ፣ ረሃቡ፣ ስደቱና 
ከቤተሰብ ውስጥ በጦርነት ሳቢያ የቅርብ የምንለውን ሰው 
ማጣቱ ሁሉ የሚፈጥረው ስሜት ከባድ ነው። የተስፋ 
መታጣትና የስጋት መንገስ ደግሞ ለአዕምሮ ጤና ጠንቅ 
ይሆናል።

በጦርነት ሳቢያ የወሲብ ጥቃት የደረሰባቸው፣ የተለያየ 
የስነ ልቦና ጫና ያጋጠማቸው ሰዎች አዕምሯቸው በሰላሙ 
ጊዜ ከሚሆነው የበለጠ ተጋላጭነቱ በጣም ከፍተኛ ነው። 
ከዚህ ጋር ተያይዞ አገራችን እያለፈችበት ያለው ሁኔታ 
አሳዛኝ ነው።  ጦርነት እና የአዕምሮ ሕመም በጣም ግንኙነት 
ያላቸው ናቸው።  

አዲስ ዘመን፡- ጭካኔ የተሞላበት ጦረኛ መሆን 
ምን አይነት አስገዳጅ ሁኔታ ሲያጋጥም ነው?

ፕሮፌሰር አታላይ፡- ጭካኔ የተሞላበት ጦረኛነት  
ከአስተዳደግ፣ ከባህልና ከስብዕና ጋር የተገናኘ ነገር ነው። 
በስብዕናችን ውስጥ ብዙ አይነት ነገር አለ። ጭካኔ፣ ርህራሄ፣ 
ፍቅር፣ ጥላቻ፣ ቂመኝነት፣ ኩርፊያ፣ ሳቅ ይህ በአንድ ሰው 
ውስጥ ያለ የስብዕናው ክፍል ነው። ለምሳሌ ጭካኔው 
እንዲያመዝን ተደርጎ በጀግንነትና በአልሸነፍ ባይነት ስም 
እየሰጠን ልጆችን ከተቀረጽን ይህ ይዘውት የሚያድጉት ባህል 
ይሆናል። በተቃራኒው ርህራሄን፣ ፍቅርንና ደስተኝነትን ዋጋ 
እንዳለመስጠት ይሆናል። ዋና ነገር አሸናፊነትና የበላይነት 
ተደርጎ ሲወሰድ ስብዕና ይጠፋል። ከአራዊትም ያነሰ ባህሪ 
ይፈጠራል፤ የዱር አራዊት መሰሉን አይገድልም፤ አይበላም፤ 
እርስ በእርሱ የሚባለው ሰው ሆኗል። ይህ ግን ጨካኝነት 
ነውና ከእንስሳት ያነሰ ባህሪ እንዳይታይብን መልካሙን 
መውሰድ ነው። 

አዲስ ዘመን፡- በማህበራዊ ትስስር ገጽ ላይም ሆነ 
በሰዎች አማካይነት የሚነገረው ፕሮፓጋንዳ በቅጡ 

መጠቀም ካልተቻለ የሰውን አዕምሮ በማጣመምም 
ሆነ ጨካኝ በማድረግ በኩል ትልቁን ድርሻ ይይዛልና 
እዚህ ላይ ምን ይላሉ?

ፕሮፌሰር አታላይ፡- ቴክኖሎጂው ብዙ ክፍሉ 
ጠቃሚ ስለመሆኑ እሙን። በዛው ልክ ደግ የሰውን 
አዕምሮ በክፋት ለማነሳሳት ሰፊውን ድርሻ ተጫውቷል 
እላለሁ። ለምሳሌ የስነ ልቡና ጦርነት የሚባል ነገር አለ። 
የስነ ልቦና ጦርነት ማለት በተቃራኒው ወገን ያለ አጥቂ 
በዛኛው በኩል ያለው ኃይል የበለጠ የገዘፈ አድርጎ ማሳየት 
ነው። ይህ ለተጠቂነት፣ ተስፋ ለመቁረጥና እጅ ለመስጠት 
አይነተኛ መሳሪያ ነው። ከዚህ የተነሳ ሰው መረጋጋት፣ 
እቅድ ማውጣት ከባድ ይሆንበታል። በተለይ የመረጃ ጫና 
አዕምሯችን ሊያስተናግድ ከሚችለው በላይ እየሆነበት 
ይመጣል። ከሚገባው በላይ ጭነት እንዲበዛበት ከተደረገ 
አደጋ ውስጥ ይወድቃል። ስለዚህ መረጃችን የተመረጠና 
የተመጠነ መሆን አለበት።   

አዲስ ዘመን፡- በራስ እሴት ያለመጠቀም ነገር 
ወጣቱ ዘንድ ይስተዋላል፤ ሽማግሌዎች የሚሉትንም 
መስማት እንደሞኝ የሚቆጠርበት ዘመን ላይ 
ተደርሷልና እዚህ ላይ መላው ምንድን ነው ይላሉ?

ፕሮፌሰር አታላይ፡- የምዕራባውያኑ የባህል ወረራ 
ያመጣው ጣጣ ነው እላለሁ። ፈረንጆች የሚያደርጉት ነገር 
ሁሉ ልክ ነው ብሎ መቀበል በብዙዎች ዘንድ ይታያል። 
በሌላ በኩል ደግሞ በሁሉም ማለት በሚያስደፍር መልኩ 
የኃይማኖት አባቶች ንግግራቸውና ተግባራቸው ለየቅል 
መሆኑ ነው። ሁሉም ቤተ ክርስትያንም መስጂድም 
እያለ ይሄዳል ይመጣል እንጂ እምነቱ በትክክል ገብቶት 
ለዛ እምነት የሚገዛ የለም ማለት ይቻላል፤ እንዲያውም 
የኢትዮጵያ ሕዝብ 97 በመቶ በፈጣሪው የሚያምን ነው 
ይባላል፤ በተግባር ሲፈተሽ ግን ሁኔታው የተለየ ገጽታ 
ሊኖረው ይችላል ። ይህ ደግሞ  በደርግ የኮሚኒስት ሥርዓት 
ጊዜ እግዚአብሔር የለም በሚል የተዘራ ዘር  ነው  ብዬ 
አምናለሁ ። ይህም  አሁን ላለው ልቅ አመለካከት መሰረት 
ጥሎ ያለፈ  ነበር ማለት ይቻላል።  

አዲስ ዘመን፡-  ስለጦርነት  ያልዎት እሳቤ ምን 
ይመስላል?

ፕሮፌሰር አታላይ፡- ጦርነት አውዳሚ ነው። ጦርነት 
በጦረኛው አስተሳሰብ ስላሸነፈ ማሸነፍ ይባል እንጂ 
በጦርነት ውስጥ ማሸነፍ የሚባል ነገር የለም። የሚገጥመው 
ኪሳራ ቡድኑ ካሰበው በላይ ነው። ስለዚህ ከእንስሳትም 
ያነሰ ሕሊና ያለን ካልሆንን በስተቀር እኔ ወንድሜንና እህቴን 
ገድዬ አሸናፊ ነኝ ብዬ መናገር ከስብዕና ጋር የሚሄድ ነገር 
አይደለም። በመሆኑም አሁን በአገራችን እየታየ ያለው 
ጦርነትም ቢሆን አዋጭ ባለመሆኑ ወደሰላምና ድርድር 
መምጣቱ መልካም ነው የሚል አመለካከት አለኝ። ለሰላም 
ቅድመ ሁኔታ በመደርደር ይህ እና ያኛው ካልሆነ የሚባል 
ነገር በጣም አሳዛኝ ነው። አሸናፊነት የሚመጣው በጦርነት 

ሳይሆን በሰላም መንገድ ነው።   
አዲስ ዘመን፡- ኢትዮጵያ በአሁኑ ሰዓት ታማለች፤ 

ልትድን የምትችለው እንዴት ነው?
ፕሮፌሰር አታላይ፡- በኦፕራሲዮን! መርዙን 

ለማውጣት ኦፕራሲዮን መደረግ አለባት። እሱም አሁን 
በአገራዊ ምክክር ኮሚሽን አማካይነት በእነ ፕሮፌሰር 
መስፍን አርዓያ የተጀመረው ጉዳይ ነው ሊያድናት 
የሚችለው። እግዚአብሔርም የሚወደው ሐሳብ ስለሆነ 
ከጦርነት ይልቅ መመካከርና መነጋገር ነው ሊያድነን 
የሚችለው ብዬ አምናለሁ። አሁን ማንም ያሸንፍ ማንም 
ከዚያ በኋላ መኖር አለ። አሸናፊው ስላሸነፈ ብቻ ልግዛህ 
ይላል፤ ተሸናፊውም ደግሞ ስለተሸነፈ ልበቀልህ ይላል 
እንጂ በጦርነት ማሸነፍም ሆነ መሸነፍ ስር ነቀል ሰላምና 
የተረጋጋ ኑሮ ሊመጣ አይችልም።  

አዲስ ዘመን፡- በቅርቡ ከሀርቫርድ ዩኒቨርሲቲ 
ስኩል ኦፍ ፐብሊክ ሄልዝ ያገኙትን ጨምሮ በአገር 
ውስጥም ሆነ በውጭ አገር ከተለያዩ ተቋማት በሥነ 
አእምሮ ሕክምና ዘርፍ ለአገሪቱ ባበረከቱት የላቀ 
አስተዋጽኦ ሽልማት እንዳገኙ አውቃለሁ፤ ስለእሱ 
ያጫውቱን አስኪ?

ፕሮፌሰር አታላይ፡- የተሰጠኝ ሽልማት በአብዛኛው 
እዚሁ ኢትዮጵያ ውስጥ ከሰራሁት እና ካበረከትኩት 
አገልግሎት የተነሳ ነው። በተለይ የተሸለምኩት ሰዎችን 
በማከም፣ በመመራመር እና ጥናት በማድረግ በሰራሁት 
ስራ ነው። የመጀመሪያው ሽልማት የተበረከተለኝ ስታንሊ 
ፋውንዴሽን ቡታጅራ ላይ 68 ሺ ሰዎችን ቃለ መጠይቅ 
በማድረግ በተሰራው ስራ ነው። ሌላው ሽልማት ደግሞ 
በአዕምሮ ሕክምና ዘርፍ የድህረ ምረቃ በማስጀመራችን 
እና በማስተማራችን እንዲሁም ጥሩ ደረጃ ላይ በመሆናችን 
የእኛን የትምህርት ዘርፍ የመሰረቱ የኔዘርላድስ ዜጋ የሆኑ 
ሮበርት ጌል በሚባሉ ሰው ስም የሚሰጠውን ሽልማት 
እንደቡድን ወስደናል። 

ሌላው በየዓመቱ አዲስ አበባ ዩኒቨርስቲ 
ለተመራማሪዎች ሽልማት ይሰጣል፤ የእኛም ኮሌጅ 
እንዲሁ። በአንዱ ዓመት የዩኒቨርስቲውም የኮሌጁም 
በሰራሁት ምርምር ተሸላሚ ነበርኩ። ሌላው የአዕምሮ 
ሕክምና ማህበር ደግሞ በጠቅላላው በነበረኝ አገልግሎት 
በህክምናውም በማስተማሩም በምርምሩም እውቅና 
ለመስጠት ብሎ ሽልማት ሰጥተውኛል። 

ሌላው የጤና አጠባበቅ ማህበር በየዓመቱ ሰዎች 
እየመረጠ ይሸልማል። በዚህም ከምርምርና ከስራዬ ጋር 
በተገናኘ የአንዱ ዓመት ተሸላሚ ነበርኩ። እኤአ በ2019 
ሀርቫርድ ዩኒቨርስቲ እንዲሁ በየዓመቱ እየመረጠ ይሸልም 
ነበርና እሱ እስካሁንም ድረስ እንዴት ልመረጥ እንደቻልኩ 
ባልገባኝ ሁኔታ የተሸለምኩት ሽልማት ነው።   

አዲስ ዘመን፡- ከዚህ በኋላ ለአገርዎ ምን 
ማድረግ አስበዋል? 

ፕሮፌሰር አታላይ፡- ከዚህ በኋላ የሶስተኛ ዲግሪ 
ተማሪዎችን ማማከሬን እቀጥላለሁ፤ ምርምሮችን 
ማድረግም እንዲሁ። ኅብረተሰቡን ባገኘሁት እድል ሁሉ 
ማስተማር እፈልጋለሁ። ከዚህ በተረፈ ምሳሌ የሚሆን 
ሽማግሌ መሆን እሻለሁ። በቤተ ክርስትያንም አካባቢ ጊዜ 
አጥሮኝ ያላደረግኳቸውን ነገሮች ለማድረግ እፈልጋለሁ። 

አዲስ ዘመን፡- ካነሱት አልቀረ በቤተ በሙሉ 
ወንጌል አማኞች ክርስትያን በዝማሬ እንደሚያገለግሉ 
አውቃለሁ፤ አገልግሎትና የምርምር ስራዎን እንዴት 
ነው የሚያስኬዱት?

ፕሮፌሰር አታላይ፡- በሙሉ ወንጌል አማኞች ቤተ 
ክርስትያን በ‹ሀ› ኳየር ውስጥ ለ15 ዓመታት በዝማሬ 
አገልግያለሁ። የእግዚአብሔርን ቃልም እግዚአብሔር 
በሰጠኝ ጸጋ መሰረት አካፍላለሁ፤ አንዳንድ ትምህርቶችንም 
በማዘጋጀት አገለግላለሁ። ስለዚህ በስራና በአገልግሎት 
መካከል መፋለስ አይኖርም። 

አዲስ ዘመን፡- የሚያስተላልፉት መልዕክት ይኖር 
ይሆን?

ፕሮፌሰር አታላይ፡- ማንሳት የምፈልገው ነገር በአሁኑ 
ጊዜ በኢትዮጵያ ውስጥ የማየውና ልቤን የሚያሳዝነኝ ነገር 
ሁላችንም በሌላው ላይ ጣት ቀሳሪ ነን እንጂ እኛ የተሰጠነን 
ኃላፊነት በትክክል እየተወጣን አይደለንም። ስለዚህ 
የተሰጠንን ኃላፊነት በአግባቡ መወጣታችን ላይ እናተኮር 
እንጂ በሌላው ላይ ጣታችንን ለመቀሰር አንጣደፍ እላለሁ። 
የየራሳችንን ኃላፊነት ለመወጣት ከሞከርን አገራችን 
የተሻለች ትሆናለች ብዬ አስባለሁ። 

አዲስ ዘመን፡- ስለነበረን ቆይታና ስለፈቃደኛነትዎ 
ከልብ አመሰግናለሁ።

ፕሮፌሰር አታላይ፡- እኔም አመሰግናለሁ። 

 የተስፋ መታጣትና 

የስጋት መንገስ ደግሞ 

ለአዕምሮ ጤና ጠንቅ 

ይሆናል

ማህደረ ጤና  
ማህበራዊ

አስናቀ ፀጋዬ

አለም አቀፍ የጤና ስጋት እየሆኑ ከመጡ በሽታዎች 
ውስጥ ተላላፊ ያልሆኑ በሽታዎች በግምባር ቀደምትነት 
ይጠቀሳሉ። እንደ ስኳር፣ ደም ግፊት፣ ኩላሊት፣ 
የመተንፈሻ አካላት፣ የልብና የደም ቧንቧን የመሰሉ 
ተላላፊ ያልሆኑ በሽታዎች ዛሬ ድረስ የብዙዎች ራስ 
ምታት ሆነዋል።     

ተላላፊ ያልሆኑ በሽታዎች ከሰው ወደ ሰው 
የሚተላለፉ ባይሆኑም ስር የሰደዱ፣እድሜ ዘለቅና የረጅም 
ጊዜ ክትትል የሚፈልጉ ናቸው። ምንም እንኳን እነዚህን 
በሽታዎች የሰውነትን ጤና በመከታተልና መድኃኒቶችን 
በመውሰድ መቆጣጠር የሚቻል ቢሆንም በዘላቂነት ግን 
ማዳን አይቻልም። በዚህም ችግራቸው እጅግ ውስብስብ 
ነው።   

በአለም አቀፍ ደረጃ ተላላፊ ያልሆኑ በሽታዎች 
ከፍተኛውን ድርሻ የሚወስዱ ሲሆን፤ ከእነዚህ ውስጥ 
የልብና የደም ቧንቧ በሽታዎች 31 ከመቶ፣ ካንሰር 16 
ከመቶ፣ የመተንፈሻ አካላት በሽታዎች 7 ከመቶ፣ የስኳር 
በሽታ 3 ከመቶ እንዲሁም ሌሎች ተላላፊ ያልሆኑ 
በሽታዎች 15 ከመቶ ያህሉን ይሸፍናሉ።   

ተላላፊ ያልሆኑ በሽታዎች በአለም አቀፍ ደረጃ 
ከሚከሰቱ 57 ሚሊዮን ሞቶች ውስጥ 71 ከመቶውን 
ድርሻም ይሸፍናሉ።  እድሜያቸው በ30 እና 70 መካከል 
የሚገኙ ሰዎችም በየሁለት ሰከንዱ በእነዚሁ ተላላፊ 
ያልሆኑ በሽታዎች ምክንያት ይሞታሉ። 

በኢትዮጵያም ቢሆን ተላላፊ ያልሆኑ በሽታዎች 
የወቅቱ የጤና ፈተና ከሆኑ ሰነባብተዋል። በእነዚህ 
በሽታዎች የሚያዘው የሰው ቁጥርም ከጊዜ ወደ ጊዜ 
እያሻቀበ መጥቷል።  እ.ኤ.አ 2016 በተሰራ ጥናት 
መሰረት በኢትዮጵያ 43 ነጥብ 5ከመቶ የሚሆኑ ሰዎች 
የሞት መንስኤ ተላላፊ ያልሆኑ በሽታዎች እንደሆኑ 
ተረጋግጧል።  

በጠቅላላው በሀገሪቱ ከምከሰተው ሞት ውስጥ ደግሞ 
52 ከመቶ ያህሉ ተላላፊ ባልሆኑ በሽታዎች ምክንያት 
እንደሆነ በጥናቱ ተመላክቷል። ከዚህ ውስጥ ደግሞ 54 
ከመቶ ያህሉን የልብና የደም ቧንቧ በሽታዎችና ካንሰር 
እንደሚሸፍኑ በጥናቱ ተጠቁሟል።   

ከግማሽ በላይ ማለትም 51 ከመቶ በላይ የሚሆነው 
ተላላፊ ባልሆኑ በሽታዎች ምክንያት የሚከሰተው ሞት 
እድሜያቸው 40 ባልሞላቸው ሰዎች ላይ ሲሆን፤ 63 
ከመቶ ያህሉ ደግሞ በ50ና በ70 ዓመት የእድሜ ክልል 
ውስጥ ባሉ ሰዎች ላይ የሚከሰት ነው። 

በኢትዮጵያ ተላላፊ ባልሆኑ በሽታዎች መያዝና 
ሞት ዋነኛ መንስኤ እየሆኑ ከመጡት ውስጥ አንዱ 
ታዲያ ጤናማ የአመጋገብ ስርአትን ያለመከተል ሲሆን፤   
እ.ኤ.አ በ2009 እና በ2019 በተሰራ ጥናት ጤናማ ያልሆነ 
አመጋገብ በ17 ነጥብ 9 ከመቶ ተላላፊ ላልሆኑ በሽታዎች 
መከሰት ቁልፍ ምክንያት እንደሚሆን ተረጋግጧል። 
በአሁኑ ጊዜ ደግሞ ጤናማ ያልሆነ አመጋገብ ተላላፊ 
ላልሆኑ በሽታዎች ሞት አጋላጭ ምክንያት ስለመሆኑም 
ጥናቱ አሳይቷል።  

በጤና ሚንስቴር ተላላፊ ያልሆኑ በሽታዎች 
ፕሮግራም ባለሙያ ዶክተር ሙሴ ገብረ ሚካኤል 
እንደሚናገሩት፤ጤናማ አመጋገብ የተመጣጠኑ ምግቦችን 
መመገብ ነው። ይሁንና ይህንን ማግኘት ባለመቻሉ 
በዚህ ዘመን ተላላፊ ያልሆኑ በሽታዎች በከፍተኛ ደረጃ 
እየጨመሩ እንዲመጡ አድርጓቸዋል። ጤናማ ያልሆኑ 
ምግቦችን ማለትም እንደጨው፣ስኳርና ቅባት የበዛባቸው 
ምግቦችን መመገብም ተላላፊ በሽታዎችን እንዲጨምሩ 
ከአደረጋቸው መካከል ነው። በሌላ በኩል ደግሞ በቂ 
አትክልትና ፍራፍሬ አለመመገብም ተላላፊ ላልሆኑ 
በሽታዎች የሚያጋልጡ ምክንያቶች ናቸው። 

ሌላው ለተላላፊ በሽታዎች መከሰት ምክንያቱ 
የከተሞች መስፋፋት፣ ግሎባላይዜሽን፣ በቂ የአካል ብቃት 
እንቅስቃሴዎችን ያለማድረግ፣ድህነትና ከዚሁ ጋር ተያይዞ 
በቂ አትክልትና ፍራፍሬዎችን ያለመመገብ፣ በተፈጥሮ 
ከሚመረቱ ምግቦች ይልቅ የፋብሪካ የምግብ ምርቶችን 
መመገብ፣ ከፍተኛ ቅባት፣ጨውና ስኳር የበዛባቸውን  
ምግቦች መመገብና  ሌሎችም በምክንያትነት ይጠቀሳሉ።  

እንደ ባለሙያው ገለፃ፤ በኢትዮጵያ 96 ከመቶ 
የሚሆኑ ሰዎች ከልክ ያለፈ ጨው በምግባቸው ውስጥ 
ይጠቀማሉ። ይህም ኢትዮጵያ ውስጥ በአማካይ 8 ነጥብ 
3 ግራም ጨው ሰዎች ይጠቀማሉ እንደማለት ነው። ይህ 
ደግሞ የአለም ጤና ድርጅት በቀን ካስቀመጠው 5 ግራም 
ጨው መጠን ከፍ ያለ ነው። በሌሎች ምግቦች ላይም 
በተዘዋዋሪ ጨው እንዳለና ጨው የመጠቀሙን ልክ 
ይበልጥ ከፍ እንደሚያደርገው መረጃዎች ያሳያሉ። 

ጨው ከልክ በላይ መመገብ ለከፍተኛ የደም ግፊትና 
ለልብ ህመሞች ይዳርጋል። በኢትዮጵያ በከፍተኛ ደረጃ 
እየገደለ ያለው ደግሞ የልብና የደም ቧንቧ በሽታ ሲሆን፤ 
16 ከመቶ ያህሉን ይሽፍናል። በአጠቃላይ ጤናማ ያልሆነ 
አመጋገብ 33 ከመቶው ዋነኛ የልብ ህመም ለሆኑት 
ለድንገተኛ የልብ ህመም፣ ስትሮክና በከፍተኛ የደም ግፊት 
ለሚመጣ የልብ ህመም ያጋልጣል። 

በልብና የደም ስር በሽታዎች ለሚሞቱ ሰዎች አንድ 
ሶስተኛ መንስኤ የሚሆኑት ደግሞ ጤናማ ያልሆኑ 
አመጋገቦች ናቸው። ጤናማ ካልሆነ አመጋገብ ውስጥ 
ጨውን በብዛት መመገብ አንዱ ሲሆን፤10 ነጥብ 94 
በመቶ የሚሆነውን የልብና የደም ስር በሽታዎችን ወደ 
ሞት የሚቀይር እንደሆነ መረጃዎች ያሳያሉ።   

በሌላ በኩል ደግሞ 97 ከመቶ ያህሉ ኢትዮጵያውያን 
አትክልትና ፍራፍሬዎችን እንደማይመገቡም ጥናቶች 
ያሳያሉ። ይህም በራሱ ተላላፊ ላልሆኑ በሽታዎች 
ይዳርጋል።  

ማህበረሰቡ ወደ ጤናማ የአመጋገብ ስርአት 
ውስጥ እንዲገባ በቅድሚያ የግንዛቤ ማስጨበጫ 
ስራዎች በተለያዩ መገናኛ ብዙኃንና በሚመለከታቸው 
አካላት  አማካኝነት በስፋት መሰራት አለባቸው። 
ለአብነትም በጠቅላይ ሚንስትር ዶክተር አብይ አነሳሽነት 
የተጀመረውን የጓሮ አትክልትና ችግኞችን የመትከል 
ተግባር ማስፋትና ህብረተሰቡ ይህንኑ ልምድ በማድረግ 
አትክልትና ፍራፍሬዎችን እንዲመገብ ጠንከር ያሉ 
ስራዎችን መስራት ይገባል።በዚህ ደግሞ በተፈጥሮ 
እርሻ የሚገኙ ምግቦችን በማዘውተር ተላላፊ ያልሆኑ 
በሽታዎችን መከላከል ይቻላል። 

የግንዛቤው ሥራ በመገናኛ ብዙኃን ብቻ ሳይሆን 
በጤና ኤክስቴንሽን ሰራተኞች አማካኝነትም መጠንከር 
ይኖርበታል። ይህም ህብረተሰቡ አትክልትና ፍራፍሬን 
መመገብ ባህሉና የእለት ተእለት ህይወቱ አካል 
እንዲያደርገው ያስችለዋል። በተጨማሪም ህብረተሰቡ 
ያልተፈተጉ የጥራጥሬ ምግቦችን፣ ባቄላ፣ ምስር፣ አተርና 
የመሳሰሉትን ምግቦች እንዲያዘወትር ተመሳሳይ ግንዛቤ 
ማስጨበጥ ያስፈልጋል። 

ከስጋ ምርቶችም በተለይ ጤናማ የሆኑትን የአሳ 
ምርቶችን እንዲመገብ መስራት ይጠይቃል። ተላላፊ 
ያልሆኑ በሽታዎችን ለመከላከልና ለመቆጣጠር ዘርፈ 
ብዙ ምላሽ የሚያስፈልግ በመሆኑ የአሳ ምርቶችንም 
ማምረት ያስፈልጋል። ቅባት ያልበዛበት የዶሮ ምግብ 

ግንዛቤ የሚሻው ጤናማ ያልሆነ የአመጋገብ ስርዓት

ቢያንስ በሳምንት አንድ ጊዜ መመገብም ለጤና አስፈላጊ 
ነው። እነዚህና መሰል ተግበራትን ማከናወን ከተቻለ 
ህብረተሰቡን ወደጤናማ የአመጋገብ ስርአት ውስጥ 
ማስገባትና ጤናማ ባልሆነ አመጋገብ የሚከሰተውን 
የበሽታ ስርጭት መቀነስ ይቻላል። 

የፋብሪካ የምግብ ምርቶችም በሰዎች እንዳይዘወተሩ 
ተጨማሪ የግንዛቤ ማስጨበጫ ስራዎችን መስራት 
ይገባል። በዋናነት ለጨው ከፍተኛ መንስኤ የሆነው 
በርበሬና ሚጥሚጣ በመሆኑ ህብረተሰቡ እነዚህን 
ሲጠቀም ተጨማሪ ጨው ማስገባት እንደሌለበት 
የማስገንዘብ ስራዎችም ሊሰሩ ይገባል። 

ባለሙያው እንደሚሉት፤ ጤናማ ያልሆነ አመጋገብ 
ለጤና ከፍተኛ አደጋ አለው። በኢትዮጵያም ለሞት 
ከሚዳረጉት ከአምስት ዋነኛ መንስኤዎች ውስጥ አንዱ 
ነው። ነገር ግን እንደ አልኮልና ትምባሆ ሱስ የማስያዝ 
ባህርይ አይኖረውም። ከዚህ አንፃር የባህሪይ ለውጥ 
ለማምጣት ያስችላል። መጠነ ሰፊ የባህሪ ለውጥ ዘመቻ 
በማድረግም መከላከል ይቻላል። 

የጤና ሚንስቴርም ከጠቅላይ ሚንስቴር ቢሮ ጋር 
በመተባበር ጤናማ የሆኑ ዘይቶችን ስለመመገብ የግንዛቤ 
ማስጨበጫ ስራዎች መስራት ጀምሯል። ከዚህ አንፃር 
ህብረተሰቡ ጤናማ፣ የማይረጉና ከአትክልት የሚሰሩ 
ዘይቶችን በመመገብ ተላላፊ ያልሆኑ በሽታዎችን መከላከል 
አለበት።  የሱፍ፣ አኩሪ አተር፣ የወይራ   ዘይቶችን በስፋት 
በማምረትና በመመገብ በልብና በደም ስር አማካኝነት 
የሚመጡ በሽታዎችን መቀነስ ይቻላል። 

ጤናማ ያልሆነ አመጋገብን ለመከላከል የስነ ባህሪ 
ለውጥ ብቻ ማምጣት በቂ ባለመሆኑ ዘርፈ ብዙ ምላሽም 
ያስፈልገዋል። በተለይ በፋብሪካ የሚቀነባበሩ ምግቦች 
ላይ አዋጆችን ማዘጋጀትም ያስፈልጋል። በተመሳሳይ 
የቁጥጥር ስራዎችንም ጎን ለጎን መስራት ይገባል። ይህን 
ማድረግ የማይቻል ከሆነ ግን ሀገሪቱ እ.ኤ.አ በ2030 
ተላላፊ ያልሆኑ በሽታዎችን በአንድ ሶስተኛ ለመቀነስ 
ያሰበችውን እቅድ ማሳካት አይቻልም። ከዚህ አንፃር 
የፖሊሲ ማእቀፎችንና አዋጆችን ማዘጋጀት ያስፈልጋል። 

አቶ አክሊሉ ጌትነት በጤና ልማትና ፀረ ወባ ማህበር 
ምክትል ዋና ዳይሬክተር ናቸው። እርሳቸው እንደሚሉት፤ 
ባለፉት ዓመታት ማህበሩ ይበልጥ ትኩረት አድርጎ ሲሰራ 
የቆየው ወባና ኤች አይ ቪ ኤድስ በመሰሉ ተላላፊ በሆኑ 
በሽታዎች ላይ ነበር። ለማህሩም መቋቋም ምክንያት 
የሆነው ከሀያ አራት ዓመት በፊት በሀገሪቱ ተከስቶ 
የነበረው የወባ ወረርሽኝ ነው። ሆኖም እ.ኤ.አ በ2016 
በኢትዮጵያ የተሰራ አንድ ጥናት 52 በመቶ ከሚሆነው 
የሞት ምጣኔ 52 ከመቶ በላይ የሚሆነው የሚከሰተው 
ተላላፊ ባልሆኑ በሽታዎች እንደሆነ አረጋግጧል። 
ከዚህም ወደ 43 ከመቶውን የሚይዘው ቀጥታ ተላላፊ 
ያልሆኑ በሽታዎችን ነው።   ሌለው ድርሻ ደግሞ በአደጋ 
ምክንያት የሚከሰቱት ናቸው። ከዚህ አንፃር ማህበሩ 
ጤንነቱ የተጠበቀ ማህረሰብን መፍጠር እንደራእዩ 

በመሰነቅ ተላላፊ በሆኑትና ተላላፊ ባልሆኑት በሽታዎች 
ላይ እየሰራ ይገኛል። በተለይም ባለፉት አራት ዓመታት  
ውስጥ ተላላፊ ባልሆኑ በሽታዎች ላይ ትኩረቱን አድርጎ 
መስራት ጀምሯል። 

በኢትዮጵያ ተላላፊ ያልሆኑ በሽታዎች ከፍተኛ 
የማህራዊ፣ ኢኮኖሚያዊና የጤና ተፅእኖ እያሳደሩ 
ይገኛሉ። ለአብነትም 71 ከመቶ የሚሆነው የሞት ምጣኔ 
በአለም አቀፍ ደረጃ ሲታይ በዓመት ውስጥ የሚከሰተው 
ተላላፊ ባልሆኑ በሽታዎች ምክንያት ነው። በሌላ አባባል 
57 ሚሊዮን ያህል ሰዎች በዓመት ይሞታሉ። ከዚህ 
ውስጥ 41 ሚሊዮን ሰዎች የሚሞቱት ተላላፊ ባልሆኑ 
በሽታዎች ምክንያት ነው። ከዚህ አኳያ ተላላፊ ያልሆኑ 
በሽታዎች ኢትዮጵያን ጨምሮ ታዳጊ ወደሆኑ ሀገራትም 
እየተስፋፋ መጥቷል።  

እንደ ምክትል ዋና ዳይሬክተሩ ገለፃ፤ ተላላፊ 
ላልሆኑ በሽታዎች አጋላጭ መንስኤዎች ዋናዎቹ ሲጋራ 
ማጨስ፣ የአልኮል መጠጦችን አብዝቶ መጠቀምና 
በቂ  የአካል ብቃት እንቅስቃሴዎችን ያለማድረግ 
ናቸው። በዚህም ማህበሩ ተላላፊ ባልሆኑ በሽታዎች 
ላይ ስራ የጀመረው በትንባሆ ቁጥጥር ስራ ላይ ነበር። 
ላለፉት አራት ዓመታትም ይህንኑ ስራ ሲሰራ ቆይቷል። 
ኢትዮጵያ በትንባሆ ቁጥጥር ዙሪያ የተሟላና ጠንካራ 
ህግ እንድታወጣ ከሌሎች ባለድርሻ አካላት ጋር በመሆን 
የድርሻውን ተወጥቷል። አሁንም ህጉ በተሟላ መልኩ 
ተግበራዊ እንዲሆን ግንዛቤ የመፍጠርና ተቋማት ህጉን 
ተግባራዊ እንዲያደርጉ የማነቃቃት ስራዎች እየሰራ 
ይገኛል።  

ጤናማ ያልሆነ አመጋገብ ተላላፊ ላልሆኑ 
በሽተታዎች የሚያጋልጥ ሌላኛው ምክንያት ነው። ከዚህ 
አኳያ ማህበሩ ህብረተሰቡ ጤናማ ያልሆነ አመጋገብ 
ምን እንደሆነ በትክክል እንዲገነዘብና ጤናማ የአመጋገብ 
ስርአትን እንዲከተል ስራዎችን እያከናወነ ይገኛል። 
ማህረሰቡን የማስተማርና የማንቃት ስራ የሚሰሩት 
የሚዲያና ኮሚኒኬሽን ባለሞያዎች በመሆናቸው 
የግንዛቤ ማዳበርና አቅማቸውን የማጎልበት ሥራ 	
እየተሰራ ነው። ተላላፊ ያልሆኑ በሽታዎችን በተለይ 
ደግሞ ጤናማ ያልሆነ አመጋገብን የሚመለከቱ 
መልእክቶች በሬዲዮና በቴሌቪዥን እንዲተላለፉም 
ይደረጋል። በራሪ ፅሁፎችን በማዘጋጀት ለህዝቡ 
ተደራሽ እንደሚያደርጉም ያስረዳሉ። 

ቢልቦርዶችን በማዘጋጀትና ሊነበቡ በሚችሉ 
ቦታዎች ላይ በመለጠፍ መልእከቶች እንዲተላለፉ 
ማድረግንም በቅርቡ የጀመሩ ቢሆንም በቀጣይ ግን 
አብዛኛውን የህብረተሰብ ክፍል ተደራሽ ለማድረግ 
ስራውን አጠናክረው እንደሚቀጥሉ ይናገራሉ። 

ምክትል ዋና ዳይሬክተሩ እንደሚሉት፤ ጤናማ 
ያለሆነ አመጋገብ መንስኤ ከሆኑት ውስጥ አንዱ በፋብሪካ 
የተቀነባበሩና የታሸጉ ምግቦች ናቸው። እነዚህ ምግቦች 
እንዲጣፍጡና ረጅም ጊዜ እንዲቆዩ ለማድረግ ንጥረ 
ነገሮች ይጨመሩባቸዋል። እነዚህ ንጥረ ነገሮች ለጤና 
ጎጂዎችና ተላላፊ ላልሆኑ በሽታዎችም ያጋልጣሉ። 
ከዚህ አኳያም በከተሞች አካባቢ እንደስልጣኔ 
በመቁጠር እነዚህን ምግቦች የመመገብ ባህል እየጨመረ 
መጥቷል። ስለሆነም  ለህብረተሰቡ ግንዛቤ በመስጠት 
ከእነዚህ ምግቦች ራሱን እንዲያርቅ ስራዎች መሰራት 
ይኖርባቸዋል። በዚህ ዙሪያ ለህብረተሰቡ ተከታታይ 
መረጃዎችን መስጠትም ያስፈልጋል። 

ማህበሩ ትኩረት አድርጎ እየሰራ ያለው በፋብሪካ 
የተቀነባበሩና የታሸጉ ምግቦች ዙሪያ የህግ ማእቀፍ 
እንዲዘጋጅና በዚሁ የህግ ማእቀፍ መሰረት ማንኛውም 
ሰው የሚመገበውን ምግብ ይዘት በትክክል እንዲረዳ 
ገላጭ ነገሮች እንቀመጡበት ለማድረግ ነው። ከዚሁ ጎን 
ለጎንም የግንዛቤ ማዳበሪያ ስራዎች ይሰራሉ። በተለይም 
የጨው አጠቃቀም በኢትዮጵያ ከፍተኛ በመሆኑና 
የአለም ጤና ድርጅት ካስቀመጠው መስፈርት በላይ 
በመሆኑ ተከታታይ ስራዎችን መስራት ያስፈልጋል። 
ማህበሩም ይህንን አስመልክቶ በቀጣይም ከዚህ በፊት 
የነበረውን ልምድ ተጠቅሞ ከሌሎች ባለድርሻ አካላት 
ጋር በመሆን የሚሰራበት ይሆናል።  

ተላላፊ ካልሆኑ በሽታዎች ራስን ለማራቅ ቀኙ መንገድ አዋጭ ነው፤

ነፃ ሃሳብ
አዲስ ዘመን    ቅዳሜ ነሐሴ 28 ቀን 2014 ዓ.ም

ፖለቲካ እና ልዩ ልዩ 

የሥነ ጽሑፍና የኮሙዩኒኬሽን ባለሙያ  ናቸው። የኢትዮጵያ ደራስያን ማኅበርን ለዘጠኝ ዓመታት ያህል በፕሬዚዳንትነት መርተዋል። ከ1977 

ዓ.ም ጀምሮ  በአዲስ ዘመንና የዛሬይቱ ኢትዮጵያ ጋዜጣ፤  በሀገር ውስጥና በውጭ ሀገራት ታትመው በሚሠራጩ የተለያዩ የኅትመት ውጤቶች 

ላይ (ዳግላስ ጴጥሮስ) በሚል የብዕር ስሙ በርካታ ጽሑፎችን አስነብበውናል። በግላቸው 12፣ ከሌሎች ጸሐፍት ጋር በርካታ መጻሕፍትን ለአንባብያን 

አቅርበዋል።  

በ(ጌታቸው በለጠ /ዳግላስ ጴጥሮስ)

gechoseni@gmail.com 

በርካታ የዓለማችን ሀገራት ወድቀውና 
ደክመው መነሳታቸውን ታሪካቸው ይመሰክራል። 
ከውድቀታቸው ማገገም ተስኗቸው በዚያው 
አሸልበው የቀሩ ወይንም “ሉዓላዊው ክብራቸው 
ተገፎ” በአስገባሪዎቻቸው ብርቱ ጡንቻ በመደገፍ 
እየተብረከረኩ ያሉ ሀገራትም ቁጥራቸው ቀላል የሚባል 
አይደለም። በህልፈተ ሕይወት ምክንያት ከዓለም 
ጂኦግራፊም ላይ የመንግሥትነት “እስትንፋሳቸው 
ጨልሞ” በነበር የሚዘከሩ ሀገራት ዝርዝም የትዬለሌ 
ነው።

በሁለት እግራቸው መቆም ተስኗቸው እየተብረከረኩ 
ያሉትም ሆኑ “ግባ መሬታቸው” የተፈጸመው ሀገራት 
የውድቀትና የድቀት  ምክንያታቸው በሁለት ዋና 
ምክንያቶች ዙሪያ የሚያጠነጥን ነው። አንደኛው 
ምክንያት፤ የውስጥ ችግራቸውን በጥበብና በማስተዋል 
ከመፍታት ይልቅ ተሸናፊና አሸናፊ በሌለው ትግል 
እርስ በእርስ በመፋለም ራሳቸውን ስላራቆቱ ሲሆን፤ 
ሁለተኛው ምክንያት ደግሞ የውጭ ኃይላትን ወረራና 
ሴራ መቋቋም ተስኗቸው እጅ መስጠታቸው እንደ ዋና 
ምክንያቶች ሊጠቀሱ ይችላሉ።

የውስጥ ችግር ብለን የጠቆምነው ፈተናቸው 
መልኩና ዝርዝሩ ዝንጉርጉር ስለሆነና በርከትም 
ስለሚል የጥቁምታ ያህል ለማስታወስ የሚሞከረው 
“ሁሉ አወቅ” የሆነውንና  ጥቂቶችን ብቻ ይሆናል። 
በተፈጥሮ ሀብት ተንበሽብሸው ነገር ግን እርስ በእርስ 
ተስማምቶ መብላቱ ስለተሳናቸው ማዕዳቸው በባዕዳን 
የተወረሰባቸው ወይንም “በራሳቸው ዳቦ ልብ ልቡን 
ያጡ” ሀገራት ጥቂት የሚባሉ አይደሉም። ለእዚህ 
እውነታ ማሳያዎቹ የእኛዎቹ ዘመዶች አፍሪካዊያን 
ሀገራት ናቸው።

የእኔ ጎሳ፣ ብሔሬ፣ ቋንቋዬ፣ ባህሌ፣ ሃይማኖቴ፣ 
አካባቢዬ ወዘተ. ተዘንግቷል፣ ተጨቁነናል፣ ወይንም 
ተገፍተናል የሚለው ማመካኛ የየሀገራቱ የመናቆሪያ 
ሰበብ ነው። በእነዚህም ምክንያቶች የተነሳ ከቤታቸው 
ሰላም ርቆ በትንሽ በትልቁ ሰበብና ምክንያት የአረር 
ድምጽና የባሩዱ ሽታ ሱስ ሆኖባቸው የሚናውዙ 
ሀገራት በርካታ ናቸው።

ሁለተኛው ምክንያት “እንቅልፍ በዐይናቸው 
ዞሮ የማያውቀው” የውጭ ሴረኞችና ወራሪዎች ብዙ 
ሀገራትን አሽመድምደው አቅመ ቢስ ማድረጋቸው 
ነው። የእጅ አዙርና የቀጥታ የቅኝ ግዛት መስፋፋቶች 
ለዚህን መሰሉ ምክንያት በዋናነት ይጠቀሳሉ። 
አምባገነን ሀገራት፣ ቡድኖችና ግለሰቦች በእብሪት 
ሲፈጽሟቸው የኖሩት የእብሪት ወረራዎች እንደ ዋቢ 
ማስረጃ ሊታወሱ ይችላሉ። ዝርዝሩን መተረኩ ከዋናው 
የመነሻ ሃሳባችን ስለሚያርቀን ለመንደርደሪያ ያህል ይህ 
የወፍ በረር ቅኝት ይበቃ ይመስለናል።

እኛና የእኛ ታሪክ፤
የእኛይቱ ኢትዮጵያ ታሪክም ከሌሎች ሀገራት 

ታሪክ የተለየ አይደለም። ለሀገራቱ የጠቀስናቸው ሁለቱ 
ዐበይት ምክንያቶች ውጤታቸውና ፍጻሜያቸው ይለይ 
ካልሆነ በስተቀር በዘመናት ጉዞ ውስጥ አብረውን የዘለቁ 
የእኛም ተግዳሮቶች ነበሩ። ዛሬም ድረስ ተገላግለናቸው 
እፎይ ያለማለታችን ሌለው መለያችን ነው። ጥቂት 
ማሳያዎችን ለማስታወስ እንሞክር።

እንደ ዋዛ “በፈተና” ስም የምንጠቅሳቸው 
ታሪኮቻችን በቀላሉ ያለፉ ሳይሆን እጅግ ብዙ ዋጋ 
የተከፈለባቸውና በላብና በደም ጭምር የወረዛ 
የመስዋዕትነት አሻራ የታተመባቸው ተግዳሮቶቻችን 

ነበሩ። የውስጥ ችግሮቻችን የነበሩት በመልክም 
በባሕርይም ልዩነት ቢኖራቸውም በቅርብ ዘመናት 
ውስጥ ኢትዮጵያ ተሻግራ ያለፈችባቸውን አንዳንዶቹን 
ብቻ ጠቅለል አድርገን እናስታውሳቸው።

የዳግማዊ አጤ ምኒልክን ዜና እረፍት ተከትሎ 
የተግለበለበው ለሥልጣን የሚደረገው የእቴጌ ጣይቱ፣ 
የልጅ ኢያሱ፣ የራስ ተፈሪ፣ የንግሥተ ነገሥታት 
ዘውዲቱና በጎራ ተቧድኖ የነበረው የወቅቱ ሹማምንት 
“የጥሎ ማለፍ” ሽኩቻ ብዙ ነፍስና የሀብት ውድመት፣ 
የዲፕሎማሲ አናሳነትና የልማት ድህነት አስከትሎብን 
ዛሬም ድረስ ግርሻው አለቀቀንም።

በቀዳማዊ ኃይለ ሥላሴ ዘመነ መንግሥት 
ሥርዓቱን ለማስወገድ በተደረጉ ሙከራዎች የፈሰሰው 
የንጹሐን ደምና የወደመው ሀብት ለምን ያህል 
ጉስቁልና እንደዳረገን “ወይ ነዶ” እያሰኘ “በቁጭት 
ብንንገበገብም” አስታውሶ ማለፉ ለእኛ ለዛሬዎቹ 
ለእውቀትም ለጸሎትም ያግዝ ይመስለናል።

ድህረ ፋሽስት ዓመታትን ተከትሎ ብልጭ 
ድርግም ይል የነበረውና በኋለኛው ዘመንም ፍሬውን 
ገምጠን መራራ ክስተቶችን ያስተናገድንበት የፀረ 
ፊውዳል የአመፅ እንቅስቃሴዎች የታሪካዊ ሰንሰለት 
ርዝመት “ይህ ልክህ” የሚባል ዓይነት አልነበረም። 
ንጉሡን ለመገልበጥ የተጠነሰሰውና የከሸፈው 
የደጃዝማች ታከለ ወ/ሐዋርያት ግልብ ስሜት፣ 
የቀዳማይ ወያኔ የትምክህት እንቅስቃሴ፣ የጄኔራል 
መንግሥቱ ነዋይ የመፈንቅለ መንግሥት ሙከራ፣ 
በዩኒቨርሲቲ ተማሪዎች ተለኩሶ ሀገሪቱን ከዳር እስከ 
ዳር የናጠው የእውር ድንብር የወጣቶች ተቃውሞ 

ኢትዮጵያ እያበበች 
እየተዋበችና እየደመቀች 
ትገሰግሳለች እንጂ ፊቷ 

በመከራና በሽንፈት ወይቦ 
የምትቆዝም ምስኪን 
አይደለችም፤ ሆናም 

አታውቅም። ኢትዮጵያ 
ለዘለዓለም በዚህ ሞገሷ 

ለምልማ ትኖራለች። በብርቱ 
ልጆቿ ክንድና በፈጣሪዋ 

ተራዳዒነትም በድል 
እንዳሸበረቀች ለዓለም ሀገራት 

ምሳሌ ሆና ትቀጥላለች

ኢትዮጵያ አትደክምም አትወድቅም!
እና ሌሎች ያልተጠቀሱ “መርገምቶች” የሀገሪቱን 
እድገት የገቱና ሺህ ምንተ ሺህ የሕይወት መስዋዕትነት 
የተከፈለባቸው “መርገምቶቻችን” ነበሩ። ከድርቁና 
ከቸነፈሩ፣ በየአካባቢው ይስተዋሉ የነበሩ መቆራቆሶችን 
ብናክልበትማ “እግዚዮታ” ሲያንስብን ነው።

በወታደራዊው የደርግ ዘመን፣ በሴረኛውና 
በአልጠግብ ባዩ የኢሕአዴግ የአገዛዝ ዓመታት 
የተፈጸሙ ግፎችን፣ እልቂቶችንና የሀብትና የንብረት 
ውድመቶችን መዘርዘሩ የብዕራችንን ቀለም በእምባችን 
እንድናቀጥን ግድ ስለሚለን “በተከድኖ ይብሰል” ብሂል 
መጠቅለሉ ይበጅ ይመስለናል።

ዛሬም ቢሆን የውስጡ አበሳችንና መከራችን 
ለድምድማት በቅቶ በሃሌ ሉያ ዝማሬ የማሸብቡ ወግ 
ደርሶናል ማለት አይደለም። በተለይም በአሸባሪው 
ሕወሓት ከሚሉት እኩይ ቡድን የፈላጭ ቆራጭነት 
ፀሐይ ጠልቃ ሕዝቡ ከመዠገሮቹ ንክሻ በተላቀቀ 
ማግስት “ያዳቆነ ሰይጣን…” እንዲሉ በሀገሪቱ ላይ 
እደረሰ ያለው መከራ “ለቀባሪ የማርዳት” ያህል 
ስለሚያስቆጥር “በሆድ ይፍጀው” መብሰልሰልና 
“በእህህታ” አስታውሶ ማለፉ ይመረጣል።

ከውጭ ኃይላት ጋር ስንፋለም የኖርንባቸውንና 
ከሽንፈት የራቁ የድሎቻችንን ታሪክ በተመለከተ ግን 
እንደ ብሔራዊ መዝሙራችን በነጋ በጠባ ሁሉም ዜጋ 
እያንጎራጎረ የኖረበት ስለሆነ ከአድዋ ድል ጀምረን 
እንተርክ ብንል “የአዋጁን በጓዳ” እንዳይሆን በጥቁምታ 
ብቻ ማለፉ ይመረጣል።

በዚህ ሁሉ የትንታኔ ጋጋታ ሊተላለፍ የተፈለገው 
አንኳር መልእክት ግልጽና አጭር ነው። ኢትዮጵያን 
የገፉ እጅግ በርካታ የውስጥና የውጭ ክንዶች እንደነበሩ 
ባይካድም ጽኑዋ ሀገሬ ግን ለየትኛውም ፈተና “ገበርኩ!” 
ብላ ተሸንፋ አታውቅም። እንኳን ተሸንፋ ልትወድቅ 
ቀርቶ ተንገድግዳም ከመሠረቷ የተዛነፈችበት የታሪክ 
አጋጣሚ አልነበረም።

እርግጥ ነው እንደማኛውም ሀገር ምክንያቱ በቂ 
ይሁንም አይሁን በውስጥም ይሁን በውጭ ኃይላት 
ደጋግምን ተጠቅተናል፣ ተፈትነናል፣ ተቸግረናል፣ 
አምጠናል፣ ተስፋ እስከ መቁረጥም ተደርሶ ሊሆን 
ይችላል። ይህ ሁሉ መገፋት ኢትዮጵያን አጠንክሯት 
ካልሆነ በስተቀር ጉልበቷን አላልቶ አላብረከረካትም። 

በኤሎሄ ጣሯ ውስጥ “በሃሌ ሉያ” ቅኝት ዘምራለች። 
በፍልሚያ ጎራ ውስጥ የድል ብስራት እያበሰረች ዓለምን 
አስደምማለች። በውጭ ወራሪ ጠላት አቅምና ፉከራ 
ተደናግጣ ቀድማ እጆቿን ለካቴና በመስጠት “ባርነትን” 
አላስተናገደችም። የዛሬ ወርቃማ ታሪኳ የተቀረጸው 
በልጆቿ የደም ማህተም ታትሞ የመሆኑ ምሥጢር ይህ 
ነው።

ዛሬስ!?
እንደ ትናንቱ ታሪካችን ሁሉ የዛሬዋ ጀንበራችን 

እያሳያችን ያለውን ብርቱ ፈተና የምንክደው 
አይደለም። መራራ ነው፤ ይጎመዝዛልም። የበረሃ ደም 
አማትቶት የተወለደው የጫካው ውላጅ ወያኔ ይሉት 
አበሳችን ላለፈው ግማሽ ክፍለ ዘመን ያህል ሀገሪቱን 
እንደተጣባት፣ ጦር መዞ እንዳማዘዛት፣ በንጹሐን ዜጎች 
የደም ግብር ዕድሜውን እንዳራዘመ፣ ከጓዳ እስከ 
አደባባይ በዘረፋና በማውደም ሱሱ እንደተቅበዘበዘ፣ 
የልማትና የእድገት ራእዩዋን ለማጨለም እንደተጋ 
እነሆ ከዳዴ እስከ ሽበት ዘልቆበታል።

አምጦ በወለዳቸው ብጤዎቹና አምሳያዎቹ 
አሸባሪዎች አማካይነት ሀገርን እንዳመሰ፣ ለታሪካዊ 

ጠላቶቻችን ጋሻ ጃግሬ በመሆን ማሸርገዱንና ማሸበሩን 
ሥራዬ ብሎ ተያይዞታል። የትግራይን ሕዝብ ጋሻ፣ 
መሬቱን መሸሸጊያ ከማድረግ አልፎ ተርፎ ወደ ሰላማዊ 
ክልሎች “የእብሪት ለሀጩን በማዝረብረብ” በወረራ 
ልክፍት መቅበዝበዙ ተደጋግሟል። ዛሬም ጀግናው 
የመከላከያ ሠራዊታችን፣ የአፋር፣ የአማራና የተቀሩት 
የኢትዮጵያ የቁርጥ ቀን የልዩ ኃይልና የሚሊሽያ 
ተርቦች ይህንን የእኩይ ተግባራት ማሕጸን ለማምከን 
ተጋድሏቸውን እያፋፋሙ ይገኛሉ።

ኢትዮጵያ ደክማም ሆነ ታክቷት ለየትኛውም 
የጥፋት ኃይል ራሷን አሳልፋ ሰጥታ አታውቅም። ይህ 
ታሪኳም ባህሏም አይደለም። ክፉዎችና የጥፋት ኃይላት 
ተኝተውላታ ባያውቁም ሁሉም እየተንበረከኩ ሰገዱላት 
እንጂ ገፍትረው አልጣሏትም፤ ሊጥሏት ቢሞክሩም 
ውጤቱ ምን ሊሆን እንደሚችል ይረዱታል።

ሀገር ለምን ተፈተነች አይባልም። መፈተኗ 
ግድ ነው። ከፈተና በኋላ እንደ ወርቅ አብረቅርቃ 
እንደምትወጣ ትናንት ምስክር ነው፤ ዛሬም እውነታ 
ነው። የገፏት አልተቋቋሟትም። የተገዳደሯትም 
ረትታዋት አላስገበሯትም። ብርታቷ ጀግኖች ልጆቿ 
ሲሆኑ ረዳቷም አምላኳ ነው።

ሕወሓት ይሉት የክፋት ጥግ ቡድን እየተመራ ያለው 
ሰብዓዊነት ይሉት እምነትና እውነትን በካዱ ጥቂት 
ሴረኞች መሆኑ ቆመንለታል ለሚሉት የትግራይ ሕዝብ 
ለምን ሊገለጥ እንዳልቻለ ዕንቆቅልሽ ነው። “ወያኔ 
ማለት ሕዝቡ ጠቅላላ ነው” እያለ ሲደሰኩርም “ተው 
በስማችን አትነግድ” እያሉ ለምን እንደማይገስጹትና 
ስማቸውን እንደማያድሱ ግራ ያጋባል።

ከወራት በፊት በወረራቸው የሀገራችን አካባቢዎች 
የፈጸማቸውን አረመኔያዊ ድርጊቶች በማሳያነት 
በማቅረብ “በቃችሁ!” ሊላቸው ግድ ነበር። ዛሬ 
ድርጊቱን ሲደግምም ዝም ማለታቸው አግባብ 
አይደለም። ይህ የእኩዮች ጥርቅም ቡድን መከራ 
ለማዝነብ እየሞከረ ያለው በተቀረው የኢትዮጵያ 
ሕዝብ ብቻ ላይ አይደለም። የራሴ በሚለው 
የትግራይ ሕዝብም ላይ የሚያደርሰው ሰቆቃና በደል 
መጠንም ልክም የለውም። አልፎም ተርፎ በሰላም 
ተዘልሎ በተቀመጠ የጎረቤት ሀገር ኤርትራ ላይም 
ትንኮሳ እየፈጸመ መቅበዝበዙ የቡድኑን “ጭር ሲል 
ያለመውደድ” ባህርዩን በሚገባ የሚገልጽ ነው።

የመልእክታችን ማሳረጊያና መደምደሚያ ግልጽ 
ነው። ኢትዮጵያ ደክማ አትዝልም። ወድቃ የምትሰበር 
የሸክላ ስሪትም አይደለችም። ስሜታዊ ፉከራ ሳይሆን 
ታሪኳ የሚመሰክርላት፣ ጠላቶቿ ያረጋገጡትና ወዳጆቿ 
እውነት ነው በማለት የተከራከሩላት እውነታ ነው። 
ከሁሉም በላይ ፈጣሪዋ ክንዷ፤ ልጆቿ መከታዎቿ 
ናቸው። 

ኢትዮጵያ እያበበች እየተዋበችና እየደመቀች 
ትገሰግሳለች እንጂ ፊቷ በመከራና በሽንፈት ወይባ 
የምትቆዝም ምስኪን አይደለችም፤ ሆናም አታውቅም። 
ኢትዮጵያ ለዘለዓለም በዚህ ሞገሷ ለምልማ ትኖራለች። 
በብርቱ ልጆቿ ክንድና በፈጣሪዋ ተራዳዒነትም በድል 
እንዳሸበረቀች ለዓለም ሀገራት ምሳሌ ሆና ትቀጥላለች። 

ጠላቶቿም ከእግሯ ሥር ወድቀው እንደሚሰግዱ 
ጥርጥር አይገባንም። ምስክርነት በሦስት ስለሚጸና 
የውስጥና የውጭ ፈተናዋ ውበቷን አድምቆ 
እንደሚያወጣ እኛ የዛሬ ትውልዶች፣ የነገ ተረካቢ 
ምትኮችና ታሪክ ጭምር ማስረገጫ ዋቢዎቻችን 
ናቸው። ሰላም ይሁን! 

አቃቤ ህግ ያቀረበውን ክስ የተመለከተው 
የወረዳው ፍርድ ቤት  የሰውና የሰነድ መረጃዎችን 
ሲመረምር ቆይቶ በተከሳሾቹ ላይ የመጨረሻውን 
ፍርድ ለማሳለፍ በቀነ ቀጠሮ ተገኝቷል፡፡ ፍርድ 
ቤቱ ቀደም ሲል ተከሳሹ በቀረበበት ክስ ጥፋተኛ 
መሆናቸውን አረጋግጦ የክስ መከላከያቸውን 
እንዲያቀርብ ዕድል ሰጥቷል፡፡  ተከሳሹም ወንጀሉ 
ፈጽሞ  አላስተባበለም። ጥፋተኛ መሆኑንም 
በአደባባይ ገለጸ።

በቀነ ቀጠሮው የተሰየመው የወረዳው ፍርድ 
ቤትም  የተከሳሹን ማስረጃዎች መርምሮ በቀን 
9/12/2014 ዓ.ም በዋለው የወንጀል ችሎት በተከሳሹ 
ላይ የአምስት አመት ከስድስት ወር  የእስራት ቅጣት 
ውሳኔ አስተላልፏል።

ውሳኔ

አስመረት ብስራት

በደቡብ ክልል ከሚገኙ የገጠር ቀበሌዎች መካከል 
በአንዷ ነዋሪ የሆኑ ናቸው የዶሴ አምድ ባለታሪኮቻችን። 
በልምላሜ ያጌጠ አካባቢ ውስጥ የሚኖሩት ቤተሰቦች 
በህመምና በችግር የተጎሳቆሉ፤ ኑራቸውን ለመግፋት 
የሚሰማሩበት የስራ ዘርፍ በሙሉ ብዙም ተስፋ 
የሚሰጥ ያልሆነላቸው ነበሩ። አባት በእርሻም በንግድም 
የቤተሰባቸውን ህይወት ለማሻሻል ቢደክሙም ኑሯቸው 
ግን  ከእጅ ወደ አፍ ብቻ እየሆነ ያበሳጫቸዋል። በዚህም 
ምክንያት በመጠጥ እራሳቸውን አደንዝዘው ወደ ቤት 
ይገባሉ።

እናት የልጆቻቸው አባት በተስፋ መቁረጥ የተውትን 
ቤተሰብ ህልውና ለማስጠበቅ ፤ አሰልቺ የሆነባቸውን ኑሮ  
ለመለወጥ የቻሉትን ሁሉ ጥረት ያደርጋሉ። ሆኖም ግን 
ብዙ  እንዳሰቡት አልተሳካላቸውም።   በድህነታቸው ላይ  
ብዙ ልጆች  በመውለድ ያጋጠማቸው ጉዳት  ተዳምሮ  
ሰውነታቸው የቤትም የውጪም የስራ ጫና ሲወድቅበት 
መቀበል እየተሳነው ድካምና ህመም ያንገዳግዳቸዋል። 
ህመምና ድካም የሚያንጠራውዘውን የእናቷን መከራ 
በዝምታ መመልከት ያቃታት የበኩር ልጃቸው ይህን 
የኑሮ ዳገት  ከጎናቸው ሆና ለመግፋት የበኩሏን ጥረት 
ታደርጋለች።

ተስፈኛዋ ወጣት
ገና  በአፍላ እድሜዋ የህይወትን ፈተና እንድትጋፈጥ  

የተፈረደባት ወጣት ናት። ልጅነቷን በቅጡ ሳታጣጥም 
አድጋ  ነው  በለጋ እድሜዋ  ወደ  ስራ አለም  የገባችው። 
ይች ወጣት ከችግረኛ ቤተሰቦች በመወለዷ የተነሳ 
የትምህርት ቤት ደጅን ረግጣ አታውቅም ነበር። ፊደል 
ቆጥራ ባታውቅም የኑሮ ውጣ ውረድ ካለ እድሜዋ ብስል 
እንደትሆን አድርጓታል። ባላት አቅም የእናቷን ድካም 
ለመቀነስና ኑሯቸውን ለመደጎም ዘወትር ደፋ ቀና ትላለች።

ምንም ያህል ጥረት ቢያደርጉ የኑሮን ዳገት መግፋት 
ያቃታቸው ፤ እሷና እህት ወንድሞቿን ለመሳደግ ደፋ 
ቀና የሚሉት እናቷ አቅም ማጣትና ህመም ተደጋግፈው 
ሲደቁሳቸው ማየት እጅጉን ያሰቅቃት ጀመር። ዛሬ ደህና 
ሆነው ሲንቀሳቀሱ ከዋሉ ለሚቀጥሉት ሶሰት አራት 
ቀናት አልጋ ላይ የሚያውላቸው ህመም ጉዳይ እጅግ 
አሳስቧታል። እድሜዋም እየበሰለ ሰውነቷም እየጠነከረ 
የሄደችው ወጣት የእናቷ ህመም ከእለት ወደ እለት እየባሰ 
መሄድ እንቅልፍ ስለነሳት “እናቴን እየሰራሁ አሳክማለሁ” 
የሚል ሀሳብ ታስባለች። ይህንንም እቅዷን ለቤተሰቡ 
አቅርባ ከህክምና የተረፈውን ገንዘብ ልትልክላቸው ቃል 
ገብታ ከተወለደችባት የገጠር ቀበሌ ወደ ዳራማሎ ወረዳ 
እናቷን ይዛ ትወጣለች።

ኑሮ ያሰበችውን ያህል ቀላል ያልሆነላት ይች ወጣት 
የቀን ስራ እየሰራች እናቷን ማሳከምና ማስተዳደር አንድ 
ብላ ጀመረች።  ገና በለጋ እድሜዋ የወደቀችባት ወጣት 
ማልዳ በመነሳት ወደ ስራዋ ሮጥ ሮጥ ትላለች። ከስራ 
ስትመለስ ታማሚ እናቷን የመንከባከብ ሀላፊነቷን 
ለመወጣት ደፋ ቀና ትላለች። ወጣቷ ጥዋት ማታ ስራ 
ላይ ብትውልም ድካም ያላጠወለገው ተፈጥሮ የለገሰቻት 
የወጣትነት ውበት ፍክት ድምቅ ብላ እንድትታይ 
አድርጓታል።

ሳትለብስ የሚያምርባት፤ ሳትበላ የምትወዛው  ይህች 
ወጣት በምትሰራበት አካባቢም ሆነ በተለያዩ ስፍራዎች 
የብዙ ወንዶች አይን ይከተላታል።  የጡቷ ጉች ጉች 
ማለት፣ ቁመናና  ትህትናዋ በብዙዎች አይን እንድትገባ 
አድርጓታል። በወጣች በገባች ቁጥር ዋልጌ ወንዶች 
ለከፋም ያስቸግራታል። እሷ ግን በስራ ራሷንና ቤተሰቦቿን 
ለመደገፍ ቆርጣ በመነሳቷ ከስራዋ በቀር ምንም የሚታያት 
ነገር አልነበረም። የማባበያ ቃላትና ትናንሽ ስጦታዎች 
ከእናቷ ህመም በላይ ልቧን ገዝቶ ወደ ፍቅር እንድታስብ 
አላደረጋትም።

ጠዋት ማታ እናቷ ተገቢውን ህክምና አግኝተው ወደ 
ቀድሞ ጤንነታቸው እንዲመለሱ መጣር ብሎም ከእነሱ 
የተረፈውን ገጠር ላሉ እህት ወንድሞቿ አንዳንድ ነገር 
መላክ የዘወትር ሀሳቧ ነበር። ያሰበችውን እያደረገች  በሌላ 
በኩል ደግሞ ለእናቷ ጤንነት ትጨነቃለች። ይህች ጠንካራ 
ልጅ ለቀጣይ አመት ደግሞ ትምህርት ቤት እገባለሁ የሚል  
እቅድ በልቧ ሰንቃለች። ለዚህም ትንሽ ገንዘብም መቆጠብ 
ጀምራለች።

ሁሌ ተስፋ ያጠገበውን ፊት ይዛ የምትወጣው ይች 
ወጣት አብሯት የቀን ስራ በመስራት የሚተዳደረው አቶ 
ሁሴኖ ጋውቶ የተባለ ሰው አይኑን ጥሎባት ኖሯል። እሷ 

የእንቡጧን ህልም ያጨለመው ክስተት

የተከራየችበት ግቢ ውስጥ ተከራይቶ መኖሩም ጠዋት 
ማታ ስትወጣና ስትገባ እንዲያስቸግራት ምክንያት 
ሆኖለታል። ይህ ሰው በጎልማሳ እድሜ ክልል የሚገኝ  
ቢሆንም የዚህች እንቡጥ ገላ አሳስቶታል።

ክፉ አሳቢው ወንጀለኛ
አቶ ሁሴኖ ጋውቶ ከዳራማሎ ወረዳ በቅርብ ርቀት 

ተወልዶ  በአካባቢው ባህልና ስርአት ያደገ ሰው ነበር። 
በአካባቢው ወግና ባህል መሰረት እድሜው ለአቅመ 
አዳም ሲደርስ ሚስት አግብቶ ልጆችም ያሉት ሰው 
ነበር። ከተወለደበት ቀዬ ዙርያ ያሉ ወረዳዎች በመዘዋወር 
የተለያዩ የጉልበት ስራዎችን እየሰራ ቤተሰቡን ከመደጎም 
ባሻገር በእርሻ ስራ የሚተዳደር  ነው።

ይህ ሰው ተጨማሪ ገቢ ላግኝ ብሎ በቀን ስራ 
ከተቀጠረበት ቦታ ላይ ስራዋን በትጋት የምትሰራውን 
ወጣት እቴነሽ ላንዲቦ ላይ አይኑን ከጣለባት ጊዜ አንስቶ 
የቤተሰቡን ጉዳይ እርግፍ አድርጎ ትቷል። እደግፈዋለው 
ያለውን ቤተሰብ ሀሳብ ወደ ጎን በመተው ውሎ አዳሩ 
እሷን ብቻ መከተል የእሷን መውጫ መግቢያ መቃኘት 
ሆኖ ነበር። የልጆቹን እናት ባለቤቱን፤ ልጆቹም ጭምር 
መኖራቸውን እስከሚረሳ ድረስ በክፉ ሀሳብ አቅሉን 
አጥቷል።

እንደሚታደን እንስሳ ወጥመዱን አጥምዶ በልቡ 
ያሰበውን ክፉ ሀሳብ ለመፈፀም የሚታትረው ይህ ሰው 
የጣለው ወጥመድ ውስጥ የምትገባዋን ይህችን ወጣት ይዞ 
ህልሟን ለማሰናከል ክንፉን ለመስበር ቋምጦ ይጠብቃል።

የአስራ ስምንት ዓመት ወጣት የሆነችውን  ወጣት 
ለማጥመድ የጣለው መረብ ዛሬ ሳይዝለት አይቀርም። 
ወጣቷና ሰውየው አንድ ጊቢ ውስጥ ተከራይተው 
በመኖራቸው የተነሳ ያለችበትን ሁኔታ ለመረዳት 
ምንም አያግደውም ነበር። ሁሉንም ነገር በአይነ ቁራኛ 
ይከታተላል። ላሰበው  እኩይ ተግባር ምቹ የሆኑ ቀናትንም 
ይጠባበቃል። 

በእለቱ ተከራይተው በሚኖሩበት ግቢ የወጣት 
እቴነሽ እናት በህመም ምክንያት ወደ ሆስፒታል ሄደው 
እዛው እንዲያድሩ በመደረጉ ምክንያት ታማሚ እናቷን 
ሆስፒታል አስተኝታ  የሚቀመስ ነገር ለማዘጋጀት ወደ 
ቤት ትመለሳለች። ወጣቷ ከእናቷ ጋር ከቤት ወጥታ 
ብቻዋን መመለሷን ያየው ይህ ሰው ወዳጅ መስሎ ምን 
እንደገጠማት ይጠይቃታል። እሷም እናቷ ግሉኮስ 
እንደሚያስፈልጋቸውና በሆስፒታሉ ሲሰጣቸው 

እንደሚያድር ተናግራ በአነስተኛ ገንዘብ የተከራየቻት 
አነስተኛ ቤት ውስጥ ገብታ ስራዋን መስራት ይጀምራለች።

ጠዋት እናቷ ጋር ይዛ የምትሄደውን ቁርስ 
ለማዘጋጀት ደፋ ቀና የምትለው ይህች ልጅ የእናቷን 
በቤት አለመኖራቸውን አጋጣሚ በመጠቀም ወደ ውስጥ 
ይገባል። ይህ ይደርስብኛል ብላ ያላሰበችው እቴነሽ 
በድንጋጤ አፏ ይተሳሰራል። ንግግሯንም ሆነ ተማጽኖዋን 
ያደመጣት አልነበረም።   ጎረቤት እንዲደርስላትም  
ድምጿን ከፍ አድርጋ ጩሀት አሰማች።  ከመቅፅበት በሩን 
ዘግቶ  መሬት ላይ ከተነጠፈው መኝታ ላይ ጣላት። በሀሳብ 
ውጣ ውረድ የደነዘዘው ሰውነቷ ጉልበታሙን ሰው 
መቋቋም አቃተው ። ይሄን መልካም አጋጣሚ ያገኘው 
ሰውም  በችግርና በሀሳብ ማዕበል የምትዋትተውን ወጣት 
አስገድዶ  የመድፈር ወንጀል ፈጸመባት።

የአስራ ስምንት ዓመት ወጣት የሆነችውን እቴነሽን 
በቀን 16/ 11/ 2014 ዓ.ም ከምሽቱ አራት ሰዓት አስገድዶ 
የመደፈር ጥቃት ይደርስባታል፣ የግል ተበዳዯ  እቴነሽ 
ባሰማችው የድረሱልኝ ጩኽት ህብረተሰቡ በቦታው 
በመገኘት ሊያስጥላት ቢሞክር በሩ ከውስጥ በመቀርቀሩ 
የተነሳ ሙከራቸው ሳይሳካ  ቀረ። 

ሆኖም ግን ድምጿን የሰሙ  የአካባቢው ነዋሪዎች  
ከቦታው አልጠፉም።  የተሰበሰቡት ሰዎች በኃይል በሩን 
ገንጥለው ሲገቡ ይህን ክፉ ድርጊት ፈፅሞ ማምለጫውን 
ሲያሰላስል አገኙት ። ምንም እንኳን ልጅቷን  ከወንጀሉ 
ማትረፍ ባይችሉም ተከሳሹ ላጠፋው ጥፋት ቅጣቱን 
ማግኘት እንዲችል  ማድረግ እንዳለባቸው ተመካከሩ። 
በፈጸመው አጸያፊ ድርጊት  ህግ ፊት ቀርቦ እንዲቀጣ 
ሌላውም አካል እንዲማርበት   ወደ ህግ ቦታ ወሰዱት።

 ፖሊስም የአይን ምስከሮችና የሆስፒታል የምርመራ 
ወረቀትን በመመልከት ወንጀለኛው ላይ ተጨማሪ 
ምርምራ ስራ ሲያካሂድ ቆይቶ ያጠናቀረውን የሰነድ 
ማስረጃ ለወረዳው አቃቤ ህግ በማቅረብ ክስ መስርቶ  
ጉዳዩን ሲከታተል ቆይቷል።

በልጃቸው ጉዳት ክፉኛ የተሰበሩት እናት
ወትሮም ያለእድሜዋ የቤተሰብ ሀላፊነት መውሰዷ 

የሚያስጨንቃቸው እናት መች ተሽሎኝ ልጄን 
አሳሪፊያት በሚል ተስፋ ውስጥ ባሉበት ወቅት ልጃቸው 
ላይ የተፈፀመው ድርጊት መስማታቸው ልባቸውን 
አቁስሎታል። ተወዳጇ ልጃቸው በጠዋት ሆስፒታል 
መጥታ እንደምትወስዳቸው ነግራ ከተለየቻቸው በኋላ 

ባለቻቸው ሰአት ያለመምጣቷ ነገር ልባቸው እንዲረበሽ 
አድርጎታል።

“ምን ሆና ይሆን…?” በሚል የሀሳብ መንገድ 
ሲመላለሱ  ባሉበት ወቅት ልጅቷ ለህክምና ምርመራ 
እሳቸው ወደተኙበት ሆስፒታል ትመጣለች። ምርመራዋን 
እስክትጨርስ እግረ መንገዳቸውን እናቷ ወደ ተኙበት 
ክፍል ጎራ ያሉት ጎረቤቶች የሆነውን ሁሉ ሲነግራቸው 
በአቅም ማጣትና በተስፋ መቁረጥ በተዳከመ ድምፅ 
ከልባቸው አነቡ። እንባቸውን አፈሰሱ። 

ገና ሮጣ ያልጠገበችውን የአይን ማረፊያ ልጃቸውን 
በክፉ አይኑ ያየባቸውን ሰው ማንነት ሲሰሙ “ ጨዋ 
መሰሎ አታለለኝ…” በማለት ከልባቸው ቢያዝኑም 
ልጃቸው እንዳትሰበርባቸው ጠንከራ ሆኖ ለመታየት 
እየሞከሩ ነው። ልጃቸውንም ጠንክሮ ለማጠንከር 
በውስጣቸው የያዙትን ይዘው ፈገግ ለማለት ሲሞክሩ 
ይታያሉ።

ገና በማለዳው ሀላፊነት ተሸክማ እንደ ልጅነቷ 
ሳትጫወትና ሳትቦርቅ ያደገችው ልጃቸው እጣ ይህ 
መሆኑ በጣም ቢያሳዝናቸውም በህግ ጥላ ስር ሆኖ 
ለፍርድ መቅረቡ ደግሞ በጥቂቱም ቢሆን ልባቸው 
እንዲያርፍ አድርጎታል።



ማረፊያ/ ትዝብት  
መዝናኛ

ዓለም አቀፍ

ይበል ካሳ

ስሙ ራሱ እንደሚያመለክተው አንቂነት ወይም 
በእንግሊዝኛው አክቲቪስትነት በማህበራዊ፣ ኢኮኖሚያዊና 
ፖለቲካዊ ጉዳዮች ላይ ህዝብን ማሳወቅ፣ መቀስቀስና 
ማስተማር ነው። ይህም “ማህበራዊ ወይም ፖለቲካዊ 
ለውጥ ለማምጣት የሚደረግ ጠንካራ የፖሊሲ ወይም 
የተግባር ዘመቻ” ከሚለው የኦክስፎርድ መዝገበ ቃላት 
የአክቲቪስትነት ትርጉም ጋር አብሮ የሚሄድ ነው። 
ስለሆነም የአክቲቪስትነትን ሥራ የሚሰራ ማለትም በአንድ 
የተወሰነ ማህበራዊ ወይም ፖለቲካዊ ጉዳይ ላይ ህዝብን 
የሚቀሰቅስና የሚያነቃ ሰው ነው አክቲቪስት የሚባለው። 

ይሁን እንጂ “አክቲቪስት” የሚለውን ስም ማግኘት 
ያለበት ምን ዓይነት ሰው ነው የሚለው የራሱ የሆነ አካሄድ 
ያለው መሆኑን የፖለቲካል ሳይንስ ምሁራን ይገልጻሉ። 
ከዚህ አኳያ ስንመለከተው በተለይም አሁን በእኛ አገር ላይ 
እየተስተዋለ የሚገኘው “የአክቲቪስትና የአክቲቪስትነት 
ጉዳይ” ግን ከዚህ ፍጹም ተቃራኒ መሆኑን እንታዘባለን። 
አክቲቪስትነቱ ትክክለኛውን አካሄድ ያልተከተለና ችግር 
ያለበት ነው። ምክንያቱም አክቲቪስትነት ሃሳብ ነው፤ አንድ 
ጉዳይ ላይ ትኩረት አድርጎ፤ ሃሳብ ይዞ የሚደረግ ዓላማ 
ያለው እንቅስቃሴ ነው። 

በእኛ ሀገር ግን በአብዛኛው አንድ ሰው አክቲቪስት 
የሚባለው ግለሰቡ በማህበራዊ ሚዲያ ላይ ባለው የተከታይ 
ብዛት እንጂ በሚያነሳው ሃሳብ አይደለም። ከዚህም ባሻገር 
አክቲቪስትነት ግለሰቦች ከምንም ተነስተው ለራሳቸው 
የሚሰጡት ማዕረግ ሆኗል። በአሁኑ ሰዓት በእኛ ሀገር 
አራት ነጥብ አምስት ሚሊዮን የፌስቡክ ተጠቃሚ መኖሩን 
መረጃዎች ያመላክታሉ፣ ሁሉም ራሱን አክቲቪስት ብሎ 
ስለሚጠራ አራት ነጥብ አምስት አክቲቭስት ተፈጥሯል 
ማለት ነው።

ተመልከቱ እንግዲህ ትናንትና ማታ እራቱን ምን 

እንደበላ ለማሳየት የበየ  ዓይነት ፎቶ የሚለጥፈውም፣ 
ፌስቡክ ላይ የስድብ መዓትና የግል ብሶቱን 
የሚያዥጎደጉደውም፣ ትልቅ ሃሳብ ይዞ ለለውጥ 
የሚሰራውም ሁሉም አክቲቪስት ሆነዋል። ይሄ ደግሞ 
ፈጽሞ አንቂ ሊሆን አይችልም፤ በሃሳብ ላይ ያልተመሰረተ 
አንቂነት የለም፤ ተከታይ እንጂ የሚያነሳው ሃሳብ የሌለውም 
አንቂ ሊሆንና ሊባል አይችልም። 

የአንድ አንቂ ሃሳብ ለበርካታ ሰዎች የሚዳረስና 
በአዎንታዊም ይሁን በአሉታዊ ጎኑ በብዙሃኑ ላይ ተፅዕኖ 
የመፍጠር ባህርይ ያለው እንደመሆኑ መጠን ግለሰቦች 
ወይም ቡድኖች ከእያንዳንዱ ተግባራቸው ጀርባ ከፍተኛ 
የሆነ ማህበራዊ ኃላፊነት አለባቸው። ሆኖም አሁን በእኛ 
አገር ያለው አንቂነት ከማህበራዊ ኃላፊነት የተነጠለ ነው። 
ስለሆነም አገር ሁሉ ሊያፈርስ የሚደርስ ጽሁፍ እየጻፉ 
ራሳቸውን እንደ አክቲቪስት የሚቆጥሩ አካላት አንቂዎች 
ሳይሆኑ አጥቂዎችና አጥፊዎች ናቸው።

በሰለጠኑ አገራት ያሉ አክቲቪስቶች ለእያንዳንዷ 
ነገር ይጠነቀቃሉ። አብዛኞቹ የእኛ አገር አክቲቪስቶች 
ግን የሚጽፉት ይቀስቀስልኛል ያሉትን ነገር ብቻ ነው፤ 
የሚያነሱት ጉዳይ በሃገርና በህዝብ ላይ ሊያመጣው 
የሚችለውን ጉዳት አያስቡትም፤ ማህበራዊ ኃላፊነት 
እንዳለባቸው ረስተውታል፣ አያውቁም ወይም ሆን ብለው 
እያወቁ አገር ያጠፋሉ።  

    በዚህ ረገድ የመረጃ ማሰራጫ ዘዴው በራሱ ማህበራዊ 
ኃላፊነት እንዳይኖር ከፍተኛውን ሚና ተጫውቷል። 
ምክንያቱም አብዛኞቹ በአክቲቪስት ስም የሚለቀቁ 
መረጃዎች ባለቤታቸው ማን እንደሆነ አይታወቁም። 
ባለቤት በሌለበት ሁኔታ ደግሞ ማህበራዊ ተጠያቂነትን 
ለመፍጠር አስቸጋሪ ነው። የማህበራዊ ሚዲያ አጠቃቀም 
ሥርዓታችን ነው እንጅ አክቲቪስትነት በእኛ ሀገርም ብዙ 
መልካም ለውጦችን አምጥቷል። አሁንም ቢሆን በኃላፊነት 
ከተሰራበት ፋይዳው የላቀ መሆኑን ሁሉም የሚስማማበት 

ነው። ለዚህም በርካታ ማሳያዎችን መዘርዘር ይቻላል። 
እውነተኛ ንቃት መጠየቅ ነው። እውነተኛ አንቂነትም 

መረጃን በመጠቀም ሀገርና ህዝብን ሊጠቅሙ የሚችሉ 
ሥራዎችን መሥራት፣ ብሎም አዎንታዊ ለውጥ እንዲመጣ 
ከፊት ሆኖ መምራት ነው። የሃገርና የህዝብን ጥቅም 
የሚጎዱ አድሏዊ አሰራሮችን መጠየቅ ነው እውነተኛ 
ንቃትና አንቂነት። ህብረተሰብን በበገንዘብ፣ በስልጣን፣ 
በሌላም መንገድ ባገኙት አቅም ሌሎችን የሚበድሉ 
አካላትን መጠየቅ አንባገነኖችን መሟገት ነው ንቃት። ዋነኛ 
ዓላማውም ለህዝብና ሃገር ጥቅም ዘብ መቆም ነው። 

በእኛ ሃገር እንደሚደረገው መረጃንና የመገናኛ 
ዘዴዎችን በመጠቀም አገርን ለማፍረስ፣ ህዝብን ለማባላት 
መቀስቀስ ሳሆን እውነተኛ አንቂዎች በተቋም፣ በመንግስትና 
በግለሰብም ሊሆን ይችላል የሚከናወኑ ፍትሃዊ ያልሆኑ 
አሰራሮች እንዲስተካከሉና ማናቸውም ዓይነት በደል 
በህዝብ ላይ እንዳይፈጸም ህብረተሰቡ መብቱንና ጥቅሙን 
እንዲያስከብር  ግንዛቤን የሚፈጥሩና ህዝብን የሚያነቁ 
ናቸው። እውነተኛ አንቂ ፍትሃዊ ያልሆኑ አሰራሮች ሲፈጸሙ 
ለምን ብሎ ይጠይቃል፣ የመንግስት ባለስልጣናትም ይሁኑ 
ሌሎች በደል ፈጻሚ አካላትንም በህይወቱ ላይ አደጋ 
የሚያስከትል እንኳን ቢሆን በፍርሃት አያልፍም፣ ለህግ 
እንዲቀርቡና በጥፋታቸውም እንዲቀጡ ፍትህ እንዲሰፍን 
ህይወቱን አደጋ ላይ እስከመጣል ድረስ በጽናት ይታገላል። 

አሁን በተጨባጭ እየታየ ያለው ግን የአንቂነት ሥራ 
ሁሉም እንደፈለገ ዘሎ የሚገባበት አጥር የሌለው ሙያ 
እየሆነ መምጣቱ ነው። በዚህ የተነሳም ለራሳቸው ጥቅምና 
ለግል ፖለቲካዊ ፍላጎቶቻቸው የሚሰሩ አካላት በአንቂነት 
ስም በአጥቂነት ተሰማርተዋል። ይህም ለህዝብ ጥቅምና 
ፍላጎት ያሰቡ በማስመሰል ህዝብና ህዝብን የሚያጋጩና 
በአገር ላይ ከፍተኛ ጉዳት የሚያስከትሉ ሃሰተኛ መረጃዎች 
በብዛት እንዲያሰራጩ ዕድል በመፍጠሩ ሥራውን ከፍተኛ 
የተዓማኒነት ችግር ውስጥ ከቶታል።

ለሕዝብ ጥቅም ከቆመው ትክክለኛው የአንቂነት ዓላማ 

“አንቂነት” እና “አጥቂነት” በዘመነ ማህበራዊ ሚዲያ
በተቃራኒው የተሰለፈ በመሆኑ ለአንቂውና ለሙያው ትልቅ 
ፈተና ሆኗል። ከዚህ በተጨማሪም የሃሰት አካውንቶችን 
በመጠቀምና ማንነታቸውን በመደበቅ አክቲቪስት መስለው 
የፕሮፓጋንዳ ሥራ የሚሰሩ አካላትም መኖራቸውም 
ሌላው ዘርፉን እየፈተነ የሚገኝ ችግር መሆኑን የዘርፉ 
ተመራማሪዎች ይመሰክራሉ። 

ጠያቂነት ወይም አንቂነት ትልቅ ኃላፊነት 
የሚያስፈልገው ሥራ ነው፤ ከራስ አልፎ ለሌሎች መጠየቅም 
ከሁሉም የላቀ ተግባር በመሆኑ አንቂ ከማንም በላይ ትልቅ 
ኃላፊነት አለበት። ይህንን ኃላፊነቱን የማይወጣና ህዝብን 
ከህዝብ ለማጋጨት የሚሰራ ማንኛውም አካል አንቂ 
ሳይሆን “አጥቂ” በመሆኑ በሥራው ሊያፍር ይገባል። 
ምክንያቱም ጥፋት አያኮራም፣ ክፋት አያስከብርም። ይሁን 
እንጅ በህዝብ ላይ የሚያሴሩና ራሳቸው አድሏዊ አሰራርን 
እየተከተሉ ህዝብን ከህዝብ የሚያጋጩ ፖለቲከኞችንና 
የመንግስት ባለስልጣናትን የሚያጋልጡ ትክክለኛ 
አንቂዎችን ከሃሰተኞቹ ጥቅመኛ አንቂ ነን ባዮች ጋር አንድ 
ላይ ፈርጆ ሙያውን በጅምላ መኮነንም ሌላው በአሁኑ 
ሰዓት የምንታዘበው ሃቅ ነው። ስህተትም ነው። 

በዚህ ረገድ ህግንና ሥርዓትን ጠብቆ በኃላፊነት 
የሚሰሩ አንቂዎች መኖራቸው ከምንም በላይ ለሃገርና 
ለህዝብ፣ ለመንግስትም አስፈላጊ ነውና ማበረታታትም 
ያስፈልጋል። ከራስ አልፎ ለሌሎች ጥቅም ማሰብ፣ 
ለመልካም ነገር ከፊት መሰለፍ፣ ዘመኑ በፈጠረው ምቹ 
ሁኔታ በመጠቀም እጃችን ላይ እንደ ልብ የሚገኘውን 
የመረጃንና ዕውቀትን ኃይል ለመልካም ነገር መጠቀም 
እውነተኛ ጀግንነት ነውና ሁላችንም ልናስብበት ይገባል 
እላለሁ። ዘመናችን የፈጠረውን ምቹ ሁኔታ በመጠቀም 
እጃችን ላይ ያለውን የመረጃ ኃይል በከንቱ አናባክነው፣ 
ለመልካም ነገር እንጠቀምበት፣ ራሳችንን፣ ሃገራችንን እና 
ዓለማችንን በአዎንታ ለመለወጥ እንጠቀምበት። በተለይም 
ለትውልድ ተጋሪ አቻዎቼ ለወጣቶች የማስተላልፈው 
መልዕክት ነው።

የአርጀንቲና ምክትል ፕሬዚዳንት ክርስቲና ፈርናንዴዝ 
ዴ ኪርችነር ትናንት ሃሙስ ምሽት ከግድያ ሙከራ ለጥቂት 
አመለጡ። ምክትል ፕሬዚዳንቷ በጥይት ከመመታት 
የዳኑት የተኳሹ መሳሪያ በመንከሱ ነው ተብሏል።

ዴ ኪርችነር ከመኖሪያ ቤታቸው ውጪ ለተሰበሰቡ 
ደጋፊዎቻቸው ሰላምታ በመስጠት ላይ ሳሉ ነበር አንድ 
ግለሰብ ከሕዝቡ መካከል ወጥቶ ፊታቸው ላይ ሽጉጡን 
አነጣጥሮ ለመተኮስ የሞከረው። የአርጀንቲና ፕሬዚዳንት 
አልቤርቶ ፈርናንዴዝ ምክትል ፕሬዚዳንቷ ፊት ላይ 
ተነጣጥሮ የነበረው ጦር መሳሪያ አምስት ጥይቶች ጎርሶ 
የነበረ ቢሆንም ቃታው ሲሳብ ግን ሳይተኩስ ቀርቷል 
ብለዋል።

ምክትል ፕሬዚዳንቷ በሙስና ወንጀል ተጠርጥረው 
ፍርድ ቤት ክሳቸውን በመከታተል ላይ ባሉበት በዚህ ወቅት 
ነው የግድያ ሙከራ የተፈጸመባቸው። የቀረበባቸውን 
ክስም ፖለቲካዊ አላማ የያዘ በሚል በተደጋጋሚ ውድቅ 
ሲያደርጉ ቆይተዋል።

ፖሊስ ለሀገር ውስጥ መገናኛ ብዙኃን የ35 አመቱ 
ብራዚላዊ ምክትል ፕሬዘዳንቷን ለመግደል በመሞከር 
በቁጥጥር ስር መዋሉን ገልጿል። ግለሰቡ ምክትል 
ፕሬዚዳንቷን ለመግደል ምን እንዳነሳሳው ለመረዳት 
ምርመራ እየተደረገ እንደሆነም ተገልጿል።

ከትናንት ወዲያ ምሽት ላይ  ንግግር ያደረጉት 
ፕሬዚዳንት ፈርናንዴዝ ጥቃቱን ያወገዙ ሲሆን 
በምክትላቸው ላይ የተደረገው የግድያ ሙከራ አርጀንቲና 
እእአ በ1983 ወደ ዲሞክራሲ ስርዓት ከተመለሰች ወዲህ 
ካጋጠሙ “እጅግ አሳሳቢ” ክስተቶች መካከል አንዱ ነው 
ብለዋል።

‘’ከምክትል ፕሬዚዳንቷ ጋር አለመስማማት እና 
ልዩነቶች ሊኖሩን ይችላሉ። ነገር ግን የጥላቻ ንግግሮች 
ሁከትን ይወልዳሉ። አመጽ እና ዴሞክራሲ ደግሞ አብረው 
የመሄድ እድል የላቸውም” ሲሉ ፕረዚዳንት ፈርናንዴዝ 
ተናግረዋል።ፕሬዚዳንቱ አክለውም አርብ ቀን ብሔራዊ 
በዓል ሆኖ እንዲውል እና አርጀንቲናዊያን በሕይወት 
የመኖር መብትን በመደገፍ ብሎም ምክትል ፕሬዚዳንቷ 

የአርጀንቲና ምክትል ፕሬዚዳንት ከግድያ 
ሙከራ ለጥቂት አመለጡ

ላይ የተቃጣውን ጥቃት የሚያወግዙበት ቀን እንዲሆን 
አውጀዋል።

በማህበራዊ ሚዲያ ላይ የተሰራጩ ምስሎች 
እንደሚያሳዩት ተጠርጣሪው ወደ ግለሰቧ ጭንቅላት 
ሽጉጡን በማነጣጠር ለመተኮስ ሲሞክር ይታያል። ከዚያም 
ምክትል ፕሬዚዳንቷ ጎንበስ ብለው ወደ ታች ሲመለከቱ 
ይታያል። ነገር ግን ምንም ጥይት አልተተኮሰም።

እ.ኤ.አ. ከ2007 እስከ 2015 መካከል ፕሬዚዳንት 
የነበሩት ዴ ኪርቸነር በስልጣን ዘመናቸው ትልልቅ 
ፕሮጀክቶችን በተጭበረበሩ ጨረታዎች አሸናፊዎችን 
በመምረጥ ክስ ቀርቦባቸዋል።አቃቤ ህግ ባቀረበባቸው ክስ 
መሰረት ጥፋተኛ የሚባሉ ከሆነ የ12 አመት እስራት እና 
እድሜ ልክ ከፖለቲካ የመታገድ ቅጣት ይጠብቃቸዋል።

ሆኖም ዴ ኪርችነር የፓርላማው ጸሐፊ እና አባል 
በመሆናቸው ምክንያት ያለመከሰስ መብት አላቸው። 
እንዲሁም ቅጣት ቢጣልባቸው እንኳን በአገሪቱ ህግ 
መሰረት ቅጣቱ በሀገሪቱ ጠቅላይ ፍርድ ቤት ካልፀደቀ 
ወይም ከአንድ አመት ተኩል በኋላ በሚደረገው ምርጫ 
የሴኔት መቀመጫቸውን ካላጡ በስተቀር አይታሰሩም 
መባሉን ቢቢሲ ዘግቧል።

 

አውስትራሊያ ከአስርት ዓመታት በኋላ በቋሚ ነዋሪነት 
ከተለያዩ አገራት የምትወስዳቸውን ስደተኞች ቁጥር ከፍ 
አደረገች። አውስትራሊያ በዚህ 2022 የፈረንጆች ዓመት 
የ35 ሺህ ሰዎች ጭማሪ በማድረግ 195 ሺህ ሠራተኞችን 
በቋሚ ነዋሪነት ትወስዳለች።

አገሪቱ የምትቀበለውን የሰለጠን የስደተኛ ቁጥር 
ከፍ ያደረገችው ተጨማሪ የሰው ኃይል ስለሚያስፈልጋት 
ነው ተብሏል። የኮቪድ-19 ወረርሽኝ እና ጥብቅ የሆነው 
የኢሚግሬሽን ሕግጋቶቿ በተለያዩ ዘርፎች የሠራተኛ እጥረት 
እንዲያጋጥማት ምክንያት ሆነው ቆይተዋል።

የአውስትራሊያ መንግሥት እንደሚለው ከሆነ 
ክፍት የሥራ መደቦችን ለመሙላት በአብዛኛው ከቻይና፣ 
ከሕንድ እና ከዩናይትድ ኪንግደም ሠራተኞች ይፈለጋሉ 
ብለዋል። በአሁኑ ወቅት በአውስትራሊያ 480 ሺህ ክፍት 
የሥራ መደቦች ያሉ ሲሆን አሰሪዎች ሠራተኞችን መቅጠር 
አልተቻላቸውም ተብሏል።

በአገሪቱ ውስጥ ያሉ ሆቴል እና ቱሪዝም፣ ጤና፣ 
ግብርና እና የንግድ ሥራ ዘርፎች ከፍተኛ እጥረት 
ያጋጠማቸው መስኮች ናቸው።በዚህ ሳምንት መጀመሪያ 

አውስትራሊያ በሠራተኝነት ወደ አገሯ ለሚመጡ 
ሰዎች የምትሰጠውን የፍቃድ ቁጥር ከፍ አደረገች

ላይ በአውስትራሊያ መዲና ካንቤራ በተካሄደ ብሔራዊ 
የሠራተኞች ቅጥርን በተመለከተ ስብሰባ ላይ በሠራተኛ 
እጥረት ምክንያት በአየር ማረፊያዎች መተረማመስ 
መፈጠሩ ተገልጿል።

በተጨማሪም በግብርናው ዘርፍ ፍራፍሬዎች 
የሚሰበስባቸው አጥተው በዛፎች ላይ መበስበሳቸውን 
እና በሆስፒታል ሠራተኞች ላይ ከፍተኛ ጫና መፈጠሩ 
ተገልጿል። የአውስትራሊያ የአገር ውስጥ ሚኒስቴር 
ክሌይር ኦኒል ለአጭር ጊዜም ቢሆን በአውስትራሊያ 
ከፍተኛ የሠራተኛ እጥረት መኖሩን ገልጸዋል።

አውስትራሊያ በእአአ 2010 አጋማሾች ላይ በየዓመቱ 
ትቀበላቸው የነበሩ ቋሚ ነዋሪ ስደተኞች ቁጥር 190 
ሺህ ገደማ ነበር። ይሁን እንጂ ከ2017 ጀምሮ ይህ አሃዝ 
በከፍተኛ ቁጥር ቀንሶ ቆይቷል። የአውስትራሊያ መንግሥት 
የተከማቹ የቪዛ ጥያቄ ጉዳዮችን በፍጥነት መጨረስ 
እንዲቻል ተጨማሪ 36 ሚሊዮን የአውስትራሊያ ዶላር 
መመደቡን ገልጿል። ከእአአ 2016 ጀምሮ ከአንድ ሚሊዮን 
በላይ ሰዎች መኖሪያቸውን በአውስትራሊያ  ማድረጋቸውን 
የቢቢሲ ዘገባ ያመለክታል።

መጋቢ አዕምሮ
ማህበራዊ

ወቅቱ የአብዮቱ ወቅት ነበር። የወጣቶች ደም 
እንደዋዛ የሚፈስበት፤ ቃታ መሳብ ቀላል የነበረበት። 
በሰፈሩ ውስጥ ያሉ ወጣቶች በተለያየ የፖለቲካ 
አሰላለፍ ተሰልፈው አንዳቸው በሌላቸው ላይ 
ለመጨካከን የቆረጡበት ወቅት፤ ከመቅደም መቀደም 
ስሌት የሆነበት። መንግሥት የሆነውን ደርግን ጋር 
በከተማ ውስጥ ትግል አሸንፎ ሊወጣ የሚታገለው 
ስብስብ ገናና ሆኖ የብዙዎችን ልብ ያሸፈተበት አሳዛኝ 
ወቅት። 

እንዲህ ባለ ወቅት በሽምግልና እድሜ የሚኖሩ 
ልጆቻቸውን በፖለቲካ ትኩሳቱ የተነጠቁ አባት ነበሩ። 
እኚህ አባት ከእዚያ በፊት ሲያለቅሱ አልታዩም ነበር፤ 
በአንዴ ሁለት ልጆቻቸውን ሲነጠቁ ለመጀመሪያ 
ጊዜ በአይናቸው ላይ እምባ ታየ። የልጆቻቸውን ሬሳ 
ተቀብለው፤ ከቀበሩ በኋላ ዘወትር ማለዳ ተነስተው 
ቁርስ ሳይበሉ እግራቸው ያደረሳቸው ያህል ቦታ 
ሄደው ይመለሳሉ። በጉዟቸው የሚያውቁትን ሰው 
ሲያገኙ አስቁመው የተለመደውን መልእክታቸውን 
ይናገራሉ፤ ሰዎች ሰብሰብ ብለው ካገኙም እንዲሁ፤ 
መልእክታቸው አጭር ነበር "እረፉ" የሚል። አጠር 
ያለ ማብራሪያ ከሰጡ በኋላ ጉዟቸውን ቀጥለው 
ሲደክማቸው ይመለሳሉ። የእረፉ ጉዞ። "ልጆቼ እረፉ፤ 
ስታችኋል እረፉ፤ ደም ደምን ይጠራል እረፉ፤ ድካም 
ድካምን ይወልዳል እረፉ፤ ጥላቻ በጥላቻ ይተካል 
እረፉ፤ ሞት ሞትን ይወልዳል እረፉ፤ እረፍት ደግሞ 
ወደ ተሻለ እረፍት ይመራል እረፉ፤ ወዘተ"ይላሉ። 
እኚህ አባት ከልጃቸው ሞት በኋላ ባለመሰልቻት 
ለሦስት አመታት "እረፉ" እያሉ ከረሙና እርሳቸውም 
ሞት ገጥሟቸው አረፉ።  

በእኚህ አባት ሞት ምክንያት አካባቢው አዘነ። 
ድንኳን ተደኩኖ ቤተሰቡም ሃዘን ተቀምጦ ባለበት 
ወቅት ለቀስተኛው በሙሉ የእርሳቸውን የሦስት 
አመታት ያለመታከት "እረፉ" መልእክትን እያስታወሰ 
ብዙ አወጣ አወረደም። የእኚህን አዛውንት ምክር 
በወቅቱ ለመደመጥ የሚያስችል ነባራዊ ሁኔታ ያለ 
ባይመስልም አንዳንዶች ከግርግሩ ወጣ ብለው 
እረፍትን ለማግኘትና ወደ ቀልባቸው ለመመለስ 
ተጠቀሙበት። አንድ ገጣሚም "የእረፍቱ ቀመር 
አረፉ" በማለት ግጥም ጽፎ ጋዜጣ ላይ አስነበበ።

ገጣሚው ግጥሙን ምክንያት አድርጎ በሬዲዮ 
ቃለምልልስ ሰጠ። ቃለምልልሱም የአዛውንቱ 
የእረፍት ቀመርን ሰዎች ማሰብ እንዳለባቸው 
የሚያደርግ እንደሆነም አብራራ። እረፍት ተዘርቶ 
እረፍት እንዲታጨድ ሁሉም ሰው ሊገኝ የሚገባው 
ጠቃሚ በሆነ ነገር ውስጥ እንደሆነ ተናገረ። በመግደል 
ውስጥ በመጨረሻ የሚገኘው የሌላ ሰው መገደል 
እንጂ ሰላም አይደለምና፤ ይህን ቀመር አዛውንቱ 
በደንብ አድርገው ተረድተዋል ሲል ምስክርነቱን 
ሰጠ። የእረፍት ቀመሩም በኢትዮጵያ የዘመናት ጉዞ 
ውስጥ ቦታ አግኝቶ ቢሆን ኖሮ ዛሬ የትናየት በደረስን 
ሲልም ተነተነ። ኢትዮጵያ ካጣችው የባህርበር በላይ 
ያጣችው ብሩህ ጭንቅላት እስከዛሬ አልቆጫትም 
ሲል ቁጭቱን ገለጹ። አዛውንቱ የሚለውን ሰምቶ 
በክፉ ፋንታ መልካምን የሚዘራ ሰው ቢኖር ኖሮ 
በጥቂት ሀዘን ብዙ ደስታ ላይ መድረስ በተቻለ 
ነበር አለ። አሸናፊ ሆኖ መውጣት ብቻ ግብ ተደርጎ 
ሲወሰድ የእረፍት ቀመር ይዛባል አለ። እረፍት 
ቀመር ውስጥ ተሸንፎ ማሸነፍም አለ፤ ግራ ተመቶ 
ቀኝን በማዞር ውስጥም አሸናፊነት አለ፤ በሌላው 
ጫማ ላይ ራስን አስቀምጦ ከግብታዊነት በማሰላሰል 
በመራመድምእንዲሁ አብራራ። በፖለቲካችንም 
የሆነው ይህ ነው በትላንትም በዛሬም ምናልባትም 
የአስተሳሰብ ለውጥ ካልመጣ በነገውምበማለት 
የልቡን ተናገረ። እኛም ዛሬ በእረፍት ቀመር ውስጥ 
እንቆይ።

ከግለሰብ ተነስተን እስከ ሀገር ድረስ የምናደርገው 
ጉዞ ድምር ውጤቱ በይፋ የሚታይ ነው። እንደ ሀገር 
በኢኮኖሚ ችግር፣ በማህበራዊ ህይወት መስተጓጎል፣ 

ወዘተ ውስጥ የሚያልፉ የፖለቲካ ህይወት ስብራት 
መሆኑ ይታወቃል። እያንዳንዱ ግለሰብ እንደ ግለሰብ 
የያዘው አስተሳሰብ ድምር ውጤት ደግሞ የሀገር 
ፖለቲካ ቁመና። የእረፍት ህይወትም በህይወታችን 
ውስጥ ያለው ቦታ ከግለሰብ እስከ ሀገር የሚታይ 
ነው። 

የእረፍት ቀመር በምድራችን ላይ እንዲሰራ 
እያንዳንዱ ሰው ከብክነት ወደ ማረፍ፤ ከመባከን 
ወደ መረጋጋት፤ ከቀማኛነት ወደ መስጠት ይመጣ 
ዘንድ ነጥቦችን እናነሳለን። አዛውንቱ ዛሬ ባይኖሩም 
ገጣሚውን ለግጥም ስራ ያነሳሳው መልእክታቸው 
ጥንካሬ ዛሬ ለሁላችንም መልእክት ይኖረዋል፤ ብዙ 
ርቀት ሳንሄድ የምናገኘው እረፍትን። በዳንኪራ ቤቶች 
ህይወት በሙላት ደምቃ የምትታይበት ከመሰለው 
አብለጭላጭ መብራቶች ወጥቶ እውነታን ሲታይ 
በውስጥ ያለውን ባዶነት ሊሞላ የሚችል ቀመርን 
ፍለጋ ለምታስብ ነፍስ የሆነ ምክር። ለወጣቱም ሆነ 
ለአዛውንቱ ለሁሉም የሚሆን የአዛውንቱ ምክር፤ 
የእረፍት ቀመር። በትልቁ ምስል ውስጥ ያለው 
እውነት የተረዱ ሰዎች የሚኖሩት አሁናዊ፤ ዛሬያዊ 
ኑሮ። 

ትልቁ ምስል ውስጥ ያለው እውነት
የተለያየ ስም እየተሰጣቸው የበዙ ዘመቻዎች 

ምድራችን ላይ ተከናውነዋል። ከዘመቻዎች መካከል 
አንዱን ዘመቻ እናንሳ። በደርግ ዘመን ውስጥ 
የተደረገው "ዘመቻ መንጥር" የተሰኘው የፖለቲካ 
ሃይሎች አሰላለፋቸውን አስተካክለው አሸናፊ ሆነው 
ለመውጣት የተረባረቡበት ሀገሪቱን ደርግ ተረጋግቶ 
መምራት እንዲያስችለው በሚስጥራዊነት የተከናወነ 
ዘመቻ ነው።ዘመቻው እረፍትን ለአገዛዙ ለማምጣት 
ታስቦ የተደረገ ሲሆን ከዘመቻው አስቀድሞና 
ከዘመቻው በኋላ በወቅቱ የነበረውን ሁኔታ ሰዎች 
ሲያስታውሱ ዛሬ ላይ እንደሆነ የሚከብ ፍርሃትም 
ይከባቸው ይሆናል። ጥያቄው ዘመቻው ሊያመጣ 
ያሰበውን የአጭር ጊዜ ግብ ያሳካ ሊሆን ቢችልም፤ 
በተጨባጭ ግን እንደ ሀገር ያለንበት እረፍት የለሽ 
የሆነው ሀገራዊ የፖለቲካ ስብራታችን ግን ባለበት ነው። 
መልኩ ይለያይ እንጂ እንደ ዘመቻ መንጥር የመሳሰሉ 
የተለያዩ ዘመቻዎች ሰላምን ሊያመጡታስበው 
በምድራችን ውስጥ ተከናውነዋል። ዛሬም የሀገራችንን 
የፖለቲካ መስመር አስተካክሎ ሰላምን ለማምጣት 
የሚደረጉ ዘመቻዎች አሉ። አሜሪካ አሸባሪነትን 
ለመዋጋት የተሰለፈችበትን ዘመቻ ከሀገራችን ውጭ 
ልንጠቅስ እንችላለን። በሌሎች ሀገራትም የተለያየ 
ዓላማ የተሰጠው ዘመቻዎች እንዲሁ ይከናወናሉ። 
የየትኛውም ወታደራዊ ዘመቻ መጨረሻው ሰላምን 
ማስፈን የራስን ጥቅም ማስጠበቅ ነውና የሰው ልጅ 
እስካለ ድረስም የሚቀጥል ይመስላል። በተጨባጭ 
ምድር ሰላምን ማግኘት ቻለች ወይ የሚለው ጥያቄ 
ግን ምላሽ አላገኘም፤ የሚያገኝም አይመስልም። 
ምድር ከቀን ወደ ቀን እረፍት የለሽ እየሆነች የሰው ልጅ 
ችግርም መልኩን እየቀያየረመሄዱን እናስተውላለን።

ለእዚህም እንደ ምክንያት ልናቀርብ የምንችለው 
በእሴት ውስጥ ሆኖ የሚፈለገው መፍትሄ ውጤት 
የሌለው መሆኑን ነው። በህግም፤ በፖለቲካም 
ሆነ በሃይማኖት በኩል ለሰው ልጆች የተሻለውን 
ለማምጣት የሚደረገው ስራ ውጤታማ መሆን 
እንዲችል በሦስት አቅጣጫ የሚፈልግ አንድ ነገር 
አለ፤ እሴት። ግራው ሲመታ ቀኙን አሳልፎ ለመስጠት 
ዝግጁ የሆነ ከራሱ በላይ ለሌሎች ጥቅም የሚቆም 
ስኬትን በእሴት ውስጥ የሚተረጉም። እንዲህ አይነት 
ሰዎች በጥቃቅን ጉዳዮች ላይ የሚገኙ ሳይሆኑ በትልቁ 
ምስል ውስጥ የሚገኙ ናቸው።የአልበርት አንስታይን 
ትግልህ ለስኬት ሳይሆን ለ እሴት ይሁን የሚለው 
አባባል እዚህ ጋር ጥሩ ገላጭ ነው/Strive not to be 
a success, but rather to be of value.

በማንኛውም ጉዳይ ውስጥ ጥቃቅን ነገሮች 
አሉ፤ ደግሞም ትልቁ ምስል። ለመፍትሔ የሚሆን 
ሰው ከትንንሽ ነገሮች ይልቅ ለትልቁ ምስል ቅድሚያ 
የሚሰጥ ነው። በትራንስፖርት ዘርፍ ይሁን በገቢዎች፤ 

በመብራት ኃይል ይሁን በፋይናንስ ዘርፍ፤ በግብርና 
ይሁን በንግድ ወዘተ የተሰማራ ሰው የእረፍት ቀመርን 
የራሱ ማድረግ በማንኛውም ሁኔታ ውስጥ ይችላል፤ 
የሚያስፈልገው የልብ ፍላጎት ብቻ ስለሆነ። አይደለም 
በህይወት ያለ ሰው የሞት ፍርድ የተፈረደበትና 
ሞቱን የሚጠብቅ ሰውም ጋር ቀመሩን መተግበር 
ያስችላል። ሁሌም ትልቁን ምስል በመመልከት ውስጥ 
የምንራመድበት መንገድ። 

ከታክሲ ረዳት ጋር በሳንቲሞች ምክንያት 
የተጋጋለ ጭቅጭቅ ውስጥ መግባት የተለመደ ነው። 
የታክሲ ረዳቱን እንደ አንድ ሙሉ ሰው አክብሮ 
በአግባቡ በማናገር ውስጥ የሚገለጥ ግለ-ግንኙነት 
የታክሲ ረዳቱን እንደ ሰው አክብሮ በመመልከት 
ውስጥ የሚገለጽ ነው። ሰዎች በሚሰሩት ስራ ከእኛ 
ያነሱ በመሰለን ጊዜ ስሜታችንን ጥግ ድረስ ልቅቅ 
አድርገን ልንገልጽባቸው እንፈጥናለን። የታክሲ 
ረዳትን ምሳሌ ማንሳቴ በየእለቱ ከሚገጥመን ገጠመኝ 
ለመነሳት እንጂ በማንኛውም ስራ ላይ የሚታይ ነው። 
በዙሪያችን ያሉን ሰዎች አግዝፈን ማየት፤ አክብረን 
ማየት፤ ከትልልቅ ጉዳዮች በላይ መሆናቸውን 
መረዳት መቻል ወዘተ የእረፍት ቀመር ውስጥ 
ይገኛል። ትልቁም ምስል ወደ እረፍት የሚያደርሰን 
ከሁሉም ነገር ራሳችንን ፈንጠር አድርገን ስናስብ 
ትክክል እንደሆን የሚሰማን ነው። 

ሰውን ማእከል ባለማድረግ በምንሰራው ስራ 
ውጤት የለሽ የሆነን ጉዞ እየተጓዝን ስኬት አድርገን 
የምንለካው መለኪያ በሌላው ሰው ሃዘን የሚገኝ 
መሆኑ እረፍት የለሽ የሆነውን ጉዞ ስፋቱን ያሳየናል። 
ትልቁ ምስል ውስጥ ያለው እውነት ግን ሰውን 
በሰውነቱ በመቀበል፤ ሰውን በማገልገል፤ ሰውን 
በመጥቀም እንጂ በመጉዳት ውስጥ ስሌት የሌለን 
ሆነን የምንገኝበት ምስል ነው። 

በሀገራችን የፖለቲካ መዝገብ ውስጥ ተጽፈው 
የምናገኛቸው ታሪኮች እንዴት በእዚህ ደረጃ በጭካኔ 
የሚገለጹ ሆኑ ብለን ልንጠይቅ ያስገድዱናል። 
በተጨባጭ ለሀገር ለውጥ መልፋት አንድ ነገር 
ሆኖ ነገርግን አንዳችን በሌላችን ላይ ለመክፈት 
የምንሄድበት እርቀቱ ረጅም ነው። በዚህም ዘመን 
በሰፊው እንደተንሰራፋ የሚነገርለት ሙስና አሁን 
የደረሰበት ደረጃ ላይ የሚገኘው አንዳችን በሌላችን 
ላይ ለመጨከን በሄድንበት መንገድ እርቀት ነው 
ብንል ማጋነን አይሆንም። 

ጦርነት እየተመላለሰ የሚጎበኘን አግባብ በሆነ 
መንገድ ቁጭ ብለን መነጋገር ባለመቻላችን እና ዘወትር 
የምንራመደው እርምጃ አንዳችን በሌላችን ኪሳራ 
ላይ የመሆኑ ማሳያም ነው። ይህም የእረፍት መንገድ 
ውስጥ እንዳንገባ አድርጎን ተራ በተራ አስጨናቂ ዋጋ 
እንከፍላለን፤ ተራ በተራ ድንኳን እንተክላለን።እረፍት 
ያጣው ኑሯችን እረፍት እንዲኖረው ሰንበትን 
የህይወት ዘይቤ እናድርግ።

ሰንበትን እንደ ህይወት ዘይቤ
ሰንበት ሲባል ሁሉም የስራ ቦታዎች በራቸውን 

ዘግተው ሁሉም ወደ እረፍት የሚሄድበትን ቀን 
ያስታውሰናል። የሰው ልጅ እረፍት የሚያስፈልገው 
ፍጡር መሆኑ እርግጥ ነው። እረፍት ደግሞ ለነገ 
አቅምን ሰንቀን የምንወጣበት ነው። ሰንበትን 
እንደ ህይወት ዘይቤ ስንል እረፍትን እንደ ህይወት 
ዘይቤመውሰድ ማለት ነው። ራሳችንን አሳርፈን 
ለሌሎች እረፍት ስለመሆን።

ብዙ ሩጫ ባለባት ምድር ውስጥ እረፍትን እንደ 
ህይወት ዘይቤ መውሰድን አስበንበት የማናደርገው 
ከሆነ ስራን እንጨርስ እያልን እራሳችን እናልቃለን። 
ከምንወዳቸው ጋር ልናጠፋ የምንፈልገውን ጊዜ 
ከዛሬ ነገ እያልን በገፋነው ቁጥር ክፍተቱ እየሰፋም 
ይመጣል። አንድ በስራ የተወጠረ አባት ልጆች 
በልጅነት ለዛ ላይ በሆኑበት ጊዜ ለስራ ቅድሚያ 
በመስጠት ሚዛን ማስጠበቅ ባልቻለበት የስራ 
እንቅስቃሴ ውስጥ ኖሮ በስተመጨረሻ ዞር ብሎ 
ሲያይ ልጆቹ አድገው ሌላ ሰው ሆኖ አገኛቸውና 
ልጆቼ አመለጡኝ አለ። ልጆቹም ዛሬም ልጆቹ ሆነው 

ቤት ውስጥ አሉ፤ ነገርግን እንደ ልጅ ሳይላፋቸው፤ 
እንደ ልጅ ሊያወሩ የሚፈልጉትን ሳይሰማቸው ያ 
ዘመን አለፈና ልጆቹን እንዳጣቸው ቆጠረ።

ለልጆቻችን መልካም ማድረግን ስናስብ 
የምናስገባው ዝርዝር ውስጥ ጥሩ ትምህርትቤት 
ማስተማር፤ ጥሩ እንዲበሉ ማድረግ፤ ጥሩ እንዲለብሱ 
ወዘተ ብለን ምላሽ እንሰጥ ይሆናል። በተጨባጭ ግን 
ከእኚህ መሰረታዊ ነገሮች ባለፈ በአይን የማይዳሰስ 
ነገርግን በእኛ መገኘት የሚሰሩ ለልጆች የህይወት 
ዘመን ወሳኝ የሆኑ ነገሮች አሉ። እነርሱም ልጆችን 
በባህሪ ቀርጾ ማሳደግ፤ በመሳሳት ውስጥ ትምህርት 
እንዲወስዱ እድል መስጠት፤ በመካከላችን የሚኖር 
ግንኙነት ፍሬ ያለው ሲሆን እነርሱም ልጆቻቸውን 
ፍሬ ባለው መንገድ እንዲመሩ እድል መስጠት 
ወዘተ። እማሆይ ትሬዛ "ዓለምን ለመቀየር ከፈለክ 
ወደ ቤተሰብህ ሂድ፤ ቤተሰብህንም ውደድ" ያሉትን 
ማስታወሱ ጠቃሚ ነው። 

የእረፍት ቀመርን ስናስብ በግላዊነት በራችንን 
ዘግተን የሚያስቅ ፊልም ወይንም ልብ አንጠልጣይ 
ወይንም አስፈሪ ወይንም ሌላ ፊልም እየተመለከትን 
በራሳችን አጥር ውስጥ እንገኝ ማለት አይደለም። 
የእረፍት ቀመር ከራስ በላይ መንፈስን ይጠይቃል። 
የእኛን ጊዜ በጉጉት ለሚፈልጉ አጠገባችን ላሉት 
እንቁዎቻችን ጊዜ መስጠት፤ ችግራቸውን ማድመጥ፤ 
ደስታቸውን መጋራት፤ ጥያቄያቸውን መመለስ፤ 
ወዘተ ማለት ነው። 

ሰንበትን እንደ ዘይቤ ለራሳችን ጊዜ መስጠትንም 
እንዲሁ ይጨምራል። አካላዊ እንቅስቃሴ ለማድረግ፤ 
መጽሐፍት ለማንበብ፤ በቂ እንቅልፍ ለመውሰድ፤ 
በጥሞና ስለ ህይወታችን ወዘተ ለማሰብ እንዲሁ 
በእረፍት ቀመር ውስጥ የምናገኘው ነው። ከራስ 
በላይ መንፈስን በማይከለክል መንገድ የሚሆን ለራስ 
ጊዜ መስጠት የእረፍት ቀመር አካል ነው። ሚሼል 
ኦባማ "የተሻለ ሥራ ልንሰራ ይገባናል፤ እርሱም ከስራ 
ዝርዝራችን በፊት ራሳችን ላይ መስራት" እንዳሉት 
ማለት ነው። 

አንዳንዶቻችን ከሥራ በተረፈው ጊዜ ራሳችን ላይ 
ብቻ ትኩረት በማደረግ፤ ሌሎቻችን የሁሉም ነገር 
መጀመሪያና መጨረሻ ስራን በማድረግ፤ አንዳንዶች 
ደግሞ ማህበራዊ ህይወት ስራቸውንም ሆነ የግል 
ኑሯቸውን የሚጎዳ እስኪሆን ድረስ በማድረግ ወዘተ 
የሚገለጥ ሚዛኑን የሳተ ህይወት ውስጥ እንገኛለን። 

መፍትሔው የእረፍት ቀመር ነው። ራስን 
ማወቅ፤ ውስጥን ማዳመጥ፤ ከሁኔታዎች በላይ 
መሄድ የሚችል ሆነን በውስጣችን መሰራት፤ 
ትልቁን ምሰል ለአጠገባችን ላለው ሰው የሚገባውን 
ትልቁን ቦታ ሰጥተን መመላለስ። የእረፍት ቀመር 
የጎደለው ግለሰባዊ፣ ቤተሰባዊ፣ ማህበረሰባዊ ጉዟችን 
እየተስተካከል እንደ ሰው ተከባብረን፤ ተደጋግፈን፤ 
ከጥቃቅን ነገሮች በላይ ትልቁን ምስል ተመልክተን 
የምንኖርበት የእረፍት ጊዜ ይገባናል። ነገሮች በሚዛን 
የሚመዘኑበት በስልጣንም ያለ ሆነ ወደ ስልጣን 
የሚመጣው የሚኖሩበት ህይወት። በእረፍት ህይወት 
ውስጥ ስለ ሁሉም እረፍት የሚኖር የተሸለ ህይወት።

በአገልጋይ ዮናታን አክሊሉ

የእረፍት ቀመር

ስኬት 
ኢኮኖሚ
አዲስ ዘመን    ቅዳሜ ነሐሴ 28 ቀን 2014 ዓ.ም 

ፍሬሕይወት አወቀ

ከወጣትነት ዕድሜ አለፍ ያለ ቢሆንም ገና አፍላ ወጣት 
ይመስላል። መልከመልካምና ትሁት ነው። ለቤተሰቡ 
የመጨረሻ ልጅ እንደመሆኑ በልዩ እንክብካቤ አድጓል። 
በልዩ እንክብካቤ ማደጉ ታድያ ከስኬት ጎዳና አላስቀረውም። 
በለጋነት ዕድሜው ስለ ሥራ ክቡርነት እና ስለ በጎ ሥራዎች 
ጭምር ከወታደር አባቱ ብዙ ተምሯል። ወታደር አባቱም 
በስነምግባር ታንጾ እንዲያድግ ዋጋ ከፍለዋል። በተለይም 
በተሰማራበት የሥራ ዘርፍ ሁሉ አገሩን በታማኝነት ማገልገል 
እንዲችል፤ የውትድርና ስነምግባርን ለህዝብ ከመኖር ጋር 
አጣምረው አስተምረውታል። 

ለትምህርት ትልቅ ትኩረት ይሰጡ የነበሩት ወላጅ 
አባቱ መቶ አለቃ መሰለ ገብረየስ፤ ልጆቻቸው በትምህርት 
እንዲገፉ ምኞታቸው ነበር። ከትምህርታቸው ጎን ለጎንም 
የሁሉ ነገር መሰረት የሆነውን ታላቁን መጽሐፍ ቅዱስ 
እንዲያነቡ አግዘዋቸዋል። በተለይም 11ኛ እና የመጨረሻ 
ልጃቸው ለሆነው አቶ ዳንኤል ታላቁን መጽሐፍ ቅዱስ 
ገና በልጅነቱ አበርክተውለታል። ታላቁን መጽሐፍ ቅዱስ 
በማንበብ ብዙ ማትረፍ እንደሚቻል እየተነገረውና እያነበበ 
ያደገው ዳንኤልም ፈሪሃ እግዚአብሔር ያለው፤ ለብዙዎች 
መትረፍ የሚችል፤ ጠንካራ ሰው መሆን ችሏል። 

በፍጹም ስነምግባርና በአገር ፍቅር ስሜት ያደገው 
አቶ ዳንኤል መሰለ የዕለቱ የስኬት እንግዳችን በመሆን 
የሥራ እንቅስቃሴውን አጫውቶናል። የወታደር ልጅ 
የግድ ወታደር ባይሆንም በአገር ፍቅር ስሜት ልቡ ተነክቶ 
ስለማደጉ ግን ጥርጥር የለውም። የሥራ ክቡርነት ከማመን 
ባለፈ ታታሪና ትጉህ ሠራተኛ ሆኖ እንዲያድግ በመደረጉ 
ምክንያት ስኬታማ መሆን ችሏል። ‹‹ማንም ሰው ሥራን 
ሳይንቅ ከዝቅታው ዝቅ ብሎ መሥራት ከቻለ  ስኬት 
ከእርሱ ጋር ናት›› የሚለው አቶ ዳንኤል፤ ከልጅነቱ ጀምሮ 
በተለያዩ የሥራ ዘርፎች ተሰማርቷል። በአሁኑ ወቅትም ዳኒ 
ቢዝነስ ግሩፕ በተሰኘው ድርጅቱ አምስት የሚደርሱ እህት 
ኩባንያዎችን እያስተዳደረ ይገኛል። 

የዳኒ ቢዝነስ ግሩፕ ባለቤትና ማኔጂንግ ዳይሬክተር 
አቶ ዳንኤል መሰለ፤ ተወልዶ ያደገው በአዲስ አበባ ከተማ 
ልደታ አካባቢ ነው። የመጀመሪያ ደረጃ ትምህርቱን በጆን 
ኤፍ ኬኔዲ ትምህርት ቤት፤ ሁለተኛ ደረጃ ትምህርቱን 
ደግሞ በጥቁር አንበሳ ሁለተኛ ደረጃ ትምህርት ቤት 
ተከታትሏል። የመጀመሪያ ድግሪውንም በፋይናንሲንግ 
አድርጓል። 

የንግድ ሥራን ከእህል በረንዳ እንደጀመረ የሚናገረው 
አቶ ዳንኤል፤ አሁን ለደረሰበት ደረጃም በእህል በረንዳ 
የነበረው የንግድ ሥራ የጎላ አስተዋጽኦ እንደነበረው 
ያስታውሳል።  በእህል በረንዳ ያዳበረው የእህል ንግድ 
እሴት በመጨመር ወደ ዱቄት ፋብሪካ ለማሳደግ ጊዜ 
አልፈጀበትም። በኪሳራና በተለያዩ ምክንያቶች የተዘጉ 
ፋብሪካዎችን ኮንትራት በመውሰድ ዱቄት በማምረት 
ለገበያ ያቀርብ ነበር። በከተማ ውስጥ በተለያዩ አካባቢዎች  
የተዘጉ አምስት የሚደርሱ ፋብሪካዎችን ወደ ሥራ መመለስ 
ችሏል። 

ከእህል ንግድ ቀጥሎ ፋብሪካ ላይ ትኩረት በማድረግ 
የተዘጉ ፋብሪካዎችን ወደ ሥራ መመለስ የቻለው አቶ 
ዳንኤል፤ በንግዱ ዘርፍ በቂ ልምድና ዕውቀት ቀስሟል። 
ከእህል ንግድ ጋር ተያያዥ በሆነው ዱቄት ፋብሪካ 
መሰማራቱ አዳዲስ ፋብሪካዎችን ለማቋቋም ምቹ 
ሆኖለታል። በዳኒ ቢዝነስ ግሩፕ ውስጥ ቀዳሚ የሆነው 
ያምሮት የምግብ ማቀነባበሪያ ፋብሪካ ሲሆን ፋይን ውሃ፣ 
ኢምፖርት ኤክስፖርት ዘርፍ ላይ የተሰማራው ዳይባት 
ትሬዲንግ፣ ዲኤም ጀነራል ትሬዲንግና ቡና ወደ ውጭ ገበያ 
መላክም ተከትለዋል። 

ያምሮት የምግብ ማቀነባበሪያና ፋይን ውሃ ማምረቻ 
ቡራዩ ታጠቅ ኢንዱስትሪ መንደር ውስጥ የሚገኙ ሲሆን፤ 
ዲኤም ጀነራል ትሬዲንግ የተባለ መቀመጫውን ጅቡቲና 
ዱባይ ያደረገ ካምፓኒ ከውጭ ወደ አገር ውስጥ የተለያዩ 
ጥሬ ዕቃዎችን ያቀርባል። ጠቅላላ ንግዱም በዳይባት 
ትሬዲንግ አማካኝነት ይከናወናል። ከውጭ ወደ አገር 
ውስጥ ከሚያስገቧቸው ምርቶች መካከልም፤ ለብስኩት 
ፋብሪካዎች የሚውል ግሉኮስ፣ ለውሃ ፋብሪካ የሚያገለግሉ 
ጥሬ ዕቃዎች፣ ለፕላስቲክ ማምረቻ የሚያገለግሉ የተለያዩ 
ጥሬ እቃዎች፣ ለሳሙና ፋብሪካ ግብዓት የሚሆን ኑድልስ 

እና ለኮንስትራክሽን ዘርፍ ኤክስካቫተሮችና ሲኖትራኮች 
ይጠቀሳሉ።  

ወደ አገር ውስጥ ከሚያስገቧቸው ጥሬ ዕቃዎች መካከል 
በተለይም ለብስኩት ፋብሪካዎች ሾርት ሊንግ የተባለ 
ቅቤን በከፍተኛ መጠን በማስገባት ለብስኩት ፋብሪካዎች 
ያቀርባሉ። በዳኒ ቢዝነስ ግሩፕ ውስጥ ከሚገኙት እህት 
ኩባንያዎች መካከል ቀዳሚ በሆነው ያምሮት የምግብ 
ማቀነባበሪያ ፋብሪካ ፓስታ፣ ማኮረኒና ዱቄት ይመረታል። 
ለእነዚህ ምርቶችም በአገር ውስጥ የሚመረተው የስንዴ 
ምርት በዋናነት ግብዓት ሆኖ ያገለግላል።

እነዚህ ምርቶችም አዲስ አበባ ከተማን ጨምሮ በብዛት 
ወደ ክልሎች የሚሰራጭ እንደሆነ ያነሳው አቶ ዳንኤል፤ 
በተለይም ሀረር፣ ወለጋ፣ ምስራቅ ሀረርጌ፣ ሻሸመኔና ጂንካ 
ድረስ የያምሮት የምግብ ማቀነባባሪ ምርቶች የሆኑት 
ፓስታና ማካሮኒና በስፋት ተደራሽ ይሆናሉ። ምርቶቹን 
በየአካባቢው ተደራሽ ለማድረግም ከ60 የሚልቁ የድርጅቱ 
መኪኖች የጎላ ድርሻ አላቸው። በአዲስ አበባ ከተማ መርካቶ 
ገበያ ውስጥም የያምሮት ምግብ ማቀነባበሪያ ምርቶች 
30 በመቶ ድርሻ አለው። ፓስታና ማካሮኒ በቀን 1500 
ኩንታል፤  ዱቄት 1300 ኩንታል የማምረት አቅም አለው።

በያምሮት የምግብ ማቀነባባሪያ ውስጥ የሚገኘው 
የማካሮኒ ፋብሪካው ከምስራቅ አፍሪካ ቀዳሚ እንደሆነ 
ያጫወተን አቶ ዳንኤል፤ ማሽነሪዎቹ ከጣልያን አገር 
የመጡና ከፍተኛ አቅም ያላቸው እንደሆኑ ተናግረዋል። 
ያምሮት የምግብ ማቀነባበሪያ ፋብሪካ አጠቃላይ ሰባት 
ሺ ካሬ ስፋት ባለው ቦታ ላይ የተቋቋመ ግዙፍ ፋብሪካ 
ነው። ከምስራቅ አፍሪካ አንደኛ የሆነው የማካሮኒ ማሽንም 
በሰዓት 30 ሺ ኪሎ ግራም ማካሮኒ ማምረት ይችላል።  
ይህን ማሽን የሸጠው የጣልያን ድርጅትም ከፍተኛ አቅም 
ያለውን የማካሮኒ ማምረቻ ማሽን በአፍሪካ ለመጀመሪያ 
ጊዜ ኢትዮጵያ ውስጥ መሸጡን እንዳስተዋወቀና መረጃው 
የካምፓኒው እንደሆነ ነው ያስረዳው።

ማካሮኒ እያመረተ ያለው ይህ ግዙፉ የጣልያን ማሽን 

12 ዓመቱን የያዘ ቢሆንም ወደፊት ለበርካታ ዓመታት 
የሚያገለግል ይሆናል። ማምረቻ ማሽኑ አዲስና የተሻለ 
ቴክኖሎጂ ከመሆኑ ጋር ተያይዞ ሰፊ የሥራ ዕድል ከመፍጠር 
ባለፈ ትውልድን የሚያበቃና አገር የሚጠቅም ዘመናዊ 
ማሽን ነው። ማሽኑ ከእጅ ንክኪ ውጭ በሆነ መንገድ 
ኮምፒዩተራይዝድ በሆነ መንገድ በቀላሉ የሚሠራ እጅግ 
ዘመናዊ ማሽን እንደሆነም አቶ ዳንኤል ተናግሯል። 

ሌላኛው ፋይን ውሃ ማምረቻም በቡራዩ ታጠቅ 
ኢንዱስትሪ መንደር ከያምሮት ምግብ ማቀነባበሪያ ፋብሪካ 
ጀርባ ይገኛል። ዳይባት ትሬዲንግ የተባለው ድርጅት ደግሞ 
ቢሮው ልደታ አካባቢ የሚገኝ ሲሆን፤ ወደ አገር ውስጥ 
የሚገቡ ምርቶችንና ወደ ውጭ ገበያ የሚላከውን የቡና 
ንግድ በወጪና ገቢ ንግድ ያሳልጣል። ዳይባት ትሬዲንግ 
ወደ ውጭ  ከሚልከው ቡና ይበልጥ በርካታ ምርቶችን ወደ 
አገር ውስጥ በማስገባት ይታወቃል።

‹‹ከተሰማራሁባቸው የሥራ ዘርፎች ሁሉ ለኢንዱስትሪ 
ዘርፉ በእጅጉ አዳላ ነበር አሁን ግን ሁሉንም እንደልጆቼ 
አያቸዋለሁ›› የሚለው አቶ ዳንኤል፤ ፕሮጀክቶች እጅግ 
በጣም ያስደስተውና ይስበው እንደነበር በማስታወስ፤ 
በተለይም ማሽኖች ሲተከሉ የነበረውን ጉጉትና ትጋት 12 
ዓመታትን ወደኋላ ሄዶ ያስታውሳል። ታድያ አንደኛው 
የሥራ ዘርፍ ላይ በብዙ ማተኮር በሌሎቹ ላይ የሚፈጥረው 
ተጽዕኖ በመኖሩ አሁን ላይ ሁሉንም እኩል ይከታተላል። 
ለዚህም አሁን ያለበት ሁኔታ ምቹ ከመሆኑ ጋር ተያይዞ 
ሁሉንም የሥራ ዘርፎች በተቻለ አቅም እንደሚከታተልና 
ውጤታማ እንደሆነም አጫውቶናል።

በእህል በረንዳ ከእህል ንግድ ጀምሮ የተዘጉ 
ፋብሪካዎችን ወደ ሥራ በመመለስ ንግድን  የተቀላቀለው 
አቶ ዳንኤል፤ የመጀመሪያ የሆነውን ያምሮት የምግብ 
ማቀነባበሪያ በ10 ሚሊዮን ብር መነሻ ካፒታል እንዳቋቋመ 
ያስታውሳል። የዛሬ 12 ዓመት ገደማ የተቋቋመው ያምሮት 
የምግብ ማቀነባበሪያ አምስት እህት ኩባንያዎችን መፍጠር 
የቻለ ሲሆን በአሁን ወቅትም በተለያዩ የሥራ ዘርፎች 

የተሰማሩ አንድ ሺ ለሚደርሱ ዜጎች የሥራ ዕድል መፍጠር 
ችሏል።   

‹‹የእግዚአብሔር ቃል የሰው ልጆችን ሕይወት 
ያርቃል›› የሚለው አቶ ዳንኤል፤ ገና በልጅነቱ ከወላጅ 
አባቱ በተበረከተለት ቅዱስ መጽሐፍ ሕይወቱ 
እንደተቃኘ ይናገራል። ዛሬ ለደረሰበት ስኬትም ቀዳሚው 
የእግዚአብሔር እርዳታ ቢሆንም ታላቁን መጽሐፍ ቅዱስ 
እያነበበ ማደጉ ደግሞ የሕይወቱን ቀጥተኛ መንገድ 
እንዲያገኝና መልካም ነገሮችን ለማድረግ አነሳስቶታል። 
ታላቁን ቅዱስ መጽሐፍ በመጥቀስ ‹‹የሚሰጡ እጆች 
የተባረኩ ናቸው›› በማለት መስጠት መታደል እንደሆነም 
ያነሳል። ሰዎች በጎ ነገርን ማድረግ የሚችሉት ሲፈቀድላቸው 
መሆኑን በመግለጽ ማህበራዊ ኃላፊነትን በመወጣት ረገድ 
ያለውን ተሳትፎም አጫውቶናል።  

የዳኒ ቢዝነስ ግሩፕ ባለቤት እና ሥራ አስኪያጅ አቶ 
ዳንኤል መስጠት የማይቋረጥ ልግስና እንደሆነ ያምናል። 
በተለያዩ አጋጣሚዎች የተለያዩ እገዛዎችን ለሰዎች 
ያደርጋል። ጊዜ ከመስጠት ጀምሮ አቅም በፈቀደ መጠን 
ለብዙዎች መትረፍ የሚያስደስተው እንደሆነም ይናገራል። 
እስካሁን ሰርቻለሁ  ከሚለው በጎ ሥራዎች መካከልም 
በቡራዩ ታጠቅ አሸዋ ሜዳ ዳያስፖራ ሰፈር የአስፓልት 
መንገድ ሥራ እጅግ የሚያስደስተው ሥራ ነው። መንገዱ 
የአካባቢው ነዋሪ በብዙ የተቸገረበት መንገድ እንደመሆኑ 
የህዝቡን ችግር ለማቅለል ትልቁን ድርሻ ወስዶ መንገዱ 
እንዲሰራ ምክንያት ሆኗል። 

አካባቢው የታመሙ ሰዎችን በአምቡላንስ ይዞ 
ለመውጣት እጅግ አስቸጋሪና ብዙ መኪኖች እየተሠበሩ 
የሚገቡበት እንደነበር የሚያስታውሰው አቶ ዳንኤል፤ 
መንገዱ እንዲሰራ ተነሳሽነቱን በመውሰድ የጎላ አበርክቶ 
አድርጓል። መንገዱ ሶስት ኪሎ ሜትር የሚደርስ ሲሆን 
በአካባቢው ማህበረሰብ እና በመዘጋጃ ቤቱ ትብብር 
መንገዱ መጠናቀቅ ችሏል። አጠቃላይ ሰባት ሚሊዮን ብር 
ወጪ ለጠየቀው መንገድ የአካባቢው ማህበረሰብ ሶስት 
ሚሊዮን ብር ሲያዋጣ አቶ ዳንኤል ደግሞ አራት ሚሊዮን 
ብር ድጋፍ አድርገዋል። መንገዱም ዳኒ ዳያስፖራ መንገድ 
በመባል ተሰይሟል።  

ከመንገድ ሥራው በተጨማሪም ቀደም ሲል ከሱማሌ 
ተፈናቅለው መደወላቡ ላይ ለሰፈሩ ዜጎች በአይነት የአምስት 
መቶ ሺ ብር ድጋፍ አድርጓል። ቡራዩ አካባቢም በአንድ 
ወቅት በተፈጠረው ግጭት ምክንያት ለተፈናቀሉ 60 
አባወራዎች ቤት ሰርቶ አስረክቧል። በትምህርት ቤቶችና 
ሌሎች አገራዊ ጉዳዮችንም ይመለከተኛል በማለት ድጋፉን 
ሳይሰሰት የሚሰጠው ዳንኤል፤ ለአገርና ለህዝብ መድረስ 
ከልግስና ባለፈ ግዴታም ጭምር እንደሆነ ይናገራል። 

ማንም ሰው በተሰማራበት የሥራ ዘርፍ ሁሉ 
በቅንነት፣ በታማኝነትና በፍጹም መታተር መሥራት 
ከቻለ ስኬት ይከተለዋል ብሎ የሚያምነው አቶ ዳንኤል፤ 
በቀጣይም ኢንዱስትሪ ዞን የመገንባት ዕቅድ እንዳለው 
ገልጿል። ለዚህም ሆለታ ላይ አንድ መቶ ሺ ካሬ መሬት 
ቦታ አዘጋጅቷል። በዚሁ ቦታ ላይ የኢንዱስትሪ መንደር 
በመገንባት የተለያዩ ምርቶችን ለማምረት የተዘጋጀ ሲሆን 
በአሁን ወቅትም በኢንዱስትሪ መንደር ውስጥ መሥራት 
ለታሰበው የተለያዩ ሥራዎች አስፈላጊውን ቅድመ ዝግጅት 
እያደረገ ይገኛል። የቅድመ ዝግጅት ሥራው ተጠናቅቆ ወደ 
ሥራ በሚገባበት ወቅትም አምስት ሺ ለሚደርሱ ዜጎች 
የሥራ ዕድል የሚፈጥር ይሆናል።

በኢንዱስትሪ መንደሩ 19 የሚደርሱ ሼዶች የሚገነቡ 
ሲሆን በእያንዳንዱ ሼድ ውስጥ የተለያዩ ምርቶች የሚመረት 
ስለመሆኑ ያመላከተው አቶ ዳንኤል፤ ይህ ከፍተኛ አቅም 
ያለውና የተለያዩ ምርቶችን ለማምረት የተዘጋጀው 
የኢንዱስትሪ ዞን በአብዛኛው የፕላስቲክ ማሸጊያ የሆኑ 
መሳሪያዎችን ማምረት የሚያስችሉ ማሽኖችን በመትከል 
ወደ ሥራ የሚገባ ይሆናል ብሏል። 

በመጨረሻም ብዙ ሰዎች ቦታቸውን በመተው 
በማይመለከታቸው ጉዳይ ሲጠመዱ ያስተዋለው አቶ 
ዳንኤል፤ ሰዎች በራሳችን ጉዳይ እንጠመድ፤ በተለይም 
ወጣቶች በራሳቸሁ ጉዳይ ተጠምዳችሁ ከትንሽ ጀምሮ ሥራ 
ፈጣሪ መሆን፣ እራሳችሁንና አገራችሁን የምትጠቅሙ ሁኑ 
በማለት መልዕክቱን አስተላልፏል። በመጪው ዘመንም 
ኢትዮጵያ ፍጹም ሰላም እንድትሆን በመመኘት ሃሳቡን 
ቋጭቷል።

 
 

‹‹ማንም ሰው ሥራን ሳይንቅ፤ ከዝቅታው ዝቅ ብሎ 
መሥራት ከቻለ ስኬት ከእርሱ ጋር ናት››     

 - አቶ ዳንኤል መሰለ



መሠረተ ልማት
ኢኮኖሚ

መላኩ ኤሮሴ

አንድ ዋና ማሳለጫ መንገድ ብቻ ያላቸው 
ከተሞች ለትራፊክ መጨናነቅ የመጋለጥ እድላቸው 
ከፍተኛ ነው። በዚህም ምክንያት በነዚህ ከተሞች 
የትራፊክ አደጋዎች በተደጋጋሚ የመከሰት እድሉ 
ይጨምራል። በሀገራችን ውስጥ እንድ ዋና ማሳለጫ 
መንገድ ካላቸው ከተሞች እንዱ ጂግጂጋ ከተማ 
ነው። ከተማዋ አንድ ብቻ ማሳለጫ መንገድ ባለቤት 
ከመሆኗ ባሻገር  ከተማውን አቋርጠው ወደ አዲስ 
አበባ እና ደገሃቡር የሚመላለሱ በርካታ ከባድ 
ተሸከርካሪዎች የሚመላለሱበት እንደመሆኗ የትራፊክ 
ከተማዋ ለትራፊክ መጨናነቅ ተጋላጭ እንድትሆን 
አድርጓታል። በዚህም ምክንያት የከተማዋ ነዋሪዎች 
ላይ ኢኮኖሚያዊ እና ማህበራዊ ጫናዎች ለማስተናገድ 
ተገደው ኖረዋል። አሽከርካሪዎችም ለአላስፈላጊ ወጪ 
ሲዳረጉ ቆይተዋል።

ይህን ችግር ለመቅረፍ የኢትዮጵያ መንገዶች 
አስተዳደር ከተማዋን አቋርጠው የሚያልፉ 
ተሸከርካሪዎች ከተማዋን አቋርጠው ማለፍ 
ሳይጠበቅባቸው በከተማ ጎን  አልፈው እንዲሄዱ 
የሚያስችል (ባይፓስ) መንገድ እያስገነበ ይገኛል። 
የመንገዱ ግንባታ ግንቦት 2013 ዓ.ም የተጀመረ ሲሆን 
ህዳር 2015 ለማጠናቀቅ እቅድ ተይዞ  ነው ወደ ስራ 
የተገበው።  ሰባት (7) ኪ.ሜ የሚረዝመው  ይህ 
የባይፓስ የመንገድ ፕሮጀክት 30 ሜትር የጎን ስፋት 
አለው። የመንገዱ ግንባታ የፌዴራል መንግስት 
በመደበው 672 ሚሊዮን ብር ወጪ እየተከናወነ 
ይገኛል።

የመንገድ ግንባታው በትላልቅ ከተሞች የመንገድ 
ደረጃ በኮንክሪት አስፋልት እየተገነባ የሚገኝ ሲሆን፤ 
የእግረኛ እና የብስክሌት መተላለፊያ እንዲሁም 
የአረንጓዴ ሥፍራ በፕሮጅክቱ የተካተቱበት መሆኑን 
የኢትዮጵያ መንገዶች አስተዳደር የጂግጂጋ ፕሮጀክት 
ግንባታ ማስተባበሪያ ስራ አስኪያጅ ኢንጂነር በላይ 
ተናግረዋል።

የመንገዱን ግንባታ እያከናወነ የሚገኘው ይርጋለም 
ኮንስትራክሽን ነው። የማማከሩን ስራ እያከናወነ 
የሚገኘው ደግሞ ኤልዳ ኢንጅነሪንግ ኮንሰልታንትሲ 
ሲሆን የድጋፍና ክትትል ሥራውንም እያከናወነ 
እንደሚገኝም ነው የጠቆሙት።

የዚህ መንገድ ጠቃሜታው ከፍ ያለ ነው የሚሉት 
ኢንጂነር በላይ፤ ከቀብርዳር የሚመጡ ተሸከርካሪዎች 
ወደ አዲስ አበባ ሲያልፉ እና ከአዲስ አበባ ወደ ቀብርዳር 
የሚያልፉ መኪናዎችም ከዚህ ቀደም ጂግጂጋ ከተማን 
መሃል አቋርጦ የሚያልፈውን መንገድ ተጠቅመው 
ነበር የሚያልፉት። የጂግጂጋን ከተማ መሃል ለመሃል 
አቋርጠው በሚያልፉበት ወቅት የከተማውን ነዋሪ 
እንቅስቃሴ ላይ ጫና ሲያሳድር ነበር። 

ከቀብርዳሃር ወደ አዲስ አበባ የሚያልፉት አብዛኞቹ 
መኪኖች የከባድ ጭነት መኪኖች እንደመሆናቸው 
የጂግጂጋ ከተማ የተሸከርካሪ እንቅስቃሴን በጣም 
ሲያስተጓጉል ነበር። ተሸከርካሪዎች ለረጅም ደቂቃዎች 
ለመቆም ይገደዱ ነበር። ይህ የከተማውን ኢኮኖሚያዊ 
እና ማህበራዊ እንቅስቃሴዎችን ሲገድብ ነበር። ገበያ 
ደርሶ መመለስ ወይም ዘመድ ጥየቃ ወጥቶ ሰው 
በፍጥነት መመለስ አለመቻል ኢኮኖሚያዊና ማህበራዊ 
ህይወት ላይ የራሱን ጫና ሲያሳርፍ ነበር። ይህ መንገድ 
እየተገነበ ያለው ይህን ችግር ታሳቢ በማድረግ ነው 
ይላሉ።  

ተሸከርካሪዎቹ ጂግጂጋ ከተማ ሳይገቡ በጎን 
እንዲያልፉ ለማድረግ ታስቦ የሚገነባ መንገድ 
ነው።ስለዚህ ተሸከርካሪዎች ከቀብርዳር ይመጡና 
ከተማ ሳይገቡ ማለፍ ይችላሉ ማለት ነው። ከአዲስ አበባ 
ወደ ቀብርደሃር የሚያልፉ ተሸከርካሪዎችምጂግጂጋ 
ሳይገቡ በጎን ማለፍ ይችላሉ። የፕሮጀክቱ ዋነኛው 
ፋይዳው የትራፊክ ፍሰቱን ለማሳለጥ ነው።

የመንገዱ ኢኮኖሚያዊ ጠቃሜታም ለከተማው 
ነዋሪዎች ብቻም ሳይሆን ለጭነት መኪናዎች 

የትራፊክ መጨናነቅን እንዲቀርፍ ተስፋ የተጣለበት 
የጂግጂጋ ባይፓስ 

አሽከርካሪዎች ጭምር ነው የሚሉት ኢንጂነር በላይ፤ 
ምክንያቱም መኪናዎች ጂግጂጋ ከተማ ገብተው 
ወደ አዲስ አበባ  ወይም ወደ ቀብርደሃር ሲያልፉ 
የሚያጋጥመውን መጨናነቅ እና መጓተት ስለሚቀርፍ 
ለአሽከርካሪዎቹ ኢኮኖሚያዊ ጠቃሜታ ያስገኛል። 
ተሸከርካሪዎቹን ሹፌሮች ያለ መንገላታት እንዲያልፉ 
የሚያስችል ነው። 

የጅግጅጋ ባይባስ ግንባታ ሲጠናቀቅ የንግድ 
እንቅስቃሴዎችን በማሳለጥ፤ ለከተማዋ ዕድገት ምቹ 
ዕድል ይፈጥራል የሚሉት ኢንጂነር በላይ ከዚህ 
ቀደም መሃል ከተማ ተብለው ከሚታወቁ አካባቢዎች 
በተጨማሪ አዲስ መንገድ የሚገነባበት አካባቢ ላይ 
ከተማው እንዲስፋፋ ስለሚያደርግ ከተማው የበለጠ 
እንዲሰፋ ያደርጋል ብለዋል።

በክልሉ ለሚደረጉ የኢንቨስትመንት 
እንቅስቃሴዎችም የጎላ ሚና አለው። አማራጭ 
መንገዶች መኖራቸው በአካባቢው መዋዕለ ንዋይ 
ሊያፈሱ የሚፈልጉ ባለሃብቶች ፍላጎት እንዲጨምር 
እንደሚያደርግም ኢንጂነር በላይ ጠቁመዋል። ይህም 
ለአካባቢው ተጨማሪ እድል ይዞ እንደሚመጣ ነው 
ያብራሩት።

ኢንጂነር በላይ እንደሚሉት፤ የፕሮጀክቱ ፋይዳ 
ከፍ ያለ ቢሆንም፤ የፕሮጀክቱ ግንባታ ግን በተያዘለት 
እቅድ መሰረት እየሄደ አይደለም። በእቅዱ መሰረት 
የፕሮጀክቱ መጠናቀቂያ ጊዜ ተቃርቧል። ቀጣይ ህዳር 
ወር መጠናቀቅ ይጠበቅበታል። መሬት ላይ ያለው 
ሁኔታ ሲታይ ግን ብዙ ይቀራል። በቀጣይ ጥቂት ወራት 
ውስጥ ማጠናቀቅ የሚቻል አይመስልም። በእስካሁኑ 
የግንባታ ሂደት የአፈር ቆረጣና ሙሌት፣ የሰብቤዝ፣ 
የውኃ መፋሰሻ ቱቦ ቀበራና የ94 ሜትር ድልድይ 
ሥራዎች እየተከናወኑ ይገኛሉ። 

ከሶስት ወር በኋላ እንዲጠናቀቅ የሚጠበቅ 
ቢሆንም ፕሮጀክቱ ግን ገና 25 በመቶ ላይ ነው ያለው። 
ግንባታው ከአንድ ዓመት በላይ የተካሄደ ቢሆንም 
75 በመቶ ይይቀረዋል። በቀጣይ 3 ወራት ውስጥ 75 
በመቶ ግንባታ ማጠናቀቅ ይከብዳል ይላሉ። ስለዚህ 
ፕሮጀክቱ መራዘሙ የማይቀር መሆኑን ያብራራሉ

ፕሮጀክቱ በተያዘለት ጊዜ እንዳይሄድ ያደረጉ ዋና 
ዋና ምክንያች አሉ የሚሉት ኢንጂነር በላይ፤ የግብዓት 
አቅርቦት ችግር በተለይም የሲሚንቶ እጥረት፣ የብረት 
እና የአስፋልት ቁሶች እጥረት ለፕሮጀክቱ መጓተት 
የበኩሉን አበርክቷል ይላሉ። በተለይም የመንገድ 
ግንባታው ዋነኛ ግብዓት የሆነው የሲሚንቶ ዕጥረት 
ለስራው ፈተና እንደሆነበትም ታውቋል። 

ፕሮጀክቱ ሲፈረም የነበረው የግብዓቶች ዋጋ 
በእጥፍ መጨመሩን የሚያነሱት ኢንጂነር በላይ 

የግብዓት አቅርቦቱ አለመገኘቱ ብቻም ሳይሆን 
ኮንትራክተሩ ውል ሲፈርም የነበረው ዋጋ በከፍተኛ 
ሁኔታ መጨመሩ ያነሳሉ። እስከ ሶስት እጥፍ 
መጨመሩን ነው የሚያነሱት። እሱንም ለማግኘት 
ከባድ ችግር እየተፈጠረ ነው ይላሉ።

እንደ ኢንጂነር በላይ ማብራሪያ፤ የመንገድ 
ግንባታው እንዲጓተት እያደረገ ያለው ሌላኛው 
ችግር ከወሰን ማስከበር ጋር የተያያዘ ነው። መንገዱ 
በሚገነባበት ወሰን ውስጥ ቤቶች፣ የኤሌክትሪክ 
መስመሮች፣ ውሃ ፍሳሽ ቱቦዎች በጊዜ ባለመነሳቱ 
ለግንባታው  እንቅፋት በመሆኑ ፕሮጀክቱ በተያዘለት 
የጊዜ ገደብ መሰረት ሊሄድ አልቻለም ይላሉ። የወሰን 
ማስከበር ችግር ለብዙ ፕሮጀክቶች እንቅፋት በመሆኑ 
የወሰን ማስከበር ችግሮችን በሚመለከት የኢትዮጵያ 
መንገዶች አስተዳደር መርህ አስቀምጧል። መርሁም 
የሆነ አካባቢ ላይ ፕሮጀክት መስራት ሲፈለግ 
ፕሮጀክት ከመሰራቱ በፊት በዲዛይኑ መሰረት መንገዱ 
የሚያልፍበት ወሰን እንዲጸዳ የሚል መርህ አለ። ይህ 
መርህ ያስፈለገበት ምክንያት የወሰን ማስከበር ችግር 
እንቅፋት እየፈጠረ በመሆኑ ነው። 

የጂግጂጋ ባይፓስ መንገድ በሚያልፍበት ወሰን 
ውስጥ የሚገኙ አብዛኛዎቹን ንብረቶችን በመርሁ 
መሰረት ቀድሞ ማስነሳት ተችሎ የነበረ ሲሆን በዚሁ 
መሰረት በርካታ ቤቶችን ማስነሳት ተችሏል። ውስን 
ችግሮች አሉ። የኤሌክትሪክ መሶሶዎች እና ሱቆች 
በመንገድ ወሰን ውስጥ እንደሚገኙ ነው የጠቆሙት።

የስራ ተቋጩ አቅም ውስንነት ሌላኛው ችግር ነው 
ይላሉ። ይህ ችግር በሀገራችን ውስጥ የሚገነቡ የተለያዩ 
ፕሮጀክቶችን የሚያጋጥም ችግር ነው። ሌላኛው ክፊያ 
በጊዜው አለመፈጸም ነው። የኢትዮጵያ መንገዶች 
አስተዳደር ክፊያ በጊዜው መክፈል እየቻለ አይደለም። 
ይህም እየሆነ ያለው አስተዳደሩ ባለበት የባጀት እጥረት 
ምክንያት ነው። ይህም ለመንገዱ መጓተት አንዱ 
ምንጭ ነው።

ችግሮቹን ለመቅረፍ የኢትዮጵያ መንገዶች 
አስተዳደር ከሚመለከታቸው አካላት ጋር በመሆን 
ጥረት እያደረገ ነው የሚሉት ኢንጂነር በላይ፤ 
የኢትዮጵያ መንገዶች አስተዳደር የመንገዱ ባለቤት 
እንደመሆኑ ከተለያዩ ባለድርሻ አካላት ጋር በመተባበር 
የግብዓት አቅርቦት ችግሩን ለመቅረፍ እየሰራ ነው። 
ከተለያዩ ባለድርሻ አካላት ጋር የድጋፍ ደብዳቤዎችን 
እየተጻጻፈ እንዲሁም በአካል እየሄደ ስራ ሀላፊዎችን 
በማናገር በግብዓት አቅርቦት ረገድ ያሉ ችግሮችን 
ለመቅረፍ ጥረት እያደረገ ነው። የግንባታ ፕሮጀክቶች 
በተለየ ሁኔታ ቅድሚያ እንዲሰጣቸው የማሳመን 
ስራዎችን እየሰራ ነው። 

ለአብነት ያህል የሲሚንቶ አቅርቦት ችግር ለመቅረፍ 
የተለያዩ ጥረቶች እየተደረጉ ይገኛሉ። ከሲሚንቶ 
ፋብሪካዎች፣ ከንግድና ቀጣናዊ ትብብር ሚኒስቴር ጋር 
ተደጋጋሚ ውይይቶች እየተካሄደ ነው። ካላቸው ፋይዳ 
አንጻር ቅድሚያ የሚሰጣቸው ፕሮጀክቶችን አስተዳደሩ 
እየለየ ፋብሪካዎቹ እና ሌሎች የሚመለከታቸው አካላት 
አገልግሎት በሚሰጡበት ወቅት ቅድሚያ እንዲሰጡ 
እያደረግን ነው ብለዋል። 

በኢትዮጵያ መንገዶች አስተዳደር ዝርዝር ውስጥ 
ካሉት ፕሮጀክቶች ውስጥ ቅድሚያ ከሚሰጣቸው 
ፕሮጀክቶች ውስጥ የጂግጂጋ ተለዋጭ መንገድ አንደኛው 
እና የመጀመሪያው ነው ያሉት ኢንጂነር በላይ መንገዱ 
ለከተማው እና ለአካባቢው ወሳኝ በመሆኑ እና መንገዱ 
በጊዜ አለመጠናቀቅ የህዝቡንም የቀን ተቀን እንቅስቃሴ 
የሚጎዳ በመሆኑ ቅድሚያ ከሚሰጣቸው መንገዶች አንዱ 
እንዲሆን ሆኗል ይላሉ።  

በተጨማሪም የክልሉ መንግስትም ከብሄራዊ 
ሲሚንቶ ፋብሪካ ጋራ እየተነጋገረ ችግሮችን ለመፍታት 
ከፍተኛ ጥረት እያደረገ ነው። በዚህ ረገድ ውጤቶች 
እየታዩ ነው ያሉት ኢንጂነሩ በአጭር ጊዜ ውስጥ ችግሩ 
ይቀረፋል የሚል እምነት እንዳላቸው ጠቁመዋል።

እንደ ኢንጂነር በላይ ማብራሪያ፤ ለፕሮጀክቱ 
ተጨማሪ እንቅፋት የሆነውን የብረት እጥረት ችግርን 
ለመቅረፍ ለሚመለከተው አካል ደብዳቤዎች እየተጻፉ 
ነው። የማስተማመኛ ደብዳቤዎችም እየተጻፉ ነው። 
ለአብነት ያህል የብረት አቅርቦት ቀድሞ እንዲገባ እና የስራ 
ተቋራጩን ክፊያ ቀጥታ ለእቃ አቅራቢዎች ለመክፈል 
መተማመኛ ተሰጥቷቸዋል። ይህም አቅራቢዎቹ ዘንድ 
መተማመን ለመፍጠር ነው።

ከወሰን ማስከበር ጋር ተያያዥነት ያለው ችግር 
መፍትሄ የሚፈልግ በመሆኑ ከሚመለከታቸው አካላት ጋር 
እየተሰራ ነው። ከቤቶች ቢሮ እና ከከተማ አስተዳደሩ ጋር 
ውይይቶች እየተካሄደ ነው። እነዚህ ቤቶች ስራ እንቅፋት 
እንዳይሆኑ በአጭር ጊዜ ውስጥ መፍትሄ ይሰጣል ብለው 
እንደሚያስቡ ጠቁመዋል። ከሚመለከታቸው አካላት 
ጋር በቅርበት ውይይቶች እየተካሄደ ነው። በአጭር ጊዜ 
ውስጥ መፍትሄ ያገኛል ተብሎ ይጠበቃል።

ለፕሮጀክቱ መጠናቀቅ እንቅፋት እየሆኑ ያሉ ችግሮችን 
ከመቅረፍ ጎን ለጎን አስፋልት ለማንጠፍ የሚረዱ የቅድመ 
ዝግጅት ሥራዎችም እየተሠሩ መሆኑንም ኢንጂነሩ 
አብራርተዋል።

ፕሮጀክቱ በአጭር ጊዜ ተጠናቆ ለአገልግሎት 
እንዲበቃ ለፕሮጀክቱ መጓተት ምክንያት እየሆኑ ያሉ 
ችግሮችን ለመቅረፍ በሚደረገው ጥረት ውስጥ ሁሉም 
የሚመለከታቸው አካላት ትብብር በማድረግ ችግሮቹ 
ተፈተው ፕሮጀክቱ በአጭር ጊዜ ውስጥ እንዲጠናቀቅ 
የበኩላቸውን መወጣት አለባቸው።

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች  ዙሪያ ዜጎች ነፃ ሀሳባቸውን የሚሰጡበት 
ነው።   በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።   ነፃ

ዓለም አቀፉ ማህበረሰብም ጦረኛውን ሕወሓት በማውገዝ  
ሰላም እንዲመጣ የበዛ ጥረት ሊያደርግ ይገባል

 የአሸባሪው ሕወሓትን የ«በቂ ምግብ አለን»ን ገመና የገለጠው 
የምሽግ ውስጥ ምስጢር!

ፍሬሕይወት አወቀ

ጥሩ ጦርነትና መጥፎ ሰላም የለም እንደሚባለው 
ጦርነት ያው ጦርነት ነው። የጦርነት ጥሩና የሰላም 
መጥፎ የለውም። ሁለቱም ፍጹም የሚቃረኑ ነገሮች 
ናቸው። በጦርነት ክቡር የሆነው የሰው ልጅ ሕይወት 
ይረግፋል፤ ሴቶች፣ ሕጻናትና አረጋውያ በብርቱ ይጎዳሉ፤ 
ስደት ጉስቁልና ይበረታል። 

ሰዎች አካባቢያቸውን በመተው ይሰደዳሉ፤ 
ይራባሉ፣ ይጠማሉ፣ ይታረዛሉ። ሰላም ደግሞ 
በተቃራኒው ነው፤ የሰው ልጆች በጦርነት ምክንያት 
ያጡትን አንድ ሺ አንድ በጎ ነገሮችን ማጎናጸፍ 
ያስችላል። ሰላም ሲኖር ረሃብ የለም ጥጋብ ነው፤ ውሃ 
ጥም አይኖርም እርካታ ነው፤ ስደት ጉስቁልና የለም 
መረጋጋት ነው፤ ሀዘን የለም ፍስሀና ደስታ ነው። 

ሰዎች በሰላም ሲኖሩ የሚያገኙትን ትርፍና ደስታ፤ 
በጦርነት ውስጥ ደግሞ የሚያጎድሉትን ጎደሎ ጠንቅቀው 
ያውቃሉ። ያም ቢሆን ግን ጦርነት ይገጥማሉ። እርግጥ 
ነው ጦርነት የግድ የሚሆንበት ወቅት አለ። በተለይም 
የትኛውም አገር ቢሆን በውጭ ወራሪ ኃይል ሲደፈር 
ጦርነት መግጠሙ የግድ ነው። የሉዓላዊነት ጥያቄ 
ነውና። 

ይህ  አዲስ አይደለም በመላው ዓለም ያጋጠመ 
ጉዳይ ነው። ኢትዮጵያም በዚሁ የጦርነት ታሪኳ በብዙ 
ተፈትናለች። ወርቅ በእሳት እንደሚፈተነው ሁሉ 
ከጥፋት ሊያድኗት በሚችሉ እልፍ ልጆቿ ተፋልማ 
የማይቻል የሚመስለውን ሁሉ ችላ አሸንፋለች። ዛሬም 
ይህ ሊሆን የግድ ነው። ፈተናዎቿ የቱንም ያህል የበዛ 
ቢሆን በድል የመጣን ወራሪ ኃይል በጦርነት አሸንፎ 
ወደመጣበት መመለስ ለኢትዮጵያውያን አዲስ 
አይደለም።

‹‹ያደቆነ ሰይጣን ሳያቀስ አይተውም›› እንዲሉ 
አበው አሸባሪው የሕወሓት ቡድን ዛሬም የጦርነት 
ትንኮሳውን ጀምሯል። እርግጥ ነው እሱ በለኮሰው እሳት 
የሚለበለበው ደሃው ነው። ምንም የማያውቀው አርሶ 
አደር ህጻን ልጁን እንዲሰጥ ይገደዳል። እሱም ቢሆን 
ሞፈሩን ጥሎ መሳሪያ አንግቦ ዓላማና ግብ የሌለውን 
ጦርነት እንዲቀላቀል አፈሙዝ ተደቅኖበታል። 

ከአፈሙዙ ማምለጫ መንገድ የለውምና ነጻ አውጪ 
መስሎ ይቀላቀላል። አሁን በአገሪቱ ሰሜኑ ክፍል ባለው  
ጦርነት እየሆነ ያለው ይኸው ነው።

አሸባሪው የሕወሓት ቡድን የተቀዛቀዘ ይመስል 
የነበረውን ጦርነት በሚያስደነግጥ ሁኔታ ህጻናትን ከፊት 
አሰልፎ ጀምሮታል። ቡድኑ ለሶስተኛ ጊዜ በጀመረው 
ጦርነት ምንም የማያውቁና ዘለው ያልጠገቡ ህጻናት 
ተስተውለውበታል። ህጻናትን በጦርነት ማሳተፍ 
የጦር ወንጀል በመሆኑ ድርጊቱ በጦር ወንጀል ህግ 
የሚያስጠይቀው ይሆናል። ያም ቢሆን ግን ከድርጊቱ 
አልተቆጠበም። ዘመን ያለፈበት የጦርነት ስልት በሆነው 
የሰው ማዕበል ተጠቅሞ ህጻናቱን የጥይት እራት 
እያደረጋቸው ይገኛል። 

ቡድኑ የትግራይን ህዝብ መያዣ በማድረግ ወደ 
ለየለት ጥፋት እየተንደረደረ ቢሆንም ቆም ብሎ ማሰብ 
ከሁሉም ይጠበቃል። በተለይም የጦርነቱን አስከፊነት 
ለመረዳት ጊዜው አሁን ይመስላል። ምክንያቱም 
አሸባሪው የሕወሓት ቡድን እንደቀደመው ጊዜ ሁሉ 
ፈላጭ ቆራጭ መሆን አይችልም። ለበርካታ ዓመታት 
ተቆጣጥሮት የነበረው በትረ ስልጣን በህዝቦች ትግል 
ከእጁ ወጥቷል። ይህን አምኖ መቀበል አልቻለም። 
‹‹ባልበላውም ጭሬ ልበትነው›› እንዳለችው ዶሮ 
የህዝቦችን አንድነትና ሰላም መያዣ በማድረግ የውር 
ድንብር ጉዞውን መጀመሩም ለዚሁ ነው።

ታድያ የዚህን የጥፋት ቡድን እኩይ ተግባር 
ከመረዳትም በላይ መረዳት ዛሬ ያስፈልጋል። ሕወሓት 
መቼም ቢሆን የዚህች አገር ፈላጭ ቆራጭ እንዲሆን 
የሚፈቅድለት ህዝብ የለም። ይህ ሊሆን እንደማይችል 
ደግሞ እሱም ያውቀዋል። ዳሩ አሁን ላይ በህዝብ 
ማዕበል ውስጥ ሆኖ ትግሉን ፈታኝ ቢያደርገውም 
ጽዋው ሞልቶ መፍሰሱ አይቀርም። 

ያኔ ታድያ ከኢትዮጵያ ህዝብ በተለይም ከትግራይ 
ህዝብ ጫንቃ ሳይወድ በግዱ ይወርዳል። ለዚህ ድል 
መብቃት የሚቻለው ታድያ እያንዳንዱ ኢትዮጵያዊ 
በአንድነት መቆም ሲችል ነው። አንድነት ኃይል ነው 
እንደሚባለው፤ ህዝብ በአንድ ልብ አስቦ አንድ ቃል 
መናገር  ከቻለ የማይወጣው ተራራ የማይፈነቅለው 
ድንጋይ አይኖርም። 

ድፍን ሁለት ዓመታትን ሊያስቆጥር ምንም ያህል 
ያልቀረው ይህ ጦርነት ቡድኑን በሚደግፉ የውጭ 
ኃይሎች ድጋፍ መራዘሙ ዕሙን ነው። በጥቂት 
አምባገነኖችና ስግብግብ ስልጣን ፈላጊ ግለሰቦች 
ምክንያት አገር ምጧ ሲበረታ ሊያጠቋት የከጀሉ 
ብዙዎች ናቸው። በምጧ መርዘም የሚሰቃዩት ዜጎቿም 
የቸገረ ነገር ሆኖባቸዋል። 

ቡድኑ የትግራይን ህዝብ መያዣ ከማድረግ ባለፈ 
መሸሸጊያ ጥላ ማድረጉ የጦርነቱን መቋጫ ቢያራዝመው 
እንጂ ድሉን አያስቀረውም። ያም ቢሆን ግን በጦርነቱ 
አካባቢም ሆነ በሌሎች አካባቢዎች ያለው ህዝባችን 
በአንድነት ሆኖ ከመንግሥት ጎን ሠራዊቱን መደገፍና 
በጦርነቱ ምክንያት መከራን እየገፉ ያሉ ንጹሃንን 
መታደግ ያስፈልጋል። 

እርግጥ ነው የጦርነት መፍትሔው ጦርነት ብቻ 
አይሆንም። አጥፊና አውዳሚ የሆነውን ጦርነት ወደ 
ጎን በመተው ችግሮችን በሰላማዊ መንገድ ተነጋግሮ 
መፍታት ይቻላል። ዳሩ አሸባሪው የሕወሓት ቡድን 
በሰላማዊ መንገድ ተነጋግሮ የሚፈታው ችግር የለውም። 
አሸባሪ ደግሞ ከስሙ እንደምንረዳው ዓላማው ያው 
ማሸበር ነው።

ጦርነቱ መቋጫ እንዲያገኝና ሰላማዊ መፍትሔ 
ለማምጣት ንግግር ወሳኝ ነው። ስለሆነም  የኢትዮጵያ 
የሰብአዊ መብቶች ኮሚሽን ከሰሞኑ ለሶስተኛ ጊዜ 
ያገረሸው ጦርነት እንዲቆም መጠየቁም ለዚሁ ነው። 
ኮሚሽኑ በጠላትነት መተያየት እንዲያቆምና በሰላማዊ 
መንገድ መፍትሔ ለማምጣት ንግግር እንዲጀመር  
ጠይቋል። 

መንግሥት በተደጋጋሚ ያቀረበውን የሰላም ጥሪ 
አሸባሪው የሕወሓት ቡድን ቢገፋውም ዳግም ማስታወሱ 
አይከፋም። ለዚህም የሲቪል ማህበራት፣ የመገናኛ 
ብዙሃን፣  የሃይማኖት መሪዎችና የአገር ሽማግሌዎች 
ከመንግሥት ያላነሰ ድርሻ አላቸው።  ጦርነቱ እንዲቆም 
ካለፈው ጊዜ በበለጠ ዛሬ ሊተጉ ይገባል። ዓለም አቀፉ 
ማህበረሰብም ጦረኛውን ሕወሓት በማውገዝ   ሰላም 
እንዲመጣ የበዛ ጥረት ሊያደርግ  ይገባል። ያን ጊዜ 
ሩቅ የመሰለው ይቀርባል፤ የጦርነቱ መቋጫም ሰላም 
ይሆናል። 

የአሸባሪው ሕወሓት ቡድን ተዋጊዎች አዛዥና የአገር መከላከያን ከድቶ ከጀርባ የወጋው ጄኔራል ታደሰ ወረደ፣ ከሰሞኑ 
ከቀጣፊ አንደበቱ አንድ እውነት አምልጦት ሲናገር ተደመጠ። ይሄም አገር ለማፍረስ ተልዕኳቸው ለከፈቱት ወረራና 
ጦርነት የሚውል «በቂ ምግብ አለን» የሚል ነበር። ከሃዲው ጀኔራል በመንግሥት በኩል ለሰላም ሲባል የተወሰደውን 
የተናጠል የተኩስ አቁም ስምምነት እንደ እድል በመጠቀም «በተኩስ አቁሙ ወቅት በቂ ዝግጅት አድርገናል፤ በቂ አቅም 
ፈጥረናል፤… በቂ ምግብም አለን፤» ነበር ያለው። ይሄ ደግሞ የሽብር ቡድኑ የሰብዓዊ ድጋፎችን ለጦርነት ተግባር እያዋለ 
ስለመሆኑ በራሱ ምስክርነት የሰጠ ተግባር ሆኗል።

አሸባሪው ሕወሓት ይሄንን ሲያደርግ የመጀመሪያው አይደለም። ገና ከጅምሩ በነፃ አውጪነት ስም ተደራጅቶ በረሃ 
ሲገባ በ77ቱ ድርቅ ክፉኛ ለተጎዳው ሕዝብ የገባን ሰብዓዊ ድጋፍ አየር በአየር ሸጦ መሣሪያ ሲገዛበት፤ የተቀረውንም 
ለአማጺ ተዋጊዎቹ ስንቅ ሲያደርግ መኖሩ የአደባባይ ምስጢር ነው። በዚህ መልኩ በትግራይ ሕዝብ ስም የሚገባ ድጋፍን 
ለታጣቂዎች ስንቅና ትጥቅ ማዋሉ ዛሬም ድረስ ዘልቆ እየተገለጠ፤ ይሄን የሚያውቁ ዓለምአቀፍ ረጂ ድርጅቶችም ጉዳዩን 
እያዩ እንዳላዩ ማለፍ የተለመደ ሆኗል።

የሩቁን ትቶ የቅርቡን ማየት ቢቻል እንኳን፤ ከሕግ ማስከበር ዘመቻው ድል ማግስት መንግሥት ለሰብዓዊነት ቅድሚያ 
ሰጥቶ መከላከያ ሰራዊቱ ከትግራይ እንዲወጣ ባደረገ ጊዜ የምግብ መጋዘኖችን እና የነዳጅ ታንከሮችን ሞልቶ፣ ሌሎችም 
ለሕዝቡ ይጠቅማሉ ያላቸውን የምግብ፣ የመድኃኒትና ተያያዥ ቁሳቁሶች በበቂ ሁኔታ በመጠባበቂያነት ጭምር አስቀምጦ 
ነበር። ይሁን እንጂ እነዚህ ሰብዓዊ ድጋፎች ከሕዝቡ ተነጥቀው ለሽብር ቡድኑ ተዋጊዎች የስንቅና ትጥቅ እንዲውሉ ተደርጎ 
ነው ዳግም ወረራ የተጀመረው። የሽብር ቡድኑ በአማራ እና አፋር ክልሎች ለወረራ በተሰማራበት ወቅትም ከመንግሥትና 
ግለሰቦች ሀብት በተጨማሪ፤ የዓለም የምግብ ድርጅት መጋዘኖች፤ የዩኤስ.ኤይድ መጋዘኖችና ሌሎችም የሰብዓዊ ተቋማት 
ላይ ዘረፋ መፈጸሙ የሚታወቅ ነው። ይሄንኑም የሚያረጋግጠው ከተማረኩ የጦር አዛዦቹ እጅ ሳይቀር በእርዳታ የገቡ 
የሕፃናት አልሚ ምግቦች መገኘታቸው ነበር።

አሁንም እየሆነ ያለው ይሄው ነው። ተግባሩም የቡድኑን የትግራይ ሕዝብን ጨቋኝነት እና በሕዝቡ ስም እየለመነ 
እንዲሁም ሕዝቡን ወደ እሳት እየማገደ የራሱን ሕልውና በመገንባት ላይ የተሰማራ ኃይል መሆኑን ያረጋገጠ ነው። 
ቀደም ሲል የሽብር ቡድኑ አፈ ቀላጤ ጌታቸው ረዳ የጦርነቱን አይቀሬነት ባረጋገጠበት መግለጫው «አሁን በቂ ምግብ 
ገብቶልናል፤ የቀረን ነዳጅ ነው፤» ሲል ተናግሮ ነበር። በቂ ምግብ፣ ትጥቅና ተሽከርካሪ ማዘጋጀቱን ርግጠኛ ከሆነና ለጥቃት 

በተዘጋጀ ዋዜማም ነበር «የዓለም የምግብ 
ድርጅት ውስጥ ያለ ከግማሽ ሚሊዮን 
ሊትር ነዳጅ በላይ በሽብር ቡድኑ ኃይሎች 
ተዘርፎብኛል» የሚለው ዜና በተባበሩት 
መንግሥታት ድርጅት የተሰማው።

በዚህ መልኩ ምግቡን ከሰብዓዊ ድጋፍ 
መጋዘኖች፣ ነዳጁን ከዓለም የምግብ ድርጅት 
ታንከር፣ ተሽከርካሪውን የሰብዓዊ ድጋፍ 
ጭነው ከገቡ መኪኖች፣ ትጥቁንም ከታሪካዊ 
የኢትዮጵያ ጠላቶች አቀባይነት ካሟላ በኋላ 
መጠነ ሰፊ ጥቃት በመፈጸም ሦስተኛ ዙር 
ጦርነት የከፈተው። እናም ዛሬም በአንድ 
በኩል የሽብር ቡድኑን የተስፋፋ ጥቃትና 
ወረራ፤ በሌላ በኩል የውጭ ኃይሎችና 

ድርጅቶች «ሁለቱም ወገኖች» በሚል የሚገለጽ አሸባሪን ከሉዓላዊት አገር መንግሥት ለይቶ የማይመለከት ጭፍንና 
ከአድሏዊነት ያልጸዳ አካሄድ ይሄንኑ ተግባሩን አጠናክሮ እንዲቀጥል አድርጎታል።

መንግሥትም ለሰላም የተዘረጋውን እጅ የሚፈታተንና የሰላምና የልማት አጀንዳዎቹን እያደናቀፈ ያለ ወረራና 
ጥቃት ተከፍቶበታል። በዚህም መንግሥት የአገርን የግዛት አንድነት የማስጠበቅና የዜጎችን ደኅንነት የመጠበቅ ብሎም 
የሰላምና የልማት አጀንዳዎቹን የማስቀጠል ኃላፊነት ስላለበት በአንድ በኩል ጥቃቱን የመከላከል፣ በሌላ በኩል የሰላም 
እጁን እንደዘረጋ ስለ ሰላም የመነጋገር አጀንዳን ይዞ እስከዛሬ ዘልቋል። የሽብር ቡድኑም ሰላምን ገፍቶ ጦርነትን፤ የሰብዓዊ 
ድጋፎችንም ከሕዝቡ ጉሮሮ እየነጠቀ ለጦርነት ዓላማ ማዋሉን ቀጥሏል። በተለያዩ ግንባሮች በተገኘው መረጃ መሠረትም 
በየምሽጎች ውስጥ የእርዳታ ስንዴንና ዱቄትን ጨምሮ ለትግራይ ሕፃናት እንዲደርስ የታሰቡ ኃይል ሰጪ ምግቦች በአሸባሪው 
ጦር ጉድጓዶች(ምሽጎች) ተገኝተዋል።

ይህ የሚያመለክተው በችግረኛ ሴቶች፣ ሕፃናትና አረጋውያን ስም ከልክ በላይ እየጮኸና እያስጮኸ፤ ዓለም አቀፍ 
ተቋማትን እያስጨነቁ የሚሰበስበውን እርዳታ አሸባሪው ሕወሓት ለጦርነት እየተጠቀመ መሆኑን ነው። በአንጻሩ የኢትዮጵያ 
መንግሥት የትግራይ ሕዝብ ስቃይ ለማስቆም ችግሮችን በሰላም ለመፍታት ከፍተኛ ጥረት እያደረገ ርዳታ እንዲቀርብ 
ጥሯል። በምሽጉ የተገለጠው ምስጢር ግን ርዳታው ለሕዝብ ሳይሆን ለአሸባሪዎች ጦረኞች እንደሚውል አረጋግጧል። ይህ 
ደግሞ በዝምታ ሊታለፍ የማይገባው፤ ይልቁንም የዓለምአቀፍ ተቋማት የሽብር ቡድኑ ሰብዓዊ እርዳታን ለጦርሜዳ ሲያውል 
አይቶ ዝምታን መምረጥ በራሱ ሽብርተኝነትን መደገፍ እንደመሆኑ፤ ዓለምአቀፉ ማኅበረሰብ ዝምታውን እንዲሰብር ግድ 
የሚል የአሸባሪውን ሕወሓት የ«በቂ ምግብ አለን»ን ገመና የገለጠ የምሽግ ውስጥ ምስጢር ነው!

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ጽጌረዳ ጫንያለው 

 ወላጅ እናቷ በኪራይ ቤት ኑሮ  ቆሎ እየሸጡ 
ሲያሳድጓት እንዲከፋት አድርገው አልነበረም። ሁልጊዜ 
ደስተኛ ሆና እንድታድግላቸው ሲጥሩ ኖረዋል። ተምራ 
ከቁምነገር  እንድትደርሰም  የቻሉትን ሁሉ አድርገዋል።  
ይህ ሁሉ ግን ለእርሷ ሰቀቀኗ ነበር። ‹‹መቼ ነው ከዚህ 
ህይወት  የማወጣት››ይሉት ጥያቄ  ጭንቀቷ ሆኖ ዓመታት  
ተቆጥረዋል።

  አንድቀን ግን ቆረጠች። ባህር ማዶ ተሻግራ የእናቷን 
ችግር መፍታት እንዳለባት ወሰነች። ወጣቷ ገነት አበበ 
በሀሳብ ብቻ አልቀረችም። ያቀደችው  ተሳክቶ  ወደ 
አረብ አገር ተጓዘች። ለዓመታት ሰርታ የሰራችበትን ቋጥራ  
ወደአገር ቤት ተመለሰች። 

የመጀመሪያው ህልሟ እናቷን ከኪራይ ቤትና   ቆሎ 
ከመሸጥ  ሕይወት ማላቀቅ ነው። እንዳሰበችው ሁሉን 
ማሟላት አልሆነላትም። ሰርታ   ያመጣችውን ገንዘብ 
ወዲያው ለቤት ግዢ አላዋለቺውም። ለጊዜው በሚል ቤት 
ተከራይታ የቤት ቁሳቁስ ማሟላቱን  ያዘች። ይህ ደግሞ 
ከጊዜ ወደጊዜ የነበራትን ገንዘብ ቀነሰው።ገነት  ያሰበችውን  
ቤት  ሳትገዛ ብሩ እንደዋዛ ተመዞ አለቀ።  እንዲህ መሆኑ 
ከድንገቴ  ችግር  ጣላት። የጠዋት ማታ ልፋት ድካሟ  ጠብ  
ከሚል ውጤት ሳያደርሳት  ሕይወትን ቀጠለች። 

ችግር ያልበተነው ትዳር 
ከአረብ  አገር  እንደተመለሰች  ከተዋወቀችው  ባለቤቷ 

ጋር ትዳር መሰረተች።  እሱም እንደእሷ በአረብ አገር የቆየ   
ነበርና ውስጣቸው ለመናበብ አልዘገየም። ከቤተሰቧ ጋር 
በጋራ በመኖር   ዓመታትን  በፍቅር አሳልፈዋል። ከቆይታ   
በኋላ ባል ለስራ ጉዳይ ተመልሶ ወደ አረብ አገር ሄደ።ኑሮን 
ለመግፋት ህይወትን ለመለወጥ የእሱ ወጣ ማለት ግድ 
ነበር።

 የማታ ማታ ግን ሁኔታዎች መቀየር ያዙ ። ገነት ህይወቷን 
የሚረብሽ ደስታ ሰላሟን  የሚያናጋ ችግር ገጠማት። ለስራ 
ከአገር የወጣው ባለቤቷ ድንገት መታመሙን ሰማች።ይህኔ 
ትይዘው ትጨብጠው ጠፋት።በሰው አገር መሆኑ 
ሲያስጨንቃት ተመልሶ የመምጣቱ እውነት ደግሞ ከራሷ 
ያሟግታት ያዘ። 

 ሥራዋ ጥቂት ገቢ ቢያስገኝም ከቤት ኪራይ አልፎ  
ቤተሰቡን እንዳሻው የሚመገብ አይደለም። ያም ሆኖ  
የልጆቿን አባት መግፋት አልተቻላትም።  ከሄደበት 
እንዲመጣ ወስና  ከእናቷ ጋር ያገኘችውን  እየሰራች 
መንከባከቧን ቀጠለች።  

ኑሮ አስጨነቃት፣የቤት ኪራይ ወጪ አንገበገባት።  
በዚህ መሀል እናቷን በሞት ተነጠቀች። ልቧ ተሰበረ። 
ሀዘኑ ከበዳት። በዚህ ጭንቅ ጊዜ  ባለቤቷ እያጽናና 
አበረታት።ልጆቿ ተስፋዎቿ ሆኑ። ውላ  አድራ ሀዘኑን 
ተቋቋመች።  ከእሮሮ  ይልቅ ሮጦ ማደርን መርጣ መልፋቷን 
ቀጠለች። 

ቃልኪዳንን  የፈተነ ችግር
በተሻለ ለውጥ  ለመራመድ ሥራዋን  ማጠንከር 

ነበረባት ።ይህ  ይሆን  ዘንድ በቂ ገንዘብ ያስፈልጋል። በእጇ 
ያለው የቃልኪዳን ቀለበቷ ነበር። ምርጫ  አልነበራትም። 
ከጣቷ  አውልቃ ሸጠችው። የችብስ ማሽን ገዛችና ከበሯ 
ቆማ  ንግዱን አጧጧፈችው። ለዚህ ደግሞ ከደጃፏ   ያለው 
ግሮሰሪ በእጅጉ አግዟታል። ብዙ ደንበኞች እያመጣ ፣  
የልጆቿ  ወተት እንዳይጓደል አግዟታል። እንዲያም ሆኖ 
ዕንቅፋት አላጣትም።አከራዮቿ ‹‹ረበሽን›› አሏት። እርሷም 
ብትሆን የቤት ኪራዩ እንደከበዳት ታውቃለች። ግን የት 
እንደምትሄድ ጨንቋታል። ባለቤቷ ህመምተኛ፤ ልጆቿ 
የእርሷን እጅ ጠባቂ ናቸው።

  በትዕግስት መኖር ቀጠለች። አንድ ቀን የባለቤቷ 
ጓደኛ አንድ ጉዳይ  ሹክ አላት።  ሀሳቡን በዋዛ መተው 
አልፈለገችም። እሱ በሚኖርበት አካባቢ ሸራ ወጥረው  
እንዲኖሩ መከራት። አላቅማማችም። ስለቤት ኪራዩ ስትል  
ተስማማች።   እቃዋን  ሸክፋ ከባለቤቷና ልጆቿ ጋር ወደ  
ቦታው አመራች። ሸራዋን  ወጥራ ቤቷን  ቤት ማድረግ 
ጀመረች።ህይወት እንደ አዲስ  በሸራ ጎጆ ቀጠለ።

 ህይወት በሸራ ቤት 
ሸራ ወጥራ የምትኖርበት አካባቢ በተለምዶ ‹‹ጌጃ 

ሰፈር››ይባላል። በተለይ እነሱ ያረፉበት ስፍራ በእጅጉ  

ስጋት   የከበበው    ነው ። ማንም ሊኖርበት ቀርቶ 
ሊያልፍበት  የማይደፍር  ቦታ ስለመሆኑ ይነገርለታል።  
ጫካ  ስለሚበዛው  አውሬ አይጠፋውም።በምሽትም ሆነ 
በቀን ፍርሀትን ያጋባል። 

ገነት   መኖርን ሽታለችና  ፈተናውን ልትጋፈጥ ግድ 
ብሏል። አሁን እሷን ከመሰሉት ጋር ተጎራብታለች።  ሸራ 
ወጥራ ኑሮን አሀዱ ብትልም ሁኔታው በቀላሉ የሚገፋ ግን 
አልሆነም። ሁሌ በሰቀቀን ውላ ታድራለች። የላስቲክ ቤት 
ከአደጋዎች የራቀ አለመሆኑ ዕንቅልፍ ይነሳታል። ሁሌም 
ከባለቤቷ ጋር  በዕንቅልፍ አልባ ለሊቶች ልጆቻቸውን 
በንቃት  መጠበቅ ግድ ይላቸዋል ።    ፡ ሴት ልጆች ላሉዋት 
እናት ደግሞ ነገሮች  ሁሌም ከባድ ናቸው።   እናም ወጣቷ 
ገነት  ይህንን ሕይወት ለአራት ዓመታት እንድታሳልፈው 
ሆነ። 

ክረምት ሲገባ ሁኔታዎች ሁሉ መከራ ይሆናሉ። ብርድና 
ዝናቡን፤ የመሬቱን  ርጥበት ይሁነኝ ብላ ብትቀበልም የበጋ 
ፀሐይ የበጣጠሰውን ሸራ ለመቀየር ጭምር  እጅ ያጥራት 
ነበር። ይህን ማድረግ ቢቻላት  እንኳን  ‹‹ሸራውን  ልቀይር 
አትቀይሪም››ይሉት ውዝግብ  ሌላ ፈተና  ነበር። የክረምቱ 
ዝናብ ጎርፍ ሆኖ የሚያሰቃያትን  ጊዜ  ደግሞ ፈጽሞ  
አትረሳውም ።

ገነት ለሕጻኑ  ልጇ አስተዳደግ መፍትሄ  የሆነላት  
ወደ አያቷ  ቤት  መላኳ ነው። እንዲህ ባታደርግ   ኖሮ 
ከማትወጣው  ስቃይ ትገባ   ነበር።ልጁ  በእሱ አቅም  
ቅዝቃዜውን   የሚቋቋም ባለመሆኑ  ልታጣውም 
ትችላለች። አንዳንዴ  እነሱንም ቢሆን  የሚታደጓቸው 
የሰፈር ወጣቶች  ናቸው። ብር አዋጥተው፣ ሸራ በመግዛት  
ችግራቸውን ይጋራሉ። ገነት ለነዚህ ልበ ቀና ወገኖች 
ምስጋናዋ የተለየ ነው። 

ሁሌም የመሬቱ ርጥበት በእፎይታ  አያስተኛቸውም። 
ለሙቀቱ   እንጨት ለቅማ ማንደድ ይጠበቅባታል። እንዲህ 
በሆነ ጊዜም    ፈተናው ከባድ ነው። ቤቱ በጭስ ይታፈናል። 
ልጆቹ በከባድ ሳል ይጨነቃሉ። ግድግዳውም በድንገቴ 

ፍንጣሪ በእሳት ሊያያዝ  ይችላል። 
ኑሮ ካሉት…

ገነት  ቤት ተከራይታ ስትሰራው የነበረውን ችብስ 
እዚህም ቀጥላለች። ሁሌም ማለዳ  ለእለት ጉርስ   ካዘጋጀች  
በኋላ  ችብስ ወደ መስራቱ ትገባለች። የሠራችውን 
የማከፋፈል ሥራም  ተግባሯ  ሆኗል።  ሁሌም በላስቲክ 
አሽጋ ‹‹ገኒ ችብስ››በሚል ስያሜ ለሱቆች ታስረክባለች።   
ይህ ታታሪነቷ  ቤተሰቧን ደጉሟል። 

ይህ ስራ ግን ቆይቶ ዕንቅፋት አላጣውም። አሁንም 
ጎረቤቶቿ ተቃወሟት። ‹‹ማታ  አምሽተሽ  መሥራትሽ  
ይረብሸናል›› አሏት። ችግሩ  በዚህ ብቻ  አልቆመም። 
ሰዎቹ የመብራት ክፍያን  ጠየቋት። ምርጫ አልነበራትም። 
ችፕስ  ሽጣ ካኖረችው 2500 ብር አንድም ሳታስቀር  ቆጥራ 
ከፈለች። በእዚህና በሌሎች ምክንያቶች  በርካታ  ተስፋ 
አስቆራጭ ለሊቶችን  አሳለፈች። 

ገነት ‹‹ከእጅ ወደ አፍ  የሆነ ኑሮዋን መደጎም 
እንዳትችል ሆና ተጎዳች። እንዲህ መሆኑ  ግን ብርቱዋን ሴት 
አልሰበራትም። ሁሌም መሽቶ ሲነጋ  ለአዳዲስ አማራጮች 
ዓይኗን ታማትራለች። ይህ ጥረቷ ከሌላ ስራ አገናኛት። 
ፈጣን ምግቦችን እያዘጋጀች  መንገድ ላይ መሸጥ ጀመረች። 
ሥራው ከሌሎች የሚያገናኛት አይደለም።  ዘወትር  ከሰኞ 
እስከ ቅዳሜ ማለዳውን ተነስታ  ከጌጃ ሰፈር ሜክሲኮ 
በእግሯ ትጓዛለች።  መንገዷ  የበዛ ድካም አለው። ምግቦቹን 
የሚንቀሳቅሱበትን  የብረት ጋሪ ያለረፍት  መግፋት 
ይጠበቅባታል። 

እርግዝና- በዘመነ ኮሮና 
ለገነት ዕለተ እሁድ የእረፍት ቀን ሆኖ አያውቅም። 

‹‹ምናለሽ ተራ›› እየሄደች ለቁርስ እንቁላል በሥጋ  አዘጋጅታ 
ትሸጣለች። ሥራው ከእሷ አቅም በላይ አልነበረም። በወቅቱ  
ሦስተኛ ልጇን  ነብሰጡር መሆኗ  ግን በእጅጉ  ፈትኗታል። 
ሰባት ወር እስኪሞላት ከራሷና ከስራው ስትታገል ቆየች። 
ጋሪውን ስትገፋ  ትንፋሽ ስለሚያጥራት  ኃይለኛ ሳል 
ያጣደፋት ነበር።  ደንበኞቿን ላለማጣት ስትል ሳሉ መለስ  
እስኪል ያለሥራ ትቀመጣለች። እንዲህ መሆኑ ገበያዋን  
ካሰበችው  በታች አውርዶ   ለኪሳራ ይዳርጋታል።ዛሬ 
አርግዝናዋንና የጋሪ መግፋቱን   ስታስታውሰው አስቸጋሪው 
ጊዜ በዓይኗ ውል ይላታል። 

ገነት ሥራዋን  እንደ ንግድ ብቻ  አይታው 
አታውቅም።ለእሷ  ከእንጀራ በላይ  የቤቷን ቀዳዳ ሸፍና  
ዘመድ ወዳጅ አፍርታበታለች።   ምግቡን  ስታበስል 
ተጠንቅቃ ነው። በዱቤ ስትሰጥም  ከፍቷት አያውቅም። 
ሁሌም  እርካታዋ  በእጇ ላይ ነው።   አንዱ  በዱቤ ሲበላ 
ሌላው ደግሞ  ትርፍ  ገንዘብ ይሰጣታል። ስለሆነው   
አመስግና  ስለነገው ተስፋ ታደርጋለች።

በየቀኑ ከ35  ኪሎ በላይ  ድንችና ሽንኩርት  ፣ አንድ 
ሊትር  ዘይትና  ዘጠና ዳቦ  ከተጨማሪ ቁሳቁሶች  ጋር 
የጫነውን ጋሪ እየገፋች ትጓዛለች። ይህኔ  ነብሰጡር  
መሆኗን  የሚያውቁ  ወዳጇቿ  ዝም አይሏትም።  በተለይ 
አምስተኛ ፖሊስ ጣቢያ አጠገብ  ያለውን ልብ የሚያፈስ   
ዳገት ቀድመው ይታገሉላታል። መንገዱን   ሳታልፈው   
እሷን  ተክተው  ያግዟታል፣  ይገፉላታል። 

 አሁን ገነት የመውለጃ ጊዜዋ ደርሷልና  ስራ 
አቁማለች።በቀራት ጥቂት ጊዜ ቤቷ አካባቢ መሥራት 
ፈልጋለች። ወቅቱ ግን ይህን የሚፈቅድላት አልሆነም። 
በኮቪድ ምክንያት  ሁሉም ቤቱ የተከተተ በመሆኑ  ማንም 
እንደማይገዛት ታውቃለች። የዛኔ  በእጇ  የነበረው  2500 
ብር ብቻ ነበር። ይህ ደግሞ አይደለም ለህመምተኛ 
ባለቤቷና ለልጆቿ  ለእርሷም ቢሆን አይበቃም። እሱንም  
አብቃቅታ መጠቀም አለባት።  እራሷን ከሁሉ  እያገለለች 
ልጆቿንና ባለቤቷን መንከባከቡን ቀጠለች። 

ነፍሰጡር ሳለች የ‹‹አማረኝን፣ሸተተኝን››  ልማድ  
አታውቀውም። ልሞክረው ብትልስ  ያሰበችውን ማን  
ሊያመጣላት?  ከወለደች በኋላም አንዲት  አራስ መመገብ 
ያለባትን  አላገኘችም።  እሱም ቢሆን ከየትም አይመጣም። 
በቤት ውስጥ ትንሽ ምግብ እንኳን ቢኖር ለቤተሰቧ  
ታጎርሳለች ። እሷ ለእኔ ይሉት ልምድን አታውቅም። 
በዚህም ሰውነቷ ተጎድቷል። ጨቅላ ልጇን  በበቂ  ለማጥባት 
ተቸግራለች።  

ስኳር በሽተኛ የሆነ ባሏንና ልጆቿን የሚንከባከብላት 
ባለመኖሩ አራስ መሆን እንደማይፈቀድላት ያመነቺው ገነት፤ 

በሦስት ቀኗ ተነስታ ሥራ ጀመረች። በተለምዶ በክርስትና 
እምነት ልጅ ክርስትና ሳይነሳ ደጅ አይወጣም።   ሁሉም  
የሚሆነው ሲመቻች በመሆኑ  እሷ ህግ  አላከበረችም። 
በዚህም  የሰፈር ሰው ጭምር አግልሏት  እንደነበር  
አትረሳም ።

ወልዳ ከተነሳች በኋላ ፈተናዎች ቢከብዱም የራሷን 
ሥራ  ፈጥራ መሥራት ጀመረች።  በቤቷ   ሆና ልብስ ማጠብን 
አማራጭ አደረገች።   በመተላለፊያ መንገድ  ታፒላ ለጥፋ 
ደንበኞችን ለመሳብ ሞከረች። ወደ ፋብሪካዎች በመሄድ   
በአንድ ቱታ 50  ብር እየተቀበለች ጎደሎን ለመሙላት  ሌት 
ተቀን ተጋች። 

 ባለቤቷ ጤነኛ በነበረበት ጊዜ  በተለያዩ ሆቴሎች  
በጽዳት ሥራ ያገለግል ነበር። ዛሬ ግን ህመም ጥሎታል። 
እንዲያ መሆኑ  የቤቱ ሀላፊነት  በእርሷ ጫንቃ ብቻ 
እንዲያርፍ አስገድዷል።

 ብዙዎች ባለቤቷ ጭምር ሰርቶ እንደሚገባ  
ይገምታሉ። በዚህ ምክንያትም ቀርቦ የሚያግዝ የሚረዳት 
አልተገኘም። ይህ ደግሞ ለአራሷ ገነት በከባድ ፈተና 
እንድታልፍ አድርጓል።  በተለይ አንድ ቀን የገጠማት  
መቼም አትረሳውም። ለልጆቿና ለባለቤቷ የምትሰጣቸው 
አጥታ ያለቀሰችበትን ቀን። ደግነቱ  ‹‹ሳይደግስ አይጣላ›› 
እንዲሉ ሆኖ በድንገት አንድ ሰው የቤታቸውን በር   
አንኳኳ። ያልጠበቁት ነገርም  እንደመና ወረደላቸው።

 በአነዋር ሀጎስ የተመሰረተው በጎ አድራጎት ማህበር 
የቤቷ ጓዳ እንዲሞላ አደረገው። የሚላስ የሚቀመስ 
በጠፋበት ጊዜ  ደርሰው ጎጆዋን የደስታ ብርሃን ፈነጠቁበት። 
ደስተኛ ሆና እንባዋን በሳቅ ፈገግታ  አበሰቺው። በእርግጥ 
አንዳንድ የሰፈሯ ሰዎች  ከጎኗ እንደነበሩ ትመሰክራለች 
። አንዳንዴ ‹‹አይዞሽ›› ይሏታል። የተቻላቸውንም   
ይደጉሟታል ። 

ገነት አራስነትን ስታስብ ሁለት ነገሮች ከአዕምሮዋ 
አይጠፉም። የመጀመሪያው የእናቷ ነገር ነው። ችግርን 
በመጋራት  ሁሌም  ከጎኗ ነበሩ።  እንደሞት ክፉ  የለምና 
እርሳቸውን ነጠቃት። እንደ ሴት  የመታረስ ወጉንም  
አሳጣት።

  ሌላው 160 ብር በማጣቷ ምክንያት ያተረፈችው 
ቁጭት  ነው።  ልጇን ክርስትና ስታስነሳ ለእርሷም ሆነ 
ለሕጻኗ ልብስ አልገዛችም፤ እንዴም ቢሆን አልከፋትም። 
ከሁሉም ግን በእጇ ገንዘብ ማጠር ሳቢያ  የልጇን የፎቶግራፍ  
ማስታወሻ ያለማስቀረቷ ዛሬ ድረስ  ያሳዝናታል። 

ትናንት ‹‹ነበር››  ሲሆን
ትውልዷ እዚሁ አዲስ አበባ ቢሆንም በአንዳንዶች  

‹‹መጤ›› እየተባለች  ተገፍታለች።  የልጅነት ወዟ ገርጥቶ 
ማንነቷ ተቀይሮ ነበር። ከቀናት በአንዱ ግን ይህ ታሪክ 
ሊቀየር ግድ ሆነ። በሜድሮክ፤ በከንቲባ አዳነች አበቤና  
በልደታ ክፍለከተማ አስተዳደር ወይዘሮ ፀሐይ ትብብር  
ዛሬ ካለችበት ሕይወት ደርሳለች። እኝህ በጎ አሳቢ አካላት  
የልጆቿን ህይወት፣ የእሷና የባለቤቷን የዘመናት ጥያቄ 
ስለመለሱላት የነገ ተስፋዋ ለምልሟል።

ዛሬ ገነት ከትናንቱ የላስቲክ ቤት ኑሮ ተላቃ  የጽዱ ቤት 
ባለቤት መሆን ችላለች። አሁን  የእሷ ክረምት  አልፏል፣ 
ስጋት ፍርሀቷ ተወግዷል።

ይህ ብቻ አይደለም። በጌጃ ሰፈር አካባቢ በተገነባው 
የተስፋ ብርሀን ምገባ ማዕከል ተቆጣጣሪ በመሆን ተቀጣሪ 
የወር ደሞዝተኛ ለመሆን በቅታለች።

በአካባቢው መኖሪያቸው ምቹ ላልነበረ አራት የሸራ 
ቤት ነዋሪዎች ሜድሮክ ቤት ሲሰራላቸው እርሷ አንዷ 
ለመሆን ችላለች ። 

ገነት በአዲሱ ቤት ገብታ መኖር ከጀመረች አንድ 
ወር አላስቆጠረችም። ያገኘችው ዕንቅልፍና እፎይታ ግን 
በዓመታት ቆይታ የሚመዘን አይደለም። አዲሱ  ዓመት 
ለእሷና ለመላው ቤተሰቧ አዲስ ህይወትን ይዞ ደርሷል። 
ዛሬ እሳት ተነሳ፣ ክረምት ገባ ፣ብርድና  ዝናብ  መጣ ይሉት 
ስጋት ተወግዷል፡፤ 

ገነት በተጨማሪ  ‹‹ሚሺን›› ከሚባል ድርጅት የአንድ 
ልጅ  እገዛ  ታገኛለች። በተለይ ግን ዘንድሮ  በተመቸ 
ዓለም ኑሮን  ለመጀመር መዘጋጀቷ በእጅጉ ያስደስታታል። 
ብርቱዋ ሴት ተስፋ ሳትቆርጥ ፈታኙን ህይወትን መታገሏ 
ከዛሬው ቀና  መንገድ አቁሟታል። ነገ ደግሞ ከትናንት 
የተሻለ ደማቅ የተስፋብርሀን እንደሚቆያት ታምናለች።  

 መከራ ቢበዛም  በአዲስ ተስፋ  ይኖራል  



በብርሃንና ሰላም ማተሚያ ድርጅት ታተመ

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ቅ
ዳ

ሜ

የመጀመሪያው የታዳጊ ወጣቶች የውሃ ዋና ቻምፒዮና

ከብሔራዊ ደምና ቲሹ ባንክ አገልግሎት ጋር 
በመተባበር በየወሩ የሚታተም

ሕይወት የመቀጠል አገልግሎት
ቤዛ እሸቱ

በየመንገዱ በተጣሉ አነስተኛ ድንኳኖች 
በተለያዩ ተቋማት በሚኖሩ የተለያዩ ሁነቶችና 
በኢትዮጵያ ደም እና ቲሹ ባንክ አገልግሎት ዋና 
መሥሪያ ቤት ከእኛ ሳይጎድል የሌላውን ሕይወት 
እናስቀጥል ባሉ ቀና አሳቢዎች በቂ ባይሆንም 
በፍቃደኛነት ደም ይለገሳል። ከበጎ ፈቃደኞች 
የተሰበሰበው ደም ለሌላው ሕይወትን ለመቀጠል 
ጤነኛነቱን ማረጋገጥ እንደሚያሻ ሳይታለም የተፈታ 
ነው።  

በኢትዮጵያ ደም እና ቲሹ ባንክ አገልግሎት 
የጥራት ማረጋገጥና ጤና ደህንነት ቡድን መሪ 
የሆኑት ወይዘሮ እጅጋየሁ አፈወርቅ፤ በጎፈቃደኛው 
ደም ለጋሽ እንዲሆን መጀመሪያ የጥራት ሁኔታዎች 
መረጋገጥ አለባቸው ይላሉ። ከለጋሹ የሚለገሰውን 
ደም ጥራትን ለማረጋገጥ አንድ ደም ለጋሽ ደም 
ከመለገሱ በፊት ለስጋት አጋላጭ ከሆኑ የጤና 
ችግሮች እራሱን የሚጠብቅ ጤናማ ደም ለጋሽ 
ከመመልመል ጀምሮ ደም ለጋሽ ደም ሲሰጥ በራሱ 
ጤና ላይ ችግር አለው ወይ የሚለውን ለማወቅ 
የጤና ምርመራ በማድረግ ጤናማ ደም ለጋሽ መሆኑ 
ሲታወቅ ደም እንዲሰጥ ይደረጋል። 

እንደ ወይዘሮ እጅጋየሁ ገለጻ፤ ከበጎ ፈቃደኞች 
የተቀዳው ደም ተገቢውን የቅዝቃዜ ሰንሰለት 
ጠብቆ ወደላብራቶሪ ይገባል። በዚህም የተቀዳው 
ደም ጤነኛነትን የማረጋገጥና ከደም ውስጥ 
የሚገኙትን ሦስት አይነት ተዋጽኦዎች የመለየት 
ሥራ ይከናወናል። ወደ ላብራቶሪ የሄደን ደም 
የሚቀበለው ተቀባይ (ሪሴብሽን) የሚባል ክፍል 
አለ። ይሄ ተቀባይ ክፍል በመጠን የበዛም በመጠን 
ያነሰም ደም ከመስፈርቱ ያነሰ ስለሆነ ለብቻው 

በመለየት የተቀሩትን ጤናማነት ሊያረጋገጥ የሚችል 
ምርመራ ያደረጋል። 

በአገልግሎቱ በደም ዝውውር ሊተላለፉ 
የሚችሉ ተህዋሲያን የሚመረመሩበት እራሱን የቻለ 
ክፍል አለ የሚሉት ቡድን መሪዋ፤ በደም ተላላፊ 
ተህዋሲያን ምርመራ ክፍል ለአራት በሽታዎች 
ማለትም ለሄፔታይተስ ቢ፣ ለሄፔታይተስ ሲ፣ ለቂጥኝ 
እና ለኤች አይቪ ምርመራ እንደሚደረግ ይገልጻሉ። 
ብዙ ጊዜ በፍጥነት የሚመረመሩ መሳሪያዎች አንድ 
ሰው በሽታው ወደሰውነቱ ከገባ ጀምሮ ተከላካዩን 
ከሰውነቱ እስከሚያመርት ያለውን ጊዜ ጠብቀው 
ነው ውጤት የሚያሳዩት የሚሉት ወይዘሮ እጅጋየሁ፤ 
የአገልግሎቱ መሳሪያዎች ግን የበሽታ መንስኤ የሆነው 
ተህዋስ ወደ ተመርማሪው ሰውነት በገባ በአጭር 
ቀን ውስጥ መኖሩን ሊያረጋግጥ የሚችል የምርመራ 

አይነት መሆኑን ይጠቁማሉ። ይሄም በሽታ ወደ ደም 
ተለጋሾች እንዳይተላለፉ ይረዳል። 

የደም አይነት ኤ፣ ቢ፣ ኤቢ እና ኦ በሚል አራት 
ዋና የደም አይነቶች ይከፈላል የሚሉት ቡድን መሪዋ፤ 
ከዚህም ባሻገር አርኤች የሚባል ከደም አይነት ጋር 
የሚመረመር ምርመራ በአገልግሎቱ እንደሚከናወን 
ይገልጻሉ። የተሰበሰበው ደም ጤንነት በደንብ 
መረጋገጥ ስላለበት ወይዘሮ እጅጋየሁ የሚመሩት 
የጥራት ማረጋገጥና ጤና ደህንነት ቡድን ከለጋሽ 
የተቀዳ ደም በትክክል የደም አይነቱ መለየቱን፣ 
ጤነኛ ተብለው ከለጋሽ የተለዩ ደሞች በትክክልም 
ጤነኛ መሆናቸውንና በተገቢው መልኩ መያዛቸውን 
የማረጋገጥ ሥራ ያከናውናል። ለዚህም እራሱን 
ቻለ የደም ደህንነት ማረጋገጫ ሲስተም (ብለድ 
ሴፍቲ ኢንፎርሜሽን ሲስተም) የተሰኘ ተግባር ላይ 
ውሏል። በዚህ ሶፍትዌር ያለፈ ጤናማ ደም የደም 
አይነቱን በመለጠፍ ለስርጭት ዝግጁ ይሆናል።

ታዲያ በዚህ ሁሉ ሂደት ያለፈውን የደም ለጋሽ 
የጤና ሁኔታን የሚያሳይና በግል ቢደረግ ከፍተኛ 
ወጪ የሚያስወጣን ውጤት ማንኛውም ደም ለጋሽ 
ደም በለገሰ በሳምንቱ የጤና ውጤቱን ከባለሙያዎች 
ምክር ጋር ማግኘት ይችላል። ደም ለጋሹ ለበሽታ 
ተጋላጭ ሆኖም ከሆነ በጊዜ የህክምና ርዳታ 
የሚጀምርበትን እድል ያገኛል። 

አንድ ለጋሽ በለገሰው ደም በሚደረጉ ልየታዎች 
ሦስት በሽተኞች ህክምና ያገኙበታል የሚሉት 
ወይዘሮ እጅጋየሁ፤ አንድ ለጋሽ ከራሱ ምንም 
ሳያጎድል የሌሎች ሦስት ሰዎችን ሕይወት ማትረፉ 
ከፍተኛ የአእምሮ እርካታ እንዳለው ያስረዳሉ። 
በሰውነታችን ውስጥ የሚገኘው ቀይ የደም ሴል 
120 ቀን ውስጥ የአገልግሎት ጊዜው ስለሚያበቃ 
ደም ብንለግስም ባንለግስም እራሱን ይተካል። 

በሰውነታችን ውስጥ የሚገኘው አይረን የተሰኘው 
ንጥረ ነገር ክምችት አንዳንድ ጊዜ የጤና ቀውስ 
ያመጣል። ስለዚህም ደም መለገስ ከፍተኛ የአይረን 
ክምችት ወይም የደም መጠንን ይከላከላል። አንዳንዴ 
ሰዎች ለደም ልገሳ ሄደው ሌላ በሽታ እንዳለባቸው 
የሚያውቁበትና ሌላም የጤና ምርመራ እንዲያደርጉ 
ምክር የሚሰጥበት ሁኔታም እንዳለ ይጠቁማሉ።

ወይዘሮ እጅጋየሁ፤ ደም በመለገስ ሂደት ውስጥ 
ሰውነታችን የደም ፍሰት ሂደትን የሚለምድበት 
ሁኔታ መኖሩን ይጠቅሳሉ። በዚህም ሌላው ሰው 
ትንሽ ሲደማ የመደንገጥና የመረበሽ ስሜት ሲኖርበት 
ደም ለጋሽ ግን ያንን ስሜት ሰውነቱ ስለተለማመደ 
በአጋጣሚ የሚፈጠሩ ቀላል የደም ፍሰቶችን 
ያለምንም መረበሽ እንደሚያልፉ ይናገራሉ። ደም 
ለጋሽ ሰው ደም ለጋሽ መሆኑን ሲያውቅ ጤናማ 
የአኗኗር ዘይቤን የመከተል ሁኔታ መኖሩም ሌላው 
የደም መለገስ ጠቀሜታ መሆኑን ይጠቅሳሉ። 

የደም ባንክ አገልግሎት ሕይወት የመቀጠል 
አገልግሎት ነው የሚሉት ወይዘሮ እጅጋየሁ፤ 
ይህንንም ሲያስረዱ አንድ ሰው በሀይል ደም 
ሲፈሰው በመጀመሪያ ኦክስጅን ነው የሚያንሰው 
ይላሉ። ለእያንዳንዱ የሰውነታችን ህዋስ ኦክስጅን 
የሚያደርሰው ቀይ የደም ሴላችን በመሆኑ ነው። 
አንድ ሰው ደሙ እየፈሰሰውና ደም እያነሰው 
ሲሄድ መተኪያ ካላገኘ ሕይወቱ ያልፋል። የደም 
አገልግሎት ማለት ትንፋሽን የመቀጠል አገልግሎት 
ነው። ሆኖም የሰውን ሕይወት ለመቀጠል አጋዥ 
የሆነው ደም ልገሳ በሕብረተሰቡ ዘንድ በመስጠቱ 
የሚጎዳ ስለሚመስለውና ጥቅሙን ባለመረዳት 
ፍርሃት መኖሩን ያነሳሉ። 

ደም በመለገስ፤ ከእርሶ ሳይጎድል የሌሎችን 
ሦስት ሰዎች ሕይወት መቀጠል ይችላሉ! 

ወይዘሮ እጅጋየሁ አፈወርቅ

ቦጋለ አበበ

የኢትዮጵያ ታዳጊ ወጣቶች የውሃ ዋና ቻምፒዮና 
ለመጀመሪያ ጊዜ በቢሾፍቱ ከተማ እየተካሄደ ነው። 
ውድድሩ ትናንት በመኮንኖች የውሃ ዋና ገንዳ የተጀመረ 
ሲሆን ክለቦችና ክልሎች ተሳታፊ መሆናቸው ታውቋል።

 በተለያዩ ስፖርቶች በሚካሄዱ የታዳጊ ወጣቶች 
ውድድሮች ላይ ከእድሜ ማጭበርበር ጋር በተያያዘ 
የሚስተዋሉ ችግሮችን በዚህ የውሃ ዋና ቻምፒዮና 
ለመቅረፍ አገር አቀፍ ፌዴሬሽኑ ጠንካራ ስራዎችን 
እንዳከናወነ ተገልጿል። ይህም በቻምፒዮናው በትክክለኛ 
እድሜ ታዳጊ ወጣቶች የውድድር እድል አግኝተው 
ራሳቸውን የሚያሳዩበት አጋጣሚን ለመፍጠር ታስቦ 
መሆኑ ተገልጿል። 

የኢትዮጵያ ውሃ ስፖርቶች ፌዴሬሽን ፕሬዚዳንት 
ወይዘሮ መሰረት ደምሱ በቻምፒዮናው የመክፈቻ 
ስነስርአት ላይ ባደረጉት ንግግር፤ በውድድሩ የሚሳተፉ 
ታዳጊ ወጣቶች ከዚህ ቀደም በየትኛውም አገር አቀፍ 
ውድድሮች ላይ የመሳተፍ እድል ያላገኙ መሆናቸውን 
አስረድተዋል። ይህም ውድድሩን የተለየ እንደሚያደርገው 
ወይዘሮ መሰረት ተናግረዋል። 

ቻምፒዮናው ኢትዮጵያ በውሃ ዋና ስፖርት በታዳጊና 
በወጣቶች ያላትን እምቅ አቅም ለመረዳት እንደሚያስችል 
የጠቆሙት ወይዘሮ መሰረት፣ በስፖርቱ ወደ ፊት 
ኦሊምፒክን በመሳሰሉ ታላላቅ መድረኮች ኢትዮጵያን 
የሚወክሉ ተተኪዎችን ለማፍራት መሰል ቻምፒዮናዎች 

ትልቅ ጥቅም እንዳላቸው አብራርተዋል። 
ፌዴሬሽኑም በእድሜ ረገድ ዘወትር 
ለሚፈጠሩ ችግሮች ቀደም ብሎ ከክልሎችና 
ከክለቦች ጋር ተነጋግሮ መግባባት ላይ 
በመድረሱ ተወዳዳሪዎች በትክክለኛ 
እድሜያቸው ወደ ውድድር እንደመጡ 
ገልጸዋል። ፌዴሬሽኑም ይህን መልካም 
ጅምር በማስቀጠል ከባለድርሻ አካላት ጋር 
በቅርበት በመስራት በታዳጊ ወጣቶች ላይ 
ጠንካራ ስራ እንደሚሰራ አክለዋል። 

ቻምፒዮናው በሁለት ምድቦች ተከፍሎ 
ታዳጊ ወጣቶችን የሚያፎካክር ነው። 
አንደኛው ምድብ ከአስራ አራት አመት 
በታች የሚገኙ ታዳጊዎችን የሚያፎካክር 
ሲሆን ሌላኛው ምድብ ከአስራ ሰባት አመት 
በታች ያሉ ወጣቶች የሚወዳደሩበት ነው። 

በዚህም መሰረት በቻምፒዮናው 

መክፈቻ እለት በበርካታ የውድድር አይነቶች 
የፍጻሜ ፍልሚያዎች ተስተናግደዋል። 
ከአስራ ሰባት አመት በታች ምድብ የመቶ 
ሜትር ነጻ ቀዘፋ በሁለቱም ጾታ፣የሃምሳ 
ሜትር የጀርባ ቀዘፋ በሁለቱም ጾታ፣ የሁለት 
መቶ ሜትር የጀርባ ቀዘፋ በሁለቱም ጾታ 
የፍጻሜ ፉክክር ተካሂዶባቸዋል። ከአስራ 
አራት አመት በታች በሚገኙ ታዳጊዎች 
መካከል ደግሞ የመቶ ሜትር ነጻ ቀዘፋ 
በሁለቱም ጾታ፣ የሃምሳ ሜትር የጀርባና 
የደረት ቀዘፋ በሁለቱም ጾታ ፍጻሜ 
ያስተናገዱ ፉክክሮች ናቸው። 

ውድድሩ ዛሬም በቢሾፍቱ መኮንኖች 
ክበብ ቀጥሎ ሲውል በርካታ የፉክክር 
አይነቶች ፍጻሜ እንደሚያገኙ የሚጠበቅ 
ሲሆን ቻምፒዮናው የፊታችን ጳጉሜን 
2/2014 ይጠናቀቃል።

የኢትዮጵያ ብሔራዊ ቡድን 
ዋልያዎቹ በቻን ማጣሪያ የመጨረሻ 
ጨዋታውን ዛሬ ከሩዋንዳ አቻው ጋር 
ያደርጋል። በቻን ማጣሪያ የመጨረሻው 
ምእራፍ ላይ የሚገኙት ዋልያዎቹ፣ 
ያለፉትን ቀናት ቆይታ ያደረጉበትን 
ታንዛንያን በመልቀቅ  ከትናንት በስቲያ 
በአዲስ አበባ አድርገው  ወደ ሩዋንዳ 
ተጉዘዋል።

ኪጋሊ ዓለም አቀፍ አየር ማረፍያ 
ሳደርሱም በስፍራው በሩዋንዳ 
የኢትዮጵያ ኤምባሲ እና የኢትዮጵያ 
ኮምዩኒቲ ተወካዮች በመገኘት 
ለዋልያዎቹ አቀባበል ያደረጉ ሲሆን፤ 
በአስፈላጊው ነገር ሁሉ ከጎናቸው 
መሆናቸውን እንደገለጹም ከፌዴሬሽኑ 
የተገኘው መረጃ ጠቁሟል።

ዋልያዎቹ ኪጋሊ ከደረሱ በኋላ 
ጨዋታ  ወደ ሚያደርግበት ሁዬ 
ከተማ የ130 ኪ.ሜ የመኪና ጉዞ 
በማድረግ 12:00 ሰአት ገደማ ከተማው 
ደርሰው ማረፊያቸውን ክሬዶ ሆቴል 
አድርገዋል።

የኢትዮጵያ ብሔራዊ ቡድን ትናንት 

የመጨረሻ ልምምዱን በሁዬ ስታዲየም 
አከናውኖ ዛሬ ጨዋታውን የሚያደርግ 
ሲሆን በመጀመሪያው የማጣሪያ 
ጨዋታ 1ለ1 ማጠናቀቁ ይታወሳል። 

 ኢትዮጵያ ከ31 አመታት በኋላ እኤአ 
2013 ላይ በደቡብ አፍሪካ አዘጋጅነት 
በተካሄደው የአፍሪካ ዋንጫ መሳተፏን 
ተከትሎ በእግር ኳሱ ከፍተኛ መነቃቃት 
እንደነበር ይታወሳል። የዚያ ትውልድ 
ታሪካዊ ተጫዋቾችና የዋልያዎቹ 
አሰልጣኝ የነበሩት ሰውነት ቢሻው 
ከአፍሪካ ዋንጫው ማግስት በተመሳሳይ 
ደቡብ አፍሪካ ላይ በተካሄደው የቻን 
ዋንጫ ላይ ለመጀመሪያ ጊዜ ሲሳተፉ 
የመጨረሻውን የማጣሪያ ጨዋታ 
ከሩዋንዳ ጋር ከሜዳቸው ውጪ 
ተፋልመው ማለፋቸው አይዘነጋም።

ከዘጠኝ አመታት በኋላ ዋልያዎቹ 
በአሰልጣኝ ውበቱ አባተ እየተመሩ 
በቀጣይ አመት በአልጄሪያ አዘጋጅነት 
በሚካሄደው የቻን ዋንጫ ለሶስተኛ ጊዜ 
ለመሳተፍ ዛሬ ከሩዋንዳ አቻቸው ጋር 
የመጨረሻውን የዘጠና ደቂቃ ፍልሚያ 
ከሜዳቸው ውጪ ያደርጋሉ።

ዋልያዎቹ  
ዛሬ ሩዋንዳን ይገጥማሉ

በቻምፒዮናው ታዳጊ ወጣቶች በትክክለኛ እድሜ መቅረባቸው የስፖርት ቤተሰቡን አሳምኗል፤

